
“Erom juon Mijenede ej Kwaļo̧k Ko̧jpeļ 
eo Aō,” peij 46: Ļōmņak in kōnono āinwōt 
juon baam̧le kōn ļalem kadkad ko an mi-
jenede ro rej Kwaļo̧k Ko̧jpeļ eo Aō. Innām 
kajieon̄ kamminene pedped in katak ko. 
Komaron̄ etale juon jekjen jen Preach My 
Gospel ippān doon im leļo̧k n̄an membōr 
in baam̧le ko iien ko rekadu n̄an kammi-
nene katakin m̧ōttan ko jen katak ko an 
mijenede iien eo membōr ro jet an baam̧le 
eo rej āinwōt n̄e rej rikatak ro. Kwoj aikuj in 
kōnono kōn apan̄ ko an jerbal in mijenede 
im āik wāween ko n̄an ejaake kadkad ko 
kar kōmeļeļe jen Elder David A. Bednar.

“Kwōn Kajoor, Kwōn Ājmour, Kwōn 
Māletlet” peij 52: Ālkin etale bwebwe-
nato eo an Elder Adrián Ochoa, ļōmņak 
im karōk juon m̧akūtkūt eo enaaj kōtļo̧k 
an membōr in baam̧le eo am̧ maron̄ pād 
wōt ippān doon. Komaron̄ in ikkure juon 
ikkure ak kōm̧m̧ane juon iien etetal. Lale 
im kōkkare m̧akūtkūt eo n̄an membōr in 
baam̧le eo am̧ reddik im remaron̄ (Komaron̄ 
kajjitōk ippān ajri ro rerūtto n̄an jipan̄ ajri eo 
kadedeikļo̧k m̧akūtkūt eo, n̄an waanjon̄ok). 
Ālkin m̧akūtkūt eo, kōnono āinwōt juon 
baam̧le jeram̧m̧an ko jen jekjek in mour eo 
emmourur ilo ānbwin. Komaron̄ barāin-
wōt karōk wāween ko n̄an jerbal m̧aanļo̧k 
āinwōt juon baam̧le n̄an ļoor kapilōk eo an 
rikanaan eo ad n̄an kōjparok ānbwinnid.

Bok in epād ie bwebwenato im m̧akūtkūt ko me remaron̄ in jerbal n̄an iien 
Nokin in Jota eo an Baam̧le. Laajrak in ilaļ ej ruo waanjon̄ak ko.

N̄an Armej ro Rekwojarjar, aikuj eo n̄an lo̧mo̧o̧ren 
ro jeid im jatid im sister ro raar, ilo juon un ak bar 
juon, kar etal ettoļo̧k jān iaļ eo an m̧akūtkūt ko an 

Kabun̄ in ej aorōk ko ejjeļo̧k jemļo̧kin. Ewōr ke jet armej 
ro kar juon iien raar kwaļo̧k en̄jake kōn ko̧jpeļ eo? Eļan̄n̄e 
aaet, ta eddo eo ad n̄an lo̧mo̧o̧ren er?

Ļōmņak kōn ro rejako ilubwilijin rūtto ro, eo ejako 
pāleen, rinan̄inmej eo. Emakijkij loe er ilo āne jam̧den ko 
rōmōrā im ejjeļo̧k kāer ņae etaer jikin ajimakeke. N̄e jo-
dikdik ro rej em̧m̧akūt, n̄e ājmour ej nana ļo̧k, n̄e kajoor 
ej m̧ōjņoļo̧k, n̄e meram in kōjatdikdik eo ad ej marokļo̧k, 
remaron̄ bōk jipan̄ im rejtak jen pā eo me ej jipan̄ im bōro 
eo ejeļā tiramo̧.

Ewōr, aaet em̧ool, ro jet rej aikuj lo̧mo̧o̧ren. Jet rej en̄taan 
kōn jerawiwi barāinwōt ewōr ro rej jōbābwe ilo mijak ak 
ejjeļo̧k aer itoklimo ak ejjeļo̧k aer kea. Kōn jabdewōt un, rej 
katoļo̧k er make jān m̧akūtkūt ko ilo Kabun̄ in. Im renaaj 
pād wōt im jabābwe m̧ae iien ewōr iruj ilo kōj—membōr 
ro reniknik an Kabun̄ in—juon ikdelel n̄an lo̧mo̧o̧ren im 
n̄an lo̧mo̧o̧r.

Juon armej n̄an Kwaļo̧k Iaļ eo
Jet iien rem̧ootļo̧k iaar bōk juon leta kar jeje jān juon 

em̧m̧aan eo eaar etal jān Kabun̄ in. Eaar je elōn̄ iaan mem-
bōr ro am. Ālkin an kar kōmeļeļeik wāween an kar erom 
janiknik, eaar je:

“Eaar lukkuun in lōn̄ aō im kiiō elukkuun in iiet. Iaar jab 
m̧ōņōņō im en̄jake āinwōt iaar ļōmņak bwe ij likjab ilo men 
otemjej. Ko̧jpeļ eo eaar jab em̧m̧akūt jān būruwō, men̄e eaar 
em̧m̧akūt jen mour eo aō. Ij kajjitōk kōn jar ko ami.

“Jouj jab meļo̧kļo̧k jabdewōt ro rej pād ijoko jabdewōt—
Armej ro Rekwojarjar ilo Raan-ko Āliktata. Ijeļā ijo Kabun̄ in 

ej pād ie, ak jet iien ij ļōmņak bwe ij aikuji bar juon armej 
n̄an kwaļo̧k n̄an n̄a iaļ eo, rōjan̄ eō, bōkļo̧k mijak eo aō, 
im kwaļo̧k naan in kam̧ool eo n̄an eō.”

Ke iaar riiti leta in, ļōmņak ko aō raar oktakļo̧k n̄an juon 
loļo̧k iaar kōm̧m̧ane n̄an juon iaan im̧ōn pijak ko reļļap ilo 
laļ in—ebun̄bun̄ Victoria im Albert Museum ilo London, 
England. Ijin, ej juon pija em̧m̧an im kar bōreim, kar unoik 
ilo 1831 jen Mallord William Turner. Pija ko ilo jin̄a eo raar 
kōdo̧ ko rekilmeej im mijel im kajoor an juon ņo̧ in lo̧jet ej 
kwaļo̧k kauwōtata im mej. Juon meram jān juon tima ekal-
buuj ej kabōlbōl jen ettoļo̧k. Ilo pija eo, kar kom̧ti lōn̄ļo̧k 
jen ņo̧ ko rej bun̄tok jen ibeb in dān, ej juon tima ekilep. 
Em̧m̧aan ro rej lukkuun iuun jōbwe ko ke tima eo ej kijone 
juon ļan̄ enana. Ioon pārijet ej jutak juon kōrā im ruo ajri, 
remeļļawi im metak jen an kar wōt im ekkōtoto. Rej kalim-
jekļo̧k lo̧jet. Ilo kōļmenļo̧kjeņ eo aō iaar kwaļo̧k ilo tukadu 
in etan jin̄a eo. N̄an n̄a eaar erom N̄an Lo̧mo̧o̧ren.1

Ilubwilijin lan̄ ko an mour, kauwōtata ko retiņo. Em̧-
m̧aan im kōrā ro, ļaddik ro im leddik ro rej lo aer make 
kalbuuj im jelm̧ae kakkure. Wōn enaaj jipan̄ rein rej 
en̄taan, likūt jokne ko an m̧weo im baam̧le eo, im etal 
n̄an lo̧mo̧o̧ren?

Jerbal eo ad ejjab pen. Jej pād ilo ijilōk an Irooj; jej 
ribōk jipan̄ eo An.

Ilo kwaļo̧k eo an, Eaar kūr riān̄wōd ro ilo Galilee n̄an 
joļo̧k ok ko aer im ļoor E, kwaļo̧k, “Inaaj likūt kom̧ro ri 
eo̧n̄ōd armej.” 2 Jemaron̄ ke kobaļo̧k ippān jar in riān̄wōd 
em̧m̧aan im kōrā ro, bwe jen maron̄ leļo̧k jadewōt jipan̄ 
eo jemaron̄e.

Ad eddo ej n̄an pukōtļo̧k n̄an lo̧mo̧o̧ren jabdewōt ro raar 
em̧m̧akūt jen m̧akūtkūt in kōjparok, bwe ren maron̄ bōktok 
im̧aan tabōļ an Irooj n̄an kwojkwoj ioon naan ko An, n̄an 

Jen Būreejtōn  
Thomas S. Monson

E N N A A N  E O  A N  B Ū R E E J T Ō N J I  E O  K E I N  K A J U O N

EDDO EO AD N̄AN Lo̧mo̧o̧ren

KATAKIN JĀN ENNAAN IN

Ļōmņak in kajjitōk ippān armej ro kwoj loļo̧k eļan̄n̄e rejeļā kajjeen ro rej 
kakkōt wōt n̄an etal im jar. Komaron̄ kālet juon armej im ekōnono kōn 

wāween ko n̄an kwaļo̧k iakwe, baj karuwaineneik tok er n̄an bōk kuņaan 
ilo juon nokon in jota an baam̧le ak n̄an itok im m̧ōn̄ā.

lan̄lōn̄ kōn jem̧jerā an Jetōb Kwojarjar, 
im n̄an erom “jab bar ruwamāejet im ri 
ito-itak, a kom̧ citizen ippān ro rem̧-
m̧an, im kom̧ nukun Anij.” 3 

Pedped in Katak an Iakwe
Iaar loe bwe ruo un ko raorōk 

reļļap jeje n̄an an juon jepļaaktok 
n̄an m̧akūtkūt im n̄an oktak in m̧wil 
ko, imminene ko, kōm̧man ko. Juon, 
armej ro rej ro̧o̧ltok kōnke ewōr 
armej eaar kwaļo̧k n̄an er kōtmāne 
ko aer indeeo im kar jipan̄ er pepe 
n̄an būki. Eo ejaniknik ejjab maron̄ 
jelm̧ae men eo em̧m̧an m̧ae iien rej 
loe men eo ewājepdik ilowaan wōt 
jon̄ok eo aer.

Ruo, ro jet rej ro̧o̧ltok kōnke ro 
jitōn bōro ak “a kom̧ citizen ippān ro 
rem̧m̧an” raar ļoor kean̄ in an Rilo̧-
mo̧o̧r eo, raar iakwe rituri er āinwōt 
er make,4 im raar jipan̄ ro jet bōktok 
ettōņak ko aer n̄an kakūrm̧ool im 
ikdelel ko aer n̄an bōk kōtmāne eo.

Wāween eo edim ilo jerbal in eaar 
baj wōt—im enaaj baj wōt—pedped 
in katak an iakwe.

Ilo juon en̄jake em̧ool, armej ro 
rej kalbuuj ilo lan̄ bun̄to bun̄tak ilo̧-
maļo ilo pija eo an Turner rej āinwōt 
elōn̄ iaan membōr ro rejaniknik ro rej 
kōttar lo̧mo̧o̧ren jen ro rej tōl tim̧a in 
lo̧mo̧o̧r ko. Būruweer rej aikuj kōn 
jipan̄. Ro jinen im jemān rej jar kōn 
ļaddik ro nejier im leddik ro nejier. 
Kōrā ro rej akweļap n̄an lan̄ bwe 
ļōm̧aro pāleer maron̄ tōpar er. Jet iien 
ajri ro rej jar kōn jineer im jemāer.

Ej aō jar bwen wōr juon ad ikdelel 
n̄an lo̧mo̧o̧ren eo ejaniknik im n̄an kō-
ro̧o̧ltok er n̄an lan̄lōn̄ eo an ko̧jpeļ eo an 
Jisōs Kraist, bwe ren maron̄ bōk m̧ōttan 
ippād aolep likio in jem̧jerā eo ej letok.

Jen maron̄ pukōtļo̧k n̄an lo̧mo̧o̧ren 
ro rejako ro rej pād ipeļaakid: eo 
erūtto, eo ejako pāleen, eo enan̄in-
mej, eo ewōr uwam̧we ilo ānbwin, eo 
ejaniknik, im ro rejjab kōjparok kien 
ko. Jen maron̄ leļo̧k n̄an er pā eo ej 
jipan̄ im bōro eo ejeļā tiriam̧o. Jen 
kōm̧m̧ane menin, jenaaj bōktok lan̄lōn̄ 
ilo būruwōd, im jenaaj en̄jake ju bōro 
eļap eo ej itok n̄an kōj n̄e jej jipan̄ bar 
juon ilo iaļ in ļo̧k n̄an mour indeeo. ◼
KAKEEMEMEJ KO
 1. Taitōļ in jin̄a eo ej Life-Boat and Manby 

Apparatus Going Off to a Stranded Vessel 
Making Signal (Blue Lights) of Distress.

 2. Matu 4:19.
 3. Epesōs 2:19.
 4. Lale Mau 22:39.

enaaj pād ilo jikuuļ jipan̄ eō wōnm̧aanļo̧k n̄an riiti jeje ko 
aō rekwojarjar im naajdik naan in kam̧ool eo aō. Jen iien eo 
kaduwōjļo̧k eo, iaar kam̧oole n̄an n̄a make bwe iaar kallim̧ur 
n̄an oktak.

Ij ļōmņak jet iien ia inaaj kar pād ie rainin eļan̄n̄e Jen en 
kar jab pukōt tok eō. Imaron̄ ke kar dābdep wōt n̄an pedped 
in katak ko aō eļan̄n̄e en kar jab e? Jeram̧m̧an, ij jamin naaj 
kar jeļā kōnke eaar pād ijo kōn aolepān būruwōn, pojak im 
m̧ōņōņō n̄an jipan̄ eō.
Rijeje eo ej jokwe ilo Utah, USA.

eļapļo̧k jipan̄. Lale pija ko ilaļ im kadoulul i ko me 
rej kwaļo̧k jet men ko komaron̄ kar kōm̧m̧ani n̄an 
jipan̄ ro jet.

Ilo ļain ko ilaļ, je jet iaan wāween ko komaron̄ jipan̄ 
ro jet. Komaron̄ kōjerbal pija ko n̄an meļeļe ko.

Wāween ko n̄an Lo̧mo̧o̧ren

Būreejtōn Thomas S. Monson ej katakin bwe jej 
aikuj pukōtļo̧k ro jet, kitbuuji ro rerūtto, ro ejako 

pāleen, eo enan̄inmej, eo ejaniknik, im ro rej aikuj 

Menin Leļo̧k an Jen
Jen Josi S. Kilpack

Iaar kōm̧m̧ane jet kālet ko rebōd ilo iiō in sophomore aō 
ilo high school. Kālet ko raar tōlļo̧k n̄an bōd ko reļļap im jab 

m̧ōņōņō, iaar pepe n̄an kōjerbal jōm̧ar eo n̄an jino kōm̧m̧ani 
oktak ko. Ke jikuuļ eaar ijjino, ij kijon̄ m̧ōn̄ā in rālep ilo juon 
jikin ilo ruum̧ in tutu eo ak dibin ruum̧ in tutu eo n̄an kōjek-
doon jem̧jerā ko renana rej kōttar n̄an bar kōro̧o̧l eō.

Ijjan̄in kar en̄jake ajimakeke. 
Innām Anij eaar letok juon menin leļo̧k: Eaar jilkintok n̄an 

Eō Jen. Ej jan̄in kar ekajete eō kōn bōd ko aō ak ijjelo̧kin eaar 
rōjan̄ eō n̄an etal m̧aanļo̧k wōt ilo iaļ eo ejim̧we. Jeļā bwe 

KŌ
M

EĻ
EĻ

E 
KO

 JE
N

 A
DA

M
 K

O
FO

RD

JODIKDIK RO

AJRI RO



 O k t o b a  2 0 1 3  7

Mijen eo 
Ekwojarjar an 
Jisōs Kraist: 
Rikōm̧anm̧an

Jisōs Kraist eaar “kōm̧anm̧an lan̄ 
ko im laļ” (3 Nipai 9:15). Eaar kōm̧-

m̧ane jen kajoor eo an priesthood eo, 
ium̧win tōl an Jemedwōj Ilan̄ (lale 
Moses 1:33).

“Jej aikuj in kam̧m̧oolol bwe juon 
Rikōm̧anm̧an emāletlet eaar kōm̧an-
m̧an juon laļ im juon jikin n̄an kōj 
ijin,” Būreejtōn Thomas S. Monson 
eaar ba, “. . . bwe jen maron̄ en̄jake 
juon iien idajon̄jon̄, juon iien em̧m̧an 
n̄an mālijjon̄e kōj make, n̄an maron̄ 
in karbōb n̄an men otemjej Anij em̧ōj 
an kōpooj n̄an kōj n̄an būki.” 1 N̄e jej 
kōjerbal anemkwoj eo ad n̄an pokake 
kien ko an Anij im ukweļo̧k, jej erreeo 
n̄an ro̧o̧l n̄an mour Ippān.

Jen Kōm̧anm̧an eo, Būreejtōn 
Dieter F. Uchtdorf eaar ba, Rikakpilōk-
lōk eo Kein Karuo ilo Būreejtōnji eo 
Kein Kajuōn:

“Jej unleplep in An kar kōm̧anm̧an 
e laļ im lan̄! . . .

Ej likjab eo an armej in: ilo keidi 
n̄an Anij, armej ejjeļo̧k tokjen; ijo 

wōt ke jej men otemjej im wun ko 
n̄an Anij.2 Jeļā bwe Jisōs Kraist eaar 
kōm̧anm̧an laļ n̄an kōj kōnke jej un-
leplep in men otemjej n̄an Jemedwōj 
Ilan̄ emaron̄ jipan̄ kōj kōļapļo̧k ad 
iakwe n̄an Er.

Jān Jeje ko Rekwojarjar
Jon 1:3; Hibru 1:1–2; Mosaia 3:8;  
Moses 1:30–33, 35–39;  
Abraham 3:24–25.

KAKEEMEMEJ KO
 1. Thomas S. Monson, “Iāekwōj eo an Mour,” 

Kweilo̧k eo Eļap, Māe 2012, 61.
 2. Dieter F. Uchtdorf, “Kememej Kom̧ Aorōk 

Ippān,” Kweilo̧k eo Eļap, Nov. 2011, 20.
 3. Joseph Smith, ilo Daughters in My Kingdom: 

The History and Work of Relief Society 
(2011), 171.

 4. Daughters in My Kingdom, 171.
 5. Joseph Smith, ilo Daughters in My Kingdom, 

169.

Lukkuun ekkatak katak in im pukōt n̄an jeļā n̄an kōnono kake ippān kōrā ro jeim ak jatim kwoj 
loļo̧k. Ekōjkan meļeļe mour im mijen eo an Rilo̧mo̧o̧r eo ej kōļapļo̧k am̧ tōmak ilo E im kōjeram̧-
m̧an ro kwōj oņaake er. N̄an meļeļe ko reļļapļo̧k, etal n̄an reliefsociety.lds.org.

Jān Bwebwenato eo Ad
Jaar kōm̧anm̧an ilo nememein 

Anij (lale Moses 2:26–27), im 
ewōr ippād kōtmāne eo ekwojar-
jar. Rikanaan Joseph Smith eaar 
rōjan̄ sister ro ilo Doulul eo an 
Kōrā ro n̄an “mour n̄an jeram̧-
m̧an ko [aer].” 3 Kōn naan in rō-
jan̄ in āinwōt juon pedped, sister 
ro ilo Kabun̄ eo an Jisōs Kraist im 
Armej ro Rekwojarjar ilo Raan-ko 
Āliktata raar katak n̄an mour 
n̄an kōtmāne eo aer ekwojarjar 
jen kakurm̧ool jibadbad eo an 
Anij n̄an er. “Ilo aer jino meļeļe 
wōn lukkuun er—leddik ro nejin 
Anij, kōn juon jon̄ok kar ļo̧tak 
kake n̄an iakwe im kōkkaajri-
riik—rej tōpar kōtmāne eo aer 
āinwōt kōrā ro rekwojarjar.” 4

“Kom̧ kiiō kar likūt ilo juon 
jekjek ijo me kom̧ maron̄ m̧akūt-
kūt ekkar n̄an kam̧ōņōņō ko Anij 
eaar katōki ilo̧jeem̧,” Rikanaan 
Joseph Smith eaar ba. “Eļan̄n̄e 
kwoj mour n̄an pedped in katak 
kein ewi jon̄an ļap im aiboojojoj 
in!—Eļan̄ñe kwonaaj mour ekkar 
ñan jim̧we ko am, enjeļ ro rej 
jab maroñ dāpdep jen aer ami 
rijipañ.” 5

Tōmak, Baam̧le, 
Deeor

TA EO IMARON̄ KŌM̧M̧ANE?
1. Ewi wāween kappukōt n̄an 

meļeļe ad mour kwojarjar 
ej kōļapļo̧k ad iakwe n̄an 
Rilo̧mo̧o̧r eo ad?

2. Ewi wāween ad maron̄ kwaļo̧k 
ad kam̧oolol kōn kōm̧anm̧an 
ko an Anij?

N A A N  I N  K A T A K  A N  K Ō R Ā

En̄in ej kein kajuon in juon iaan Naan in 
Katak ko an Kōrā ro ej pijaik wāween ko 
kōn mijen eo an Rilo̧mo̧o̧r eo.

B O K  I N  J E J E  E O  A N  K W E I L O̧ K  E O  E Ļ A P  I L O  O K T O B A

“Baj Uwaak Mōk Wōn 
ej Itok im Kōjota?”

Jon̄oul ļalem raan m̧okta jen an 
ijjino kajjojo kweilo̧k eo eļap, baam̧le 
eo am̧ rej katotoik juon peba ej kōjjeļā 
ijjino eo an “Baj Uwaak Mōk Wōn ej 
Itok im Kōjota?” Innām kōm̧ij kobaik 
pija ko āliktata an rikanaan eo ad, rilolo 
ro, im rikkwaļo̧k revelesōn ro jān jeje 
ko m̧okta an māākjiin ko an Kabun̄ in.

Ij m̧aanjebpopo jen aō kappukōt 
rikanaan eo kōm̧ naaj karuwaineneik 
bon̄ eo. Jet iien ij elolo men ipeļaakin 
m̧weo n̄an bōk jikin jet men iaar loi, 
innām ij likūt er ioon juon pileej. Ilo 
kōjota eo, ke ij kwaļo̧k bwebwenato 
kōn kajjojo iaer, aolep raar kajjieon̄ 
uwaak wōn eo. Iien ko jet, iaar kwa-
ļo̧k juon ak ruo iaan rikanaan ro raar 
kwaļo̧k ilo kweilo̧k eo eļap m̧oktaļo̧k.

Iaar bwilōn̄ kōn men ko ajri ro 
nejū rej keememeji kōn rikanaan ro 

im rijilōk ro ad rejitōn bōro, im ijeļā 
ikkure in epidodo eaar kōļapļo̧k aō 
iakwe im jeļāļo̧kjeņ kōn em̧m̧aan rein 
barāinwōt.

Kape eo Aō Make kōn Kweilo̧k eo
Ke Elder Neil L. Andersen jen Dou-

lul eo an Jon̄oulruo Rijilōk ro im kōrā 
eo pāleen, Kathy, raar lotok ilo kwei-
lo̧k eo an stake eo am, Sister Andersen 
eaar kwaļo̧k juon bwebwenato ippām. 
Eaar ba bwe ke raar jokwe ilo France, 
eaar kōm̧m̧an pija in kōnono ko ilo 
kweilo̧k eo n̄an kajjojo ajri ro nejier—
barāinwōt ajri ro reddik. Eaar ilbōk ke 
eaar jeļa oņāān kōm̧m̧an kape, eaar 
lukkuun ļap. Innām ļōmņak eo eaar 
itok n̄an ļōmņak eo aō: “Ta aorōkin 
n̄an baam̧le eo am̧ bwe en wōr ippāer 
naan ko an rikanaan ro?”

Bwebwenato in eaar im̧we eō, im 
iaar kōm̧m̧an bwe aolep ro ilo baam̧le 

eo am en wōr an kape in kōnono ko 
an kweilo̧k eo. Leddik ro nejim̧ raar 
lukkuun m̧ōņōņō. Kōm̧ ar kōjerbali 
n̄an nokon in jota eo am̧ im ilo iien 
katak jeje ko rekwojarjar. Em̧m̧an ippa 
lale an juon nejū leddik riiti kōnono 
ko ippān make im kōkkaļļeki kōn 
highlighter eo an. Leddik eo juon 
nejū, ej kab peptaij, kar akweļap ippa 
bwe in riiti ippān juon iļo̧k juon.

Apan̄ an Kweilo̧k eo
Āinwōt m̧ōttan katak eo aō ilo 

Doulul eo an Kōrā, iaar kajjitōk ip-
pān kajjojo sister ro n̄an etali kōnono 
ko jān kweilo̧k eo m̧oktaļo̧k; jet 
iaan sister ro raar bar riiti, ro jet raar 
aloji ilo online. Jet sister raar kwaļo̧k 
kōn wāween aer kar en̄jake eļapļo̧k 
n̄an m̧aanjebpopo n̄an kweilo̧k eo 
ej itok. ◼
Rijeje eo ej jokwe ilo Washington, USA.

MEĻEĻE KO ILO KWEILO̧K EO EĻAP
Jen Tina Spencer

N̄an jet jodikdik, likjab n̄an mour 
kōn pedped in katak ko an kāj-

mourur ilo ānbwin emaron̄ erom juon 
menin bōbrae eļap n̄an kōm̧m̧an m̧ōttā 
im kalōk lōke an juon make. Barāin-
wōt, ājmour ilo ānbwin im en̄jake 
relukkuun aorōk ak ļōmņak ko ekkā 
ejaaki n̄an m̧aanjebpopo n̄an jerbal e 
juon mijen. Ilo peij 52–53 an bok in, 
Elder Adrián Ochoa jen Jiljilimjuonn̄oul 
eo eaar kōnono kōn wāween kōjparok 
ānbwinnid emaron̄ tōlarōke ājmour 
ilo ānbwin im en̄jake. Ej kakeememej 
kōj n̄an kāājimourur im n̄an pokake 
Naan in Māletlet (lale D&C 89) bwe jen 
ājmour im m̧ōņōņō. Ilo am katakin ajri 
ro nejūm̧ ekkatak im mour kōn ped-
ped in katak ko an ājmour ilo ānbwin 
im en̄jake, renaaj maron̄ kōļapļo̧k aer 
lōke er make im m̧aanjebpopo n̄an 
jerbal in jipan̄ ko ilju im jekļaj.

Āinwōt an Elder Ochoa ba: “Kōj-
parok ānbwinnūm̧ ej barāinwōt kō-
jeram̧m̧an kōļmenļo̧kjeņ eo am̧ im 
jipan̄ eok kakeememej eok bwe kwoj 
juon ajri nejin Anij im maron̄ lōke im 
m̧ōņōņō. M̧ōttan ko ilo ad en̄jake, 
ilo ānbwin, im jetōb rej aolep ekkejel 
ippān doon.”

Elmakot ko n̄an Katakin 
Jodikdik ro

•  Riiti bwebwenato eo an Elder 
Ochoa ippān doon im ejaake 

ĀJMOUR ILO 
ĀNBWIN IM EN̄JAKE

K A T A K I N  N̄ O N  K O K A J U R  J O D R I K D R I K  R O

EOON KO REKKAR
Jabōn Kōnnaan Ko 16:32
Daniel 1:3–20
Luk 21:19
Rom 12:1–2
1 Korint 6:19–20
1 Tessolonika 5:14
Alma 38:12; 53:20
Doctrine and Covenants 

88:15; 89

juon karōk in kāājimourur an 
baam̧le kōn kōttōpar in kāāji-
mourur ko rejjejet, m̧ool.

•  Ippān jodikdik ro nejūm̧, riiti 
jekjen eo kōn ājmour ilo ānbwin 
im en̄jake ilo For the Strength 
of Youth (peij 25–27). Kōnono 
kōn ta meļeļein n̄an ājmour ilo 
en̄jake.

•  Al “Though Deepening Trials” 
(Hymns, no. 122) ippān doon 
im kōnono kōn ta eo jerkakpeje 
ej katakin kōj kōn aorōk eo an 
ānbwinnid.

•  Katak eoon ko rej ellaajrak ippān 
bwebwenato in im kōnono kōn 
ta eo rej katakin kōn ājmour ilo 
ānbwin im en̄jake.

Elmakot ko n̄an Katakin 
Jodikdik ro

•  Kwaļo̧k n̄an ajri eo nejūm̧ juon 
pija in juon tampeļ. Kōnono kōn 
ta meļeļein ke Rijilōk Paul ej 
katakin bwe ānbwinnid rej “bwe 
ānbwinnemi tempel an Jetōb 
Kwojarjar (1 Korint 6:19) im ewi 
wāween an jeļāļo̧kjeņ in maron̄ 
jipan̄ kōj kōjparok ānbwinnid im 
kōļmenļo̧kjeņ eo ad.

•  Kōm̧m̧ane juon laajrak in ikkure 
ko rem̧m̧an ko ajri ro nejūm̧ 
renaaj kōņaan in ikkure kaki 
āinwōt juon baam̧le. Innām 

kōm̧m̧ane juon karōk kōn wā-
ween kōm̧m̧ani ikkure kein 
āinwōt juon m̧ōttan mour an 
baam̧le.

•  Kōnono kōn wāween ko n̄an 
meļeļe im kōjerbal en̄jake ko, 
ekitbuuj illu ak būrom̧ōj. Al 
“If You’re Happy” (Children’s 
Songbook, 266), “I’m Trying to 
Be Like Jesus” (Children’s Song-
book, 78), ak barjuon al kōn 
en̄jake ko im kōm̧m̧ani kālet 
ko rem̧m̧an. ◼KŌ

NUUJ EO AN KABUN̄ IN
Etal n̄an news.lds.org  kōn elōn̄ļo̧k nuuj im m̧akūtkūt ko an Kabun̄ in.

Membōr ro Remaron̄ Kajjitōk kōn Ļain  
in Mālim in Priesthood eo
Jen Ryan Morgenegg
Nuuj eo an Kabun̄ in

Kabun̄ in emaron̄ kiiō letok meļeļe in ļain in  
mālim in priesthood eo āinwōt juon jipan̄  

n̄an membōr ro n̄e rej kajjitōk. Ļain in mālim in  
priesthood eo ej juon jon̄ak eo ejejjet an ekkapit  
ko me remaron̄ walikļo̧k n̄an jinoin tata Kabun̄  
in im āliktata n̄an Rilo̧mo̧o̧r eo.

Men̄e juon rikabwijer priesthood eo kōn opiij 
eo an Jiljilimjuonn̄oul eo emaron̄ koba ilo ļain in 
mālim eo an juon membōr make, ejab jeno̧lo̧k ļain 
in mālim eo an ilo opiij eo an Jiljilimjuonn̄oul eo. 
Barāinwōt, ļain in mālim in priesthood eo n̄an ka-
pit bisop ro im petriak ro ej waļo̧k tok jān aer kar 
ekkapit n̄an erom pris eutiej.

Meļeļe ko wōt kōn Melkisedek Priesthood ļain 
in mālim ko remaron̄ kajjitōk jān Kabun̄ in; Aaronic 
Priesthood ļain ko ejjeļo̧k. Membōr ro remaron̄  
kajjitōk meļeļe kōn ļain in mālim in Melkisedek 
Priesthood eo n̄an er make, juon ajri ej jokwe 
im̧weo, ak juon mijenede edik me ej kiiō jerbal. 
Peba kein rejjab lukkuun ļo̧o̧k ko an Kabun̄ in.

Eļan̄n̄e kwoj kōņaan kajjitōk kōn ļain in mālim 
in priesthood eo am̧, kwaļo̧k likieo in etam̧, raan 
allōn̄ iiō in ļotak, nōm̧ba in membōr eo (epād ilo 
peba in mālim an tampeļ ak jān rijeje an ward eo 
am̧), etan armej eo eaar kapit eok n̄an opiij eo an 
elder ak pris eo eutiej (eļan̄n̄e kwojeļā), im atōreej 
eo am̧ im taļboon nōm̧ba ak email atōreej eo.

Jilikinļo̧k kajjitōk eo am̧ n̄an:
Priesthood Line of Authority
Global Service Center
120 North 200 West
Salt Lake City, Utah 84103-1514, USA
Fax: 1-801-240-6816
Taļboon: 1-800-453-3860, extension 2-3500
Email: Jilkinļo̧k juon email n̄an lineofauthority@ 

ldschurch.org kōn “PLA” ilo ijo ej ba subject. Ilo 
uwaak waj kwonaaj bōk juon boom̧ n̄an kanne 
im bar kōro̧o̧le (ewōr juon jikin uwaak ej make 
kōm̧m̧ane n̄an jabdewōt ennaan me ej pād “PLA” 
ilo ijo ej ba subject). ◼

Ļain in mālim 
in priesthood 
eo n̄an kain̄i 
ko kōm̧m̧ani 
maron̄ in ļo̧o̧r 
likļo̧k n̄an  
Rilo̧mo̧o̧r eo.KR

Mongolia ej Kemem e 20 Iiō  
ko an Kabun̄ in

Ilo M̧ande, Eprōļ 15, 2013, elōn̄ļo̧k jān 
300 membōr ro an Kabun̄ in raar koba ilo 
Zaisan Hill ilo Ulaabataar, Mogolia, n̄an  
kakememej 20 iiō rūtto in Kabun̄ in ilo  
laļ eņ. Juon kumi in al 50 uwaan eaar al, 
im juon kumi kar ron̄jake juon teep an 
Elder Neal A. Maxwell (1926–2004) ke 
eaar aje Mongolia n̄an kwaļo̧k ko̧jpeļ eo 
ilo 1993.

Elder Tai Kwok Yuen, kar juon membōr 
in Asia Eria Būreejtōnji eo eo eaar ilo̧k 
ippān Elder Maxwell n̄an Mongolia ilo 
1993 eo, eaar lo ekōjkan “an pein Irooj 
kar jab bōjrak an em̧m̧akūt ilo m̧ōttan eo 
an meļaaj eo An.”

Elōn̄ kain m̧akūtkūt ko kar kōm̧m̧an 
aolepān wiik eo n̄an kōkaļļeik iien kememe 
eo. Juon iien koba an mijen kar aiintok 
200 mijenede ro raar ro̧o̧l. Elōn̄ļo̧k jān 
1,000 armej in Mongolia raar jerbal āinwōt 
mijenede ro rej jerbal aolep raan—enan̄in  
1 jān aolep 10 membōr ro ilo Mongolia. 
Iien peptaij ko raar kōm̧m̧an aolepān 
Mongolia ilo joten Bōļaide; 24 armej ro  
raar peptaij raan jab eo. Mary N. Cook,  
eo ej kab m̧o̧j ļo̧k kōtļo̧k jān būreejtōn 
eo eutiej an Doulul eo an Jiron̄ ro, eaar 
kōnono ilo juon iien nokon an Doulul 
eo an Jiron̄ ro, im juon iien kōpeļļo̧k an 

menmenbwij an baam̧ļe eo kōn juon 
pija me kōn naan in kōmeļeļe ko n̄an 
Family Tree būroojāāk eo ekāāl. Juon iien 
m̧akūtkūt in m̧anit eaar kwaļo̧k em̧m̧an eo 
an m̧anit in Mongolia im tōļan ko an elōn̄ 
membōr ro an Kabun̄ in.

Armej ro Rekwojarjar ilo Raan-ko 
Āliktata ilo Haiti rej Kememe e  
Anniversary eo, Help Plant Trees

Ilo Māe 1, 2013, membōr ro an Kabun̄ 
in ilo Haiti rej bōk kuņaer ilo juon būrooj-
āāk in kallib wōjke eļap, aolepān laļ en. 
Eļōn̄ wōjke jiddik ko raar ekkat ilo raan 
eo kein kajuon an būroojāak eo, im ebar 
lōn̄ ko jet rej itok wōt. N̄e būroojāāk eo 
ej dedeļo̧k, jet 400,000 wōjkā ko rekāāl 
renaaj eddōk ilo Haiti, ekoba lemon, Oran, 
ni, keinabu, im oak.

Kabun̄ in eaar waiki wōjke ko ejja 
m̧ōttan wōt jipan̄ eo an m̧akūtkūt in laļ 
eo ilo Haiti. Būroojāāk eo kar barāinwōt 
leļo̧k n̄an membōr ro juon būroojāāk n̄an 
kememe e 30th anniversary an Kabun̄ in 
ilo aelōn̄ in. Jiln̄uul iiō ko rem̧ootļo̧k Būreej-
tōn Thomas S. Monson, ilo tōre eo ej juon 
membōr in Doulul eo an Jon̄oulruo Rijilōk 
ro, eaar loļo̧k Haiti im kar aje āne eo n̄an 
kwaļo̧k ko̧jpeļ eo kar kōjepļaaktok.

Elder Neil L. Andersen jen Doulul eo  
an Jon̄oulruo Rijilōk ro eaar pād ilo Haiti  

ilo tōre eo an anniversary kememe eo im kar 
tōl ilo kwaļo̧k kautiej eo an kōkaļļe eo me ej 
kōkaļļeik ijjino ko an Kabun̄ in ilo Haiti.

Kabun̄ in ej Leļo̧k Juon Milien Baun 
in M̧ōn̄ā ko n̄an Feeding America

Ilo Māe 2013 Kabun̄ in, kōn m̧ōttan  
jipan̄ ko an Armej ro Rekwojarjar ilo Raan-ko 
Āliktata, kar leļo̧k elōn̄ļo̧k jān juon milien 
baun in m̧ōn̄ā ko n̄an Feeding America, 
juon doulul nonprofit n̄an najdik rikwōle 
ilo United States. Menin leļo̧k ko eaar koba 
m̧ōn̄ā ko ilo kuwaat āinwōt leen wōjke 
ko, pijetebōļ ko, im biin ko, ko renaaj kar 
ajije n̄an baam̧le ko raikuj jān elōn̄ joko ko 
an jukjukinpād im im̧ōņ kone ko aolepān 
United States.

Bob Aiken, būreejtōn eo im chief  
executive opija eo an Feeding America,  
eaar ba kōn menin leļo̧k ko enaaj kar jipan̄ 
elōn̄ ļo̧k jān 625,000 m̧ōn̄ā ko.

Rieeb ro kōn deel ko kar ejaake nōm̧ba eo “20” ilo iien ikkure eo kar kōm̧m̧ane n̄an 
kememej 20th anniversary eo an Kabun̄ in ilo Mongolia.

Mijenede ro im membōr ro ilo Haiti rej 
ekkat wōjke ioon toļ ko routiej ilo jikin 
kweilo̧k eo an Port au Prince, eo maron̄ 
loe ilo pija in.

Būreejtōn David O. McKay (1873–1970) 
ekkā an kwaļo̧k kōn juon bwebwe-
nato ekar waļo̧k ke eaar juon mije-

nede ej jerbal ilo Scotland. Eaar en̄jake an 
o̧o̧n̄ ālkin an kar pād ilo mijen jidik iien 
im kar joļo̧k jejjo awa ko alooj iturin Stir-
ling Castle. Ke e im kampānion eo an raar 
ro̧o̧l jān aer loļo̧k castle eo, raar eļļāļo̧k jen 
juon em̧ ijo dōkā eo ilōn̄ in kōjam̧ eo eaar 
wōr juon jekjek kōm̧m̧an jen pā ej kōme-
ļeļeik juon kout, ej pijaikļo̧k Shakespeare, 
eo ej riit, “Ta eo kwoj kōm̧m̧ane, kōm̧m̧ane 
bwen em̧m̧an.”

Kakeememejtok en̄jake in, Būreejtōn 
McKay eaar kōmeļeļeik: “Iaar ba n̄an n̄a 

Jen Elder  
Quentin L. Cook
Jen Doulul eo an  
Jon̄oulruo Rijilōk ro

JERBAL  
EM̧M̧AN  

IJO KOŅAAM̧

Kwōn Jim̧we. Ejaake juon baam̧le. 
Pukōt juon wāween ekkar n̄an kakke. 
Jerbal āinwōt kar kūri. M̧aanjebpopo 
n̄an iioon Anij.

make, ak Jetōb eo ilowaaō, ‘Kwoj juon mem-
bōr an Kabun̄ eo an Jisōs Kraist im Armej 
ro Rekwojarjar ilo Raan-ko Āliktata. Ļapļo̧k 
jen menin, kwoj pād ijin āinwōt juon ripinej 
jenkwan Irooj Jisōs Kraist. Kwaar bōk eddo 
eo āinwōt juon ripinej jenkwan Kabun̄ in.’ 
Innām iaar ļōmņak [kōn] ta eo kōm̧ ar kōm̧-
m̧ane joten eo. Kōm̧ ar loe; bwe kōm̧ ar bōk 
kōmeļeļe im meļeļe ebun̄bun̄, ej m̧ool, im 
eaar ļo̧kjeņ aō kake. . . . Mekarta, eaar jab 
jerbal in mijenede. . . . Iaar bōk ennaan eo 
letok n̄an eō ioon dōkā eo, im jān iien eo 
kōm̧ ar kajjieon̄ kōm̧m̧an ijo koņaam̧ āinwōt 
mijenede ro ilo Scotland.” 1

Ennaan in eaar lukkuun aorōk im eaar 
wōr juon an kareel ioon Būreejtōn McKay 
eaar kōjerbale āinwōt im̧we n̄an aolepān 
mour eo an. Ej kōļmenļo̧kjeņ kōn jabde-
wōt eddo ippān, enaaj kōm̧m̧an jon̄on wōt 
an maron̄.

Jab Ukōtļo̧k Mwilim
Āinwōt juon waļo̧k an jibadbad eo eļap 

n̄an em̧m̧an bwe kom̧ epepen eo edik an 
Kabun̄ in rej bōk, ta ko rej aō inepata kōn 
ilju im jekļaj eo ami? Ta kapilōklōk eo imaron̄ 
lewaj n̄an kom̧? M̧oktata, kom̧ naaj jeļmae 
kapo eļap n̄an ukōtļo̧k m̧wilim—aaet kō-
ņak juon māj—im erom juon armej eo eban 
lukkuun kwaļo̧k wōn kom̧ ak wōn eo kom̧ 
kōņaan erom.

Ilo iien ko m̧okta ilo bwebwenato in 
Kabun̄ in, Rikanaan Joseph, Emma, im bo ro 
ruo 11 aer allōn̄, Joseph im Julia, raar pād ilo 
Hiram, Ohio, ilo m̧weo im̧ōn John im Alice 
Johnson. Jim̧or ajri ro raar en̄taan kōn nan̄in-
mej in mijeļ. Joseph im ļaddik ro nejin raar 
kiki ioon juon trundle peet turin kōjam̧ in 
deļo̧n̄tok eo.

Ke ej bon̄ juon kumi in em̧m̧aan ro raar 
unoik mejāer raar rube kōjam̧ eo im kanōk 
namōjļo̧k Rikanaan eo, ijo raar m̧an e im 
jauni kōn bij im Sidney Rigdon.PI

Men eo elukkuun nana an jodik eo an rinana ro eaar 
kōn an Joseph ļaddik jidikdik eo jorrāān joten eo im ma-
ron̄ biba tōre eo jemān kar kanōk namōjļo̧k. Āinwōt juon 
uwaak, eaar mej jet raan tokālik.2

Ro raar bōk kuņaer ilo Mōrō eo an Rikanaan eo im 
ļaddik eo jatin Hyrum raar barāinwōt unoke mejāer n̄an 
ņo̧o̧jļo̧k kadkad eo aer em̧ool.3

Ilo rainin, n̄e ņo̧o̧j kadkad eo ad em̧ool ej pidodo jān 
kar mokta, ewōr pedped in katak ko raorōk raar ekkejel 

ejjeļo̧k jeļā Anij ippān jet” (1 Korint 15:33–34).
Ealikkar bwe kōm̧m̧ao ko renana rej juon kain m̧wil 

ko renana. Eļan̄n̄e kōjerbali jen Armej ro Rekwojar-
jar ilo Raan-ko Āliktata, remaron̄ jelōt jabdewōt ro rej 
jab jeļā kōn Anij ak wōr juon aer naan in kam̧ool kōn 
Rilo̧mo̧o̧r eo.

Jabdewōt wāween kōjerbal Intōrnet eo n̄an kaamjak, 
kakkure juon ripo̧o̧t, ekkōm̧m̧an bwe juon armej en nana 
ej mwil nana. Ta eo jej loe ilo jukjukinpād eo ej bwe n̄e 
armej rej ekkōņak māj in kattiņo̧, eļapļo̧k aer pād ilo kain 
m̧akūtkūt rot in, eo me ej kakkure ļōmņak ko n̄an kōļapļo̧k 
meļeļe. Ej barāinwōt rube pedped in katak ko repidodo 
Rilo̧mo̧o̧r eo eaar katakin.

Rilo̧mo̧o̧r eo eaar kōmeļeļeiki bwe E eaar jab itok n̄an 
kakkure laļ in ak n̄an lo̧mo̧o̧ren laļ in. Innām Eaar kōmeļe-
ļeiki ta meļeļein kakkure:

“Im men in ekajet eo, bwe meram e moottok n̄an laļ, im 
armej rej yokwe marok eļap jān meram, bwe jerbal ko aer 
re nana.

“Bwe jabdewōt eo ej kōm̧anm̧an nana ej kōjdat meram, 
im e jab itok n̄an meram n̄e ab kauwe jerbal ko an.

“A eo ej kōm̧anm̧an m̧ool, ej itok n̄an meram, bwe en 
alikkar jerbal ko an, bwe ar kōm̧m̧ani ilo Anij” ( Jon 3:19–21; 
barāinwōt lale eoon ko 17–18).

Riwānōk ro ejjab aikuj in ekkōņak māj ko n̄an ņo̧o̧j 
kadkad eo aer.

M̧akūtkūt Ekkar n̄an Tōmak ko Am̧ Rem̧ool
Am̧ m̧akūtkūt ekkar n̄an tōmak ko rem̧ool jen joļo̧k am̧ 

iien ilo men ko renaaj kalōk im ejaake m̧wilim im jipan̄ 
eok erom āinwōt Kraist. Ij kōjatdikdik bwe ejjeļo̧k iami ej 
lo mour āinwōt jidik iien limo ak ikkure ko ijjelo̧kin āinwōt 
juon iien “m̧aanjebpopo n̄an iioon Anij” (Alma 34:32).

Juon waanjon̄ok em̧m̧an kōn kōm̧mane ijo koņaam̧ im 
kōjerbal iien ilo jejjet ej itok jān mour an Elder L. Tom Perry 
jen Doulul eo an Jon̄oulruo Rijilōk ro, iien eo, āinwōt juon 
ritariņae, eaar m̧ōttan U.S. force eo ej bōk eddo ilo Japan 
jem̧ļo̧kinļo̧k Patak eo an Laļ in Kein Karuo. Elder Perry eaar 
kwaļo̧k bwebwenatok in ke eaar reko̧o̧te kam̧ool eo an 
eaorōk n̄an Rilo̧mo̧o̧r eo.

“Iaar pād ilubwilijin kumi eo jinoin an Marine ro n̄an 
juur ioon pārijet in Japan ālkin jaini koņ in aenōm̧m̧an 
eo ālkin Pata eo an Laļ in Kein Karuo. Ke kōm̧ ar deļo̧n̄e 

ilo jab kōņak juon māj im ilo “m̧ool n̄an tōmak eo ad . . . 
bwe mōrō ro em̧ōj aer jako.” 4

Juon iaan kōjparok ko reļļap ņae kōm̧m̧an kālet ko 
rebōd ej jab n̄an likūt jabdewōt māj kōn jabdewōt jekjek. 
Eļan̄n̄e kwoj loe eok make am̧ kōņaan in kōm̧m̧ane menin, 
jouj jeļā ej juon kōkkaļļe eļap kōn kauwōtata im juon iaan 
kein jerbal an rikapo eo n̄an bōk eok n̄an kōm̧m̧ani jabde-
wōt men kwoj jab aikuj kōm̧m̧ane.

Ekkā an waļo̧k rainin n̄an ņo̧o̧j kadkad an juon ke jeje 
in kōjdat, lāj, kōnono ko relaj online. Jet armej rej kōnono 
kake āinwōt illu.

Rijilōk Paul eaar je:
“Kom̧win jab bōd: kōm̧m̧ao ko re nana rej kakōt m̧anit 

ko rem̧m̧an.
“Kom̧win ruj n̄an wānōk, im jab jero̧wiwi; bwe 

Elder L. Tom Perry kar jerbal em̧m̧an 
kar ijo koņaan iien eo eaar pād ilo 
Japan.

bukwōn jorrāān Nagasaki, eaar juon iaan en̄jake ko reka-
būrom̧ōjm̧ōj an mour eo aō. Juon jikin ekilep ilo bukwōn 
in eaar lukkuun jorrāān. Jet iaan rimej ro rej jan̄in kar 
kalbwin er. Āinwōt ritariņae ro rej kōjparok jikin em̧ōj anjo̧ 
ioer, kōm̧ ar kajutak opiij ko am̧ im etal im jerbal.

“Jekjek eo eaar lukkuun nana tam̧m̧win, im jet wōt iaam̧ 
raar kōņaan leļo̧k eļapļo̧k. Kōm̧ ar etal n̄an raan bōk eddo 
in jar eo im kajjitōk mālim n̄an jipan̄ kalōk kabun̄ ko an 
Rikūrijin. Kōn mo̧ ko ilo kien eo ioļap ilo pata eo, kabun̄ 
kein raar nan̄in kabōjrak aer jerbal. Eaar lōn̄ jejjo em̧ ko 
raar lukkuun jorrāān. Juon kumi ippām̧ eaar paļenteer n̄an 
kōkāāl im bar kōmetalļo̧k dipin im̧ōn jar ko ilo iien am 
kakkije jen jerbal bwe ren maron̄ pojak n̄an kōm̧m̧an jar 
an Rikūrijin bar juon alen.

“. . . Kōm̧ ar lo rūkaki in kabun̄ ro raar jab maron̄ jerbal 
ilo iiō in tariņae ko im kar rōjan̄ er n̄an jepļaaktok n̄an jer-
bal eo aer. Ekar wōr am̧ en̄jake elukkuun in em̧m̧an ippān 
armej rein ke rej bar juon alen lo anemkwoj n̄an kōjerbal 
tōmak an Rikūrijin ko aer.

“Juon m̧akūtkūt eaar waļo̧k ke kōm̧ ar em̧m̧akūt jān 
Nagasaki n̄an ro̧o̧ltok n̄an kapijuknen eo inaaj aolep iien 
keememej. Ke kōm̧ ar jino deļo̧n̄eļo̧k tūrāān eo enaaj kar 
bōk kōm̧ n̄an tim̧a ko waam̧ n̄an am̧ ro̧o̧ltok n̄an kapijuk-
nen, elōn̄ ritariņae ro raar kōm̧m̧an kōjak kōn kōm̧. Eaar 
wōr jerāer leddik ro ippām̧ im [rekar] itok im iakiakwe er. 
Raar kajirere kōn kōm̧ im kwaļo̧k bwe kōm̧ ar luuji kam̧ō-
ņōņō eo ilo am̧ kar pād ilo Japan. Kōm̧ kar kakkure iien eo 
am̧ jerbal im kōmetalļo̧k wo̧o̧ļ ko.

“Tōre eo rej pād ilo bwiltōn̄tōn̄ in aer kajjirere, ilōn̄ in 
juon toļ jidikdik epaake im̧ōn tūreen eo eaar itok enan̄in 
200 iaan Rikūrijin in Japan rein reļļap jān kabun̄ ko kōm̧ 
ar kōkāāli, rej al ‘Onward, Christian Soldiers.’ Raar itok im 
lutōktok ioom̧ menin leļo̧k ko. Innām raar ekkar ilo ļain 
iturin iaļen tūreen eo. Im ke tūreen eo eaar em̧m̧akūt ilo iaļ 
eo, kōm̧ ar lenamōjļo̧k peim̧ im un̄ūr addiin peier ke kōm̧ij 
em̧m̧akūt. Kōm̧ ar jab maron̄ kōnono; en̄jake eo am̧ eaar 
lukkuun kajoor. Bōtaab kōm̧ ar kam̧oolol bwe kōm̧ maron̄ 
kar jipan̄ ilo jet wāween reddik ilo bar kajutak mour in 
Kūrijin ilo juon laļ ālkin pata eo.” 5

Jouj kōļmenļo̧kjeņ im kwōn māletlet ilo kālet wāween 
am̧ kōjerbal iien ko am̧. Āinwōt komaron̄ loe jān waanjo-
n̄ok eo an Elder Perry, ijjab kōnono kōn am̧ kwaļo̧k kabun̄ 
eo am̧ n̄an aolep armej ak paotokum̧ en aolep kwaļo̧k 

Juon iaan kōjparok ko 
reļļap ņae kōm̧m̧an kā-
let ko rebōd ej jab n̄an 
likūt jabdewōt māj kōn 
jabdewōt jekjek.

tōmak eo am̧. Remaron̄ kajokook n̄an kwe im Kabun̄ eo. 
Ij kōnono kōn am̧ erom ta eo kwo aikuj erom.

Kōm̧m̧ani Kōttōpar ko Rekkar
Kapilōk eo aō kein kajilu n̄an jet iaan kōttōpar ko 

kwoj aikuj ļōmņak kaki. Ilo ejja jejjet in iien in me El-
der Perry eaar pād ilo Japan ippān ritariņae ro, Būreej-
tōn Boyd K. Packer, Būreejtōn eo an Doulul eo an 
Jon̄oulruo Rijilōk ro, kar jerbal ilo Japan ippān air 

pukōte, eaar itok n̄an en̄jake kōn e make tariņae enana 
ņae ro ejjeļo̧k ruwāer. Pukōt an m̧akeļo̧k iaan im iien n̄an 
ļōmņak, eaar tallōn̄, juon raan, n̄an juon toļ euteijļo̧k jān 
ioon lo̧jet. Ijin eaar loe m̧aalkan eo eaar pād wōt an juon 
mōn rikalib, ej kowaan meļaaj in piteto tōn̄al eo iturin. Im 
ej babu ilubwilijin menin eddōk ko rekkōt eaar loi kumi in 
ritariņae ro raar m̧an ruo ajri im jineer. Menin eaar kobrak 
e kōn būrom̧ōj eļap ekāre ippān en̄jake ko kōn iakwe n̄an 
baam̧le eo an make im n̄an aolep baam̧le ko.” 6

Eaar deļo̧n̄ļo̧k ilowaan ban̄ eo an, ijo eaar kejekļo̧kjeņ, 
kōļmenļo̧kjeņ, im jar. Būreejtōn Packer, ilo an reilikļo̧k 
n̄an iien in, eaar kōmeļeļe ta in inaaj ņaetan juon en̄jake 
ej kam̧ool ilo jetōb. Eaar en̄jake im̧we n̄an ta eo ej aikuj in 
kōm̧m̧ane ilo mour eo an. E, aaet, kar jab jeļā bwe enaaj 
kar kūr n̄an kūr eo eutiej im ekwojarjar eo ej kiiō kabwi-
jere. An ettōņak eaar kōņaan erom juon rūkaki, kōmejajaik 
katak ko an Rilo̧mo̧o̧r eo. Eaar kajim̧weik ļōmņak eo an 
bwe enaaj mour juon mour ejim̧we.

Eaar itok n̄an e ilo juon wāween bwe eaar aikuj pu-
kōt juon pāleen kōrā ewānōk im bwe ippān doon renaaj 
ejaake juon baam̧le ekilep. Ritariņae in edik eaar kile bwe 
kālet in jerbal eo an enaaj pukōt wōņāān eo ekarbab im 
bwe kampānion eo an em̧m̧an enaaj aikuj in mour ippān 
ejja kālet ko im̧aantata im m̧ōņōņō in mour ilo ejjeļo̧k 
m̧weiuk. Sister Donna Packer eaar, im ej, n̄an Būreejtōn 
Packer, kampānion eo ejjejet. Eaar jab bwe aer jāān, ak raar 
jab en̄jake jabwe ilo jabdewōt wāween. Raar kōkkaajririik 
10 ajri ro, innām raar kaarmejet. Kiiō ewōr 60 jibuer ajri ro 
im elōn̄ļo̧k jen 80 jibuer im jibuer ajri ro.

Iaar kwaļo̧k bwebwenato eo em̧ool kōnke kōttōpar ko 
ad ekkā aer pedped wōt ioon ta eo laļ in ej kaorōke. Jekjek 
ko raorōk rej lukkuun pidodo n̄an membōr ro raar bōk 
kain̄i in lo̧mo̧o̧r ko. Kwōn Jim̧we. Ejaake juon baam̧le. Pu-
kōt juon wāween ekkar n̄an kakke. Jerbal āinwōt kar kūri. 
M̧aanjebpopo n̄an iioon Anij.

Rilo̧mo̧o̧r eo eaar katakin bwe “bwe an armej mour e 
jab kōn an lōn̄ men ko an” (Luk 12:15).

Kalōk Laļ eo Am̧ im Jukjukinpād eo
Ilo kakkobaba n̄an m̧wil ko an juon make, karbab ko, 

im kālet ko, eļan̄n̄e kwaar iten pād ilo epepen eo kwoj 
aikuj in pād ie, kwonaaj kalōk laļ eo am̧ im jukjukinpād eo 
ijo kwoj jokwe ie. Epepen eo am̧ enaaj aikuj in kōjparok 

force ilo jem̧ļo̧kinļo̧k Pata eo an Laļ in Kein Karuo.
Ilo 2004, iaar mije Būreejtōn Packer im ro jet n̄an 

Japan. Eaar jeram̧man n̄an bar lo jet iaan bun̄tōn nee ko 
neen im kōļmenļo̧kjeņ kōn jet iaan en̄jake ko im kālet 
ko eaar kōm̧m̧ani ilo iien in. Kōn mālim eo an, ij kwaļo̧k 
jet iaan ļōmņak ko an im en̄jake ko.

Būreejtōn Packer eaar kōmeļeļeik en̄jake ko raar wa-
ļo̧k ioon juon āne ilo Okinawa. Ej kile menin āinwōt toļ 
eo an ilo āne jam̧den. An m̧aanjebpopo make im kwei-
lo̧k ippān membōr ro jet eaar kam̧wiļalļo̧k tōmak eo an 
ilo katak ko an ko̧jpeļ eo. Ta eo eaar ejjeļo̧k ippān ekar 
kapen eo—em̧ool an jeļāļo̧kjeņ eaar kadede itok n̄an 
en̄jake bwe em̧ool.

Ripija eo an Būreejtōn Packer eaar pijaik ta ko raar 
waļo̧k: “Oktak eo n̄an aenōm̧m̧an in kapen in eaar 

Būreejtōn Boyd K. Packer eaar  
jeram̧m̧an jen kōttōpar ko reji-
m̧we eaar kōm̧m̧ani.

anemkwoj an jim̧we im kabun̄. Ineen RiJudeo-Christian 
eo kōm̧ ar jolete ej jab aiboojoj wōt ak ej barāinwōt aorōk 
n̄an karōk eo an Jemedwōj Ilan̄. Jej aikuj in kōjparoke n̄an 
epepen ko ilju im jekļaj. Jej aikuj in kobaļo̧k ippān armej 
ro rem̧m̧an, ekoba ro jen aolep tōmak ko—eļaptata ro jej 
en̄jake bōk eddo in n̄an Anij kōn kōm̧m̧an ko aer. Rein 
rej armej ro renaaj meļeļe kapilōk eo bwe “jabdewōt men 
kwoj kōm̧m̧ane, jerbal em̧m̧an ijo koņaam̧.” Anemkwoj 
in kabun̄ im aorōk kein rem̧man an RiJudeo-Christian 
renaaj kōkkaļļeik epepen eo am̧ āinwōt epepen eo eļap 
ej menin aikuj.

Kōn apan̄ ko rej waļo̧k ilo laļ in rainin, Būreejtōnji eo 
Kein Kajuon im Doulul eo an Jon̄oulruo Rijilōk ro rej 
lukkuun inebata bwe kom̧in jejjet ilo ami bōk koņaami 
ilo m̧akūtkūt an kien eo ioļap ilo laļ eo ami kom̧ij jo-
kwe ie. Kabun̄ in ej jab jutak ilo jiāe ko ilo kien im jab 
jipan̄ rijibadōk ro ak bade ko. Jej kōtmāne, kōn menin, 
bwe membōr ro ad renaaj lukkuun jipan̄ rijibadōk ro 
im bade ko jen kālet eo aer pedped wōt ioon katak ko 
renaaj kōjparok kien eo ejim̧we. Katak eo ad ej alikkar: 
ro rem̧m̧an, m̧ool, im māletlet aikuj pukōt tiljek (lale 
D&C 98:10).

Eļap am̧ lōke kom̧. Ritōl ro an Kabun̄ in rej m̧ool tōmak 
bwe kom̧ maron̄ kalōk aelōn̄ in kiin̄ eo āinwōt ejjan̄in kar 
wōr ilo epepen ko m̧okta. Kom̧ ar jab wōt am̧ iakwe im 
lōke ak barāinwōt jeram̧m̧an im kōjeram̧man eo am̧. Kōm̧ 
jeļā bwe tōprak jen epepen eo ami ej aorōk n̄an wōnm̧aan-
ļo̧k in ejaake Kabun̄ eo im eddōkļo̧k an aelōn̄ in kiin̄ in. 
Kōm̧ij jar bwe kom̧in jerbal em̧m̧an ijo koņaam̧i ilo ami jab 
kōņak juon māj, m̧akūtkūt ekkar n̄an kadkad eo em̧ool 
ami, kōm̧m̧ani kōttōpar ko rekkar, im kalōk laļ eo ami im 
jukjukinpād eo. ◼
Jān juon nokon in jota an Church Educational System n̄an rūm̧m̧an ded 
kar letok ilo Brigham Young University–Idaho ilo M̧aaj 4, 2012. Kōn aolep 
ennaan eo ilo English, etal n̄an lds.org/broadcasts/archive/ces-devotionals/
2012/01?lang=engspeeches.byu.edu.

Ineen RiJudeo-Christian eo 
kōm̧ ar jolete ej jab aiboojoj 
wōt ak ej barāinwōt aorōk n̄an 
karōk eo an Jemedwōj Ilan̄. Jej 
aikuj in kōjparoke n̄an epepen 
ko ilju im jekļaj. 

Jen Gary im Susan Carter

Āinwōt rijerbal in tampeļ 
ro, ewōr am̧ jeram̧m̧an 
n̄an ioon rūm̧m̧an ded 

ro rej itok n̄an tampeļ eo n̄an 
bōk aer make menin letok eo 
ekwojarjar. Kōm kar loe bwe 
kūlaj in kōppopo eo n̄an tam-
peļ ar lukuun jipan̄ er, ak im̧we 
eo ejim̧we an ro jinen im jemen 
im ritōl ro eļapļo̧k an aorōk n̄an 
jipan̄ kōpooj er n̄an kōm̧m̧ani 
bujen ko an tampeļ. Āinwōt ro 
jinen im jemān im ritōl ro, jej 
aikuj in jipan̄ jodikdik ro jab 
kōpooj wōt er n̄an jerbal in mi-
jenede, eo enaaj jem̧ļo̧k kiteen 
ilo jejjo wōt allōn̄ ko, ak barāin-
wōt n̄an kōm̧m̧an im kōjparok 
bujen ko an tampeļ, eo ej n̄an indeeo. Bun̄tōn ko jinoin 
remaron̄ ijjino ilo ajri.

Kōpooj Ajri ro
Ro jinen im jemen remaron̄ kwaļo̧k n̄an ajri ro nejier kōn 

aorōk eo an tampeļ ilo aer kabun̄jar ilo tampeļ im kwaļo̧k 
naan in kam̧ool ko aer kōn jerbal in tampeļ. Men̄e ilo eria 
ko emakijkij in etal n̄an tampeļ ejjab maron̄ tōprak, ro jinen 
im jemān remaron̄ dāpij wōt ikdelel eo ippān ajri ro nejier 
n̄an etal n̄an tampeļ eo.

Būreejtōn Howard W. Hunter (1907–95) eaar katak jen 
ro jinen im jemān: “Jen kwaļo̧k ippān ajri ro nejid en̄jake 
ko an jetōb jaar būki ilo tampeļ eo. Jen kōļapļo̧k ad m̧ool 
ad katakin er im ļapļo̧k ad aenōm̧m̧an ilo men ko jemaron̄ 
jejjet ad ba kōn kōttōpar ko an im̧weo im̧ōn Irooj.1 Ajri ro 

nejid rekōņaan jeļā bwe tampeļ 
eo ej ijo em̧ōj ad bōk uwaak in 
jar ko ad im ijo jej en̄jake iakwe 
eo an Anij.

Ro jinen im jemen remaron̄ 
barāinwōt katakin ajri ro nejier 
n̄an reim̧aanļo̧k im mour erreeo 
kōn peba in mālim an tampeļ 
bwe en maron̄ wōr aer iien n̄e 
naaj 12 aer iiō. N̄e iien ej itok 
n̄an jodikdik rein n̄an aer etal, 
jej loe aiboojoj im utiej ilo aer 
kwaļo̧k peba in mālim ko an 
tampeļ ilo tampeļ eo.

Kōpooj Jodikdik ro
Ro jinen im jemen remaron̄ 

jipan̄ ajri ro nejier n̄an bōk kū-
ņaer ilo kapukot menmenbwij 

an baam̧le bwe n̄e enaaj 12 aer iiō remaron̄ bōk etan baam̧le 
ko aer n̄an tampeļ. N̄an jodikdik ro rej kōm̧m̧an āindein, 
Elder David A. Bednar jen Doulul eo an Jon̄oulruo Rijilōk 
ro eaar kalim̧m̧ur: “Ami iakwe im kam̧oolol kōn rūtto ro ami 
enaaj ļapļo̧k. Im ij kalim̧m̧uri kom̧ bwe naaj kōjparok kom̧ 
nae ļapļo̧k in kareel an rijum̧ae eo. Im ij kalim̧m̧uri kom̧ bwe 
naaj kōjparok kom̧ ņae ļapļo̧k in kareel an rijum̧ae eo.” 2

Em̧ōj ad lo elōn̄ kam̧ool ko kōn kalim̧m̧ur in em̧ōj an 
kūrm̧ool. Jem̧aanļo̧k juon jiron̄ ar ba n̄an kōm̧ bwe ālkin 
an pukōt etan jibūn, eaar itok n̄an tampeļ eo n̄an kōm̧m̧ane 
jerbal eo kōn e. Jiron̄ in eaar ba bwe ke ekar peptaij kōn 
jibwun, eaar wōr an jeļā bwe jibwun enaaj karuwaineneik 
e ilo mour eo ej itok. Kain en̄jake rōt in eaar kōkajoorļo̧k 
naan in kam̧ool ko im kwaļo̧k juon ikdelel n̄an bōk kūņao 
ilo kain̄i ko an tampeļ.

Kōn wanlaļļo̧k in iiō eo ekkar 
n̄an jerbal in mijenede aolep raan, 

ewōr jon̄oul taujin im elōn̄ļo̧k 
jodikdik ro rej kiiō rej kōm̧m̧an 
bujen ko rekwojarjar an tampeļ.

Elōn̄ jodikdik ro rej jelm̧ae kapo ko n̄an kōņak nuknuk 
ko rejekkar. N̄e ro jinen im jemen im ritōl ro rej rekōņak 
nuknuk ko rem̧m̧an, jodikdik ro remaron̄ kile bwe rema-
ron̄ kōm̧m̧ane barāinwōt. Jodikdik ro rej aikuj in meļeļe 
paoktok in aer nuknuk im ekōjkan aer kea kake ānbwiniier 
maron̄ in kwaļo̧k aer rikaļooran.

Ro jinen im jemen remaron̄ jipan̄ jodikdik ro kōppopo 
n̄an deļo̧n̄e tampeļ eo n̄an jipan̄ er meļeļe bujen ko renaaj 
kōm̧m̧ani ijeņ. Bujen ko an tampeļ eo ekoba kallim̧ur ko 
n̄an “etali kakien eo an wānōk im erreo, n̄an iakwe, jouj, 
meanwōr im kwojarjar; n̄an wūjlepļo̧k jim̧or kapeel im men 
ko kajjojo an kanniek n̄an kajedeed m̧ool eo im lōn̄aj lōn̄tak 
[baam̧le an ro nejin armej]; n̄an jerbale m̧aanļo̧k m̧ool in; im 
n̄an pukot ilo kajjojo iaļen n̄an leļo̧k eļap kōbpopo bwe laļ 
in en maron̄ pojak n̄an bōk an Kiin̄—eo Irooj Jisōs Kraist.” 3 
Ro jinen im jemen remaron̄ kam̧ool bwe jodikdik ro renaaj 
bōk aer make im kōjeram̧m̧an ko rekajoor ilo aolepen mour 
ko aer ilo aer kōjparok bujen kein, im bujen kein enaaj 
ļapļo̧k aer wōr meļeļeier n̄an jodikdidk ro ilo an ro jineer im 
jemeer jipan̄ er meļeļe kōn kōjeram̧m̧an ko jim̧or im bujen 
ko kar kōm̧m̧ani kōn Pinmuur eo an Jisōs Kraist.

Elōn̄ wāween ko jemaron̄ jipan̄ kōpooj ajri ro nejid im 
jodikdik ro n̄an bōk kōjeram̧m̧an ko an tampeļ. Toon wōr 
aer kōppopo, toon wōt aer naaj lo aenōm̧m̧an im en̄jake 
Jetōb eo im maron̄ in wōr eļap jetōbin en̄jake ilo aer bōk 
menin letok kwojarjar eo aer. Juon en̄jake in tampeļ eo 
ekōbbōkkak enaaj kōm̧m̧an bwe en ļapļo̧k aer rikaļooran 
ro rewūjļepļo̧k an Kraist im mijenede ro rewājabdik—n̄an 
jipan̄ ro rej katakin n̄an kōbpopo n̄an bōk kain̄i ko rekwo-
jarjar an tampeļ kōn er make. ◼

Mijenede 
Eļap

Rainin mijenede ro rej wōm̧aanļo̧k kōn 
jolōt eo eļap bwe laļ en obrak n̄an jeļā 
Jeova (lale Aiseia 11:9). Jān Abraham 

n̄an Paul n̄an Ammōn n̄an Wilford Woodruff, 
mijenede ro ilo jeje ko rekwojarjar im bwebwe-
nato in Kabun̄ in rej kōpooj mijenede ro raan 
kein kōn eļap kajoor.

Men̄e jej membōr mijenede, kōbpopo n̄an 
jerbal in mijenede aolep raan, jerbale juon 
mijen, ak ro̧o̧ltok jān juon mijen, jemaron̄ bōk 
peran im im̧we jān waanjon̄ak kein.

Jen LaRene Porter Gaunt 
im Linda Dekker Lopez
Māākjiin ko an Kabun̄

Jona ioon Pārijet in Nineveh, jen Daniel A. Lewis. Jona eaar ukweļo̧k im kar 
etal im kwaļo̧k im kapen bwe Jeova ej iroj in ijoko otemjej im ejjab kwaļo̧k An 
iakwe n̄an juon wōt laļ ak armej (lale Jona 1–4).

Bwebwenato in Mijenede ro Ad ilo Baibōļ im Pearl of Great Price
Mijenede ro ilo Kallim̧ur M̧okta, āinwōt Jona, kar kūr n̄an kwaļo̧k 

ainikien kakkōļ n̄an armej ro (lale Ezekiel 3:17–19). Jān waanjon̄ok 
eo an Jona jej lo aorōk eo an ukwelo̧k im pokake. Bwebwenato in 
Abraham ej katakin kōj kōn bwijin im kajoor eo ilo Priesthood eo 
an Melkisedek.

Mijenede ro ilo Kallim̧ur Ekāāl, āinwōt Piter im Paul, raar jerbal n̄an 
dāpij katak ko an Jisōs Kraist. Mekarta, laļ in eaar bun̄ jān tōmak. Anij 
ar bar kōjepļaaktok ko̧jpeļ in kōn Rikanaan Joseph Smith. Jej kiiō jer-
bal, āinwōt an kar mijenede ro kōm̧m̧ane, n̄an dāpij im kwaļo̧k katak 
ko an Jisōs Kraist.

“Aolep mijenende ro, m̧okta ak kiiō rej jerbal 
kōn kōjatdikdik n̄an kōm̧m̧an bwe mour en 
em̧m̧anļo̧k n̄an armej ro jet.

JUON AINIKIEN KAKKŌL
“Kōnke Irooj ejouj, Ej kūr ro 
rikarejeran n̄an kakkōl armej 
ro kōn kauwōtata. . . . Ļōmņak kōn Jonah. 
Eaar ko jino̧in ke Irooj eaar kūr e n̄an kakkōl ar-
mej ro ilo Nineva ro raar jab jeļā kōn nana kōn 
ļap in jerawiwi ko aer. Eaar jeļā bwe armej ro 
raar nana ilo aolepen bwebwenato an laļ raar 
kowaan rikanaan ro im jet iien kar m̧an er. Lo 
ke Jona eaar etal kōn tōmak, Irooj ar kōjeram̧-
m̧an e kōn kōjparok im tōprak.”
Būreejtōn Henry B. Eyring, Rikakpilōklōk eo Kein Kajuon 
ilo Būreejtōnji eo Kein Kajuon, “Let Us Raise Our Voice of 
Warning,” Liahona, Jan. 2009, 3.

Rijilōk Paul, jen Karel Skreta. Ilo ito-itak 
im leta ko an, Paul eaar kwaļo̧k naan 
in kam̧ool eo an ekajoor kōn Rilo̧mo̧o̧r 
ilo aolepen Asia im rājet in laļ en me 
ar jeļā kake ilo tōre eo.

Melkisedek ar Kōjeram̧m̧an 
Ebream [Abraham], jen 
Walter Rane. Melkisedek ar 
kōjeram̧m̧an Ebream (lale 
Jenesis 14:18–20) im barāin-
wōt kar leļo̧k n̄an e priest-
hood eo (lale D&C 84:14). Ilo 
bar juon tōre, Irooj ar waļo̧k 
n̄an Ebream im jiron̄ e bwe 
Enaaj kōm̧m̧an bwe en juon 
rikwaļo̧k, n̄an kwaļo̧k kōn 
Etan ilo juon laļ jab jeļā 
kake. Innām Eaar ba bwe 
menin enaaj juon kōjeram̧-
m̧an n̄an ineen Ebream 
tokālik, im bwe ineen naaj 
rikwaļo̧k im bōk priesthood 
n̄an aolep laļ (Abraham 
2:6, 9).

Piter im Jon im̧aan mejān 
Ripepe ro ilo Jerusalem, jen 
Simon Vedder. Kar ain̄intok 
Piter im Jon im̧aan mejān 
ri pepe ro, im pris ro routiej 
raar jiron̄ ļo̧k er, “Kōm ar 
kanooj jiron̄ kom̧ bwe kom̧in 
jab katakin kōn āt in? im, 
lo, kom̧ ar kobrak Jerusalem 
kōn ami katak. . . . Innām 
Piter . . . eaar uwaak im ba, 
Em̧m̧an jen pokake Anij eļap 
jān armej” ( Jerbal 5:28–29). BP

Eaar Bōktok Naan Em̧m̧an n̄an Aō Jetōb, 
jen Walter Rane. Juon enjeļ ar loļo̧k 

Samuel ri Leman eo im bōktok “naan 
eo em̧m̧an n̄an jetōb eo an [Samuel] kōn 

itok eo an Rilo̧mo̧o̧r (Hilamōn 13:6–7). 
Āinwōt m̧ōttan kūr eo an n̄an kwaļo̧k 
n̄an ri Nipai ro, Samuel eaar jutak ilo 

wōrwōr eo ilo Zaraemla im kwaļo̧k 
naan ko rem̧m̧an n̄an armej ro.

Ammōn im̧aan mejān Kiin̄ Lamonai, jen Gary L. Kapp. 
Ammōn, juon iaan ļōm̧aro nejin Mosaia, kar lo̧m̧o̧ren bwi-
jin kidu ko an Kiin̄ Lamonai. Ke kiin̄ eo eaar kajjitōk ippān 
Ammōn eļan̄n̄e kar jilkintok e jān Anij, Ammōn ar ba bwe ej 
juon em̧m̧aan kar kūr jen Jetōb Kwojarjar n̄an kwaļo̧k ko̧jpeļ 
eo “n̄an armej ro an [Lamonai], bwe ren maron̄ itok n̄an juon 
jeļā kōn men eo ejim̧we im m̧ool” (Alma 18:34).

Bwebwenato in Mijenede 
ro Ad ilo Bok in Mormon

Alma, Amulek, ļōm̧aro nejin Mosaia, im Samuel 
ri Leman eo rej jet iaan mijenede ro rōm̧m̧an jej loe 
ilo Bok in Mormon. Jān er jej lo waanjon̄ok ko an 
ukwelo̧k, tōmak, pokake, im peran. Āinwōt er, jema-
ron̄ pedped ioon im̧we im m̧adenļo̧k jān Anij n̄an tōl 
jerbal in mijenede eo ad.

KATAKIN 
RO REJJAB 
TŌMAK

“Ļōm̧aro nejin Mosaia . . . raar ilo̧k 
ilubwiljin ri Lamen ro. Katakin kumi 
in armej ro me m̧anit ko raar jab 
tōl ļo̧k ilo jetōb, mekarta mijenede 
rein retiljek raar jipan̄ bōktok juon 
oktak eo ekajoor ippān ri Leman 
rein. Jejeļā menin . . . ‘an lōn̄in ri 
Leman ro retōmak katak ko aer, 
im raar oktak n̄an Irooj, raar jamin 
bun̄’ (Alma 23:6).”
Elder James B. Martino jen Jiljilimjuonn̄oul eo, 
“Repentance That Brings Conversion,” Ensign, 
Sept. 2012, 58.

Wilford Woodruff Epojak in Peptaij ilo 
Benbow Farm, jen Richard A. Murray. Irooj 
ar tōl Wilford Woodruff ilo 1840 eo n̄an jikin 
kallib an John Benhow ilo Herefordshire, 
England. “Eaar wōr armej ijo ro raar jar n̄an 
bōk men ko etto,” Wilford ar je. “Kar jekjek 
eo, raan ko jiln̄uul im̧aan ālkin aō tōpar ļo̧k 
ijo iaar peptaiji jijno bukwi armej. . . . Ilo 
allōn̄ ko ralitōk in jerbal ilo laļ en iaar bōktok 
taujin ko n̄an Kabun̄ in. Etke? Kōnke armej 
ro raar pojak n̄an ko̧jpeļ in” (“Discourse,” 
Deseret Weekly, Nob. 7, 1896, 643).

Rikwaļo̧k ro an 
Mormon, jen Arnold 
Friberg, pedped ioon 
juon original jen 
Christen Dalsgaard. 
Pija in mijenede ro 
m̧okta kar kwaļo̧k 
ko̧jpeļ eo an Jisōs Kraist 
n̄an juon baam̧le in 
Danish kōn kijejeto in 
jerbal ilo kar 19th-
century eo. Mijenede ro 
raar barāinwōt kwaļo̧k 
itōrerein iaļ ko ak ilo 
im̧ōn kweilo̧k ko.

Bwebwenato in Mijenede ro 
Ad ilo Doctrine and Covenants

Ālkin Jepļaaktok eo an ko̧jpeļ in, mijenede ro raar aorōk. 
Mijenede ro āinwōt Dan Jones, Orson Hyde, im Parley P.
Pratt raar kwaļo̧k kōn Bok in Mormon im ko̧jpeļ eo an 
Jisōs Kraist. Ro jet, āinwōt Samuel ļeo jatin Rikanaan Joseph 
Smith, kar jerbal epaake m̧weo im̧weer. Ro jet raar etal 
etto ļo̧k n̄an kwaļo̧k ko̧jpeļ eo ilo jikin ko āinwōt Thailand, 

Sandwich Islands (Hawaii), Denmark, im England.
Mijenede rein ekkā aer jerbale elōn̄ lo̧k jen juon mijen. 

Rej ilo̧k jen jineer im jemeer, ro rejitenbōro, kōrā ro, ajri ro, 
im ajri ro jibwieer āinwōt ad kōm̧m̧ane. Raar jerbal āinwōt 
riwaanjon̄ak ro n̄an kōj rainin kōn tōmak, peran, pokake, 
niknik, im tiljek.

Kwaļo̧k ko̧jpeļ eo ilo Kābonin Iaļ ko, jen Ken Spencer. Mijenede rein ruo 
raar kwaļo̧k ko̧jpeļ eo n̄an juon em̧m̧aan itūm̧aan in juon im̧ōn wia kake 
bok ilo New Brunswick, New Jersey, USA.

Ekkal ioon Am̧ Jolet Mijenede Eļap
Ke Būreejtōn Thomas S. Monson ar kōjjeļāiki ilo 

Oktoba 2012 kweilo̧k eo eļap me likao ro im jiron̄ 
ro remaron̄ etal n̄an juon mijen ilo iiō ko reddik, 
jon̄oul taujin in Armej ro Rekwojarjar ilo Raan-ko 
Āliktata raar erom mijenede.

Ilo Eprōļ 2013 kweilo̧k eo eļap, Elder Neil L. 
Andersen jen Doulul eo an Jon̄oulruo Rijilōk ro 
ar kobaik naan in kam̧ool eo an kōn jerbal in 
mijenede im rōjan̄ kajjojo iaad n̄an erom juon 
m̧ōttan kabwilōn̄lōn̄ in eaorōk n̄an jipan̄ pukot 

ro repojak in ron̄jake ko̧jpeļ in: “Āinwōt an Irooj 
im̧we eļapļo̧k mijenede ro n̄an jerbal, Ej barāin-
wōt karuj kōļmenļo̧kjeņ ko im kōpeļļo̧k bōro ko 
an aolep em̧m̧aan im armej ro rem̧ool n̄an bōk 
mijenede ro An. Kom̧ kadede jeļā er ak naaj jeļā 
er. Repād ippān baam̧le eo ami im rej mour ilo 
jukjukinpād eo ami. Rej eļļāļo̧k jen eok ilo kā-
bonin iaļ ko, jijet itūrūmi ilo jikuul, im m̧ad ippām̧ 
ilo intōrnet” (“Ej juon Kabwilōn̄lōn̄,” Liahona, 
Māe 2013, 78). ◼

Mijenede ro rekāāl 
raar tōkeāāk im 

kar peptaiji armej 
in Sandwich 

Islands (Hawaii) 
ilo 1851. Raan 

ko ilo pija in kar 
bōke m̧oktaļo̧k. JA

BĀĀJ IN MIJENEDE EO AM
“Eļan̄n̄e kwoj jab juon mijenede 
eo ej aolep raan kōn juon bāāj 
ej alitoto ilo nuknuk eo am, kiiō 
etōreen n̄an kalitotoki juon ilo 
būruwōm̧—jeki, āinwōt an kar 
Paul ba, “Jab jeje kōn inik, a kōn 
Jetōb an Anij e mour.”
Elder Neil L. Andersen jen Doulul eo 
an Jon̄oulruo Rijilōk ro, “It’s a Miracle,” 
Liahona, May 2013, 78.

RiLeman ro Renaaj Ebbōļ āinwōt juon Rooj, jen Joselito 
Jesus Acevedo Garcia. Pija in ar bōk jikin ilbwulijin 
armej in Spanish. Ruo mijenede raar kōbpopo n̄an 
kwaļo̧k kōjpeļ in ilo an armej ro kōm̧m̧ani jerbal ko aer. 
Ilo Peru Temple, ipeļaakin epād em̧ ko reddik im menin 
mour ko, ej kwaļo̧k eddōkļo̧k eo an Kabun̄ in.

Mijenede ro Iien otem̧-
jej, jen Juei Ing Chen. 
Membōr ro an Kabun̄ 
in ilo Taiwan, āinwōt 
membōr mijenede ro 
jabdewōt jikin, rej 
kwaļo̧k lan̄lōn̄ eo aer 
ilo ko̧jpeļ in im ilo jeje 
ko rekwojarjar. Jeje ko 
Rekwojarjar repād ioon 
tabōļ ņe; im nine ņe 
eaitok ebūļu elemlem 
kōn juon pija in Taipei 
Taiwan Tempel.

Mijenede ro ilo Raan-ko Āliktata, jen 
Emile Wilson. Mijen eo m̧oktata ilo 
Sierra Leone ar ejaak ilo Freetown ilo 
Juļae 1, 2007. Freetown eaar erom  
kein 3,000th stake ilo Kabun̄ in ilo 
Tijem̧ba 2, 2012.

Jen Elder  
Eduardo Gavarret
Jen Jiljilimjuonn̄oul eo

Ilo 1485, Richard III ar kiin̄ eo an England. Eaar wōr jum̧ae ilo tōre eo, im Richard 
eaar aikuj in jurake maron̄ eo an āinwōt kiin̄ elōn̄ ļōn̄ jen juon alen. Ak eaar juon 
eo ewōr kapeeļ in kōtabōlbōl, juon eo eperan im juon ritariņae eo emāletlet eo 

ewōr an ikōtaan 8,000 im 10,000 ritariņae.
Ejja iiō eo wōt, eaar wōr juon em̧m̧aan ekōņaan bwe en kiin̄ n̄an England, Henry 

Tudor, Earl jen Richmond, rijum̧we im ar jelm̧ae Richard ilo juon jikin n̄an leļo̧k etan 
tariņae eo: Bosworth Field. Henry, eo edike Richard, eaar ejjeļo̧k an kapeeļ in tariņae 
ilo juon tariņae im eaar wōr wōt an 5,000 in ritariņae ro. Bōtaab ar wōr ippān rikak-
pilōklōk ro rewājabdik n̄an jipan̄ e—ro em̧ōj pād ilo tariņae rōt kein, ekoba ro ippān 
Richard. Jibbon̄ōn eo etōrein tariņae, im aolep men kar ba bwe Richard enaaj wiin.

Juon tariņae eo ebun̄bun̄ kar kōmeļeļeik ta ko raar waļo̧k ilo O̧kwōj 22, 1485. 
Jibbon̄ōn eo, Kiin̄ Richard im em̧m̧aan ro an raar kōbpopo n̄an tariņae ippān rita-
riņae ro an Henry. Eo ewiin ilo tariņae in enaaj bōk England. M̧okta jen tariņae eo, 
Richard ar jilkinļo̧k juon rikarejeran n̄an lale eļan̄n̄e o̧o̧j eo waan em̧m̧antata epojak.

Jemaron̄, likūt ad leke ilo Rilo̧mo̧o̧r, eo Ekajoor Bōtata,  
im kōbpopo im jab bun̄ ilo iien tariņae.

“M̧ōkaj in kajujuuj o̧o̧j en,” eo rikarejeran ar jiron̄ ļo̧k 
blacksmith. “Kiin̄ eo ekōņaan uwe ioon ilo an tōl kumi 
in ritariņae ro.”

Blacksmith eo ar uwaak bwe en kōttar. “Em̧ōj aō li-
kūt juuj ilo aolepen o̧o̧j ko waan ritariņae ro an kiin̄ eo 
ilo jet raan rem̧ootļo̧k,” eaar ba, “im kiiō Ij aikuj in bar 
aeeni bar jet.

Rikarejeran eo ar ba ejjab maron̄ kōttar. “Rijum̧ae ro an 
kiin̄ ro rej em̧akūt kiiō, im jej aikuj in ioon er ilo meļaaj eo,” 
eaar ba. “Kōjerbal men ko ewōr kadede ippāmi.”

Kōm̧m̧ane āinwōt an ba kōm̧m̧ane, blacksmith ar kōm̧-
m̧ane jon̄an wōt emaron̄e, ar kōm̧m̧ane emen juuj in o̧o̧j 
jān juon m̧ōttan in aeen. Ālkin no̧e juuj ko, eaar dilaiki jilu 
ippān o̧o̧j eo. Ke ej kajjieon̄ in kōdeļōn̄ juuj eo kein kemen, 
ijoke, ejeļā ke ejabwe dila ko.

“Ij aikuji juon ak elōn̄ ļo̧k dila, im enaaj bōk jidik iien 
n̄an tūm̧wi,” eaar jiron̄ ļo̧k rikarejeran eo.

Eo rikarejeran, ijoke, eaar jab to an kōttar. “Ij ron̄ jilel 
ko kiiō,” eaar ba. “Kwoj jab maron̄ kōjerbal ta eo ewōr 
ippām̧ ke?”

Blacksmith eaar uwaak bwe ej kajieon̄ in 
kōm̧m̧ane jon̄an wōt an maron̄ ak ejjab maron̄ 

kōtmene bwe juuj eo kein kemen ejjab maron̄ dāpdep.
“Baj dilaiki wōt,” eo rikarejenran ar ba. “Im kōkairiir, bwe 

Kiin̄ Richard enaaj ilu ippād ro.”
Bwe tariņae eo ej tin jinoe. N̄an kakobaik em̧m̧aan ro 

an, Richard ar to taļļōn̄ ilo meļaaj eo, ire im kōperan er kōn 
lam̧ōj, “Wōnm̧aanļo̧k wōt! Wōnm̧aanļo̧k wōt!”

Ke Richard ej kalimjōk meļaaj eo, ijoke, ej lo jet iaan 
em̧m̧aan ro an rej ko. Mijak bwe ritariņae ro an jet remaron̄ 
barāinwōt jino ko, eaar m̧ōkaj in uwe ioon ooj eo waan n̄an 
ijo em̧m̧aan ro an rej ko bwe en maron̄ in kōperan er n̄an 
ire wōt. Bōtaab m̧okta jen an Richard maron̄ kar tōpar ļo̧k 
er, o̧o̧j eo waan ejikeet im okjak, kootļo̧k kiin̄ eo n̄an ioon 
laļ. Juon iaan juuj ko an o̧o̧j eo, āinwōt an kar blacksmith 
kar mijak, eaar kelak ke kiin̄ eo ej ettōr.

Richard eaar jutak jān laļ ilo an o̧o̧j eo waan jerkak im 
ettōr. Ke ritariņae ro an Henry raar epaaktok, Richard eaar 
kejopelpel jāje eo an imejatoto, lam̧ōj, “kidia! Juon kidia! 
Aelōn̄ eo aō n̄an juon kidia!”

Bōtaab erum̧wij. Innām, em̧m̧aan ro an Richard raar ko 
kōnke remijak an ritariņae ro an Henry epaaktok, im tari-
ņae eo ar bōjrak. Jen tōre eo armej ro raar kwaļo̧k jabōn 
kōņņaan in:

Kōnke dila ko raar jab pād, juuj eo ar tūm̧,
Kōnke dila ko raar jab pād, juuj eo ar tūm̧,
Kōnke dila ko raar jab pād, juuj eo ar tūm̧,
Kōn kōņaan juon tariņae, laļ eo ar jako,
Im kōnke ar jabwe aolep dila ko n̄an juuj an kidia eo.1

Kapen Pedped in Katak ko Ad
Ke Ij kōļmenļo̧kjeņ kōn bwebwenato in, Ij ereiļo̧k kōn 

jet wāween epidodo im ekabūrom̧ōjm̧ōj ilo kar jab kapen 
dila in juuj eo an kidia eo n̄an ukōt bwebwenato eo. Jema-
ron̄ keidi dila eo ejako n̄an pedped ko ilo ko̧jpeļ in. Jabwe 
ilo pedped ko an ko̧jepļ in im jon̄ak ko rej ekkejeļ im imi-
nene ko remaron̄ kōm̧m̧an ad m̧ōjņo̧ ilo meļaaj in tariņae 
eo ņae kapo im nana.

Ta iminene ko rejako ilo mour ko im baam̧le ko ad? Jej 
ke kowaan jar an baam̧le ak ad make? Etiljek ke ekkatak 
jen jeje ko rekwojarjar? Emakijkij ke kōm̧m̧ane nokon in 
jota an baam̧le? Kōļļā likio in juon m̧ōttan jon̄oul? Jerbal in 
jipan̄ n̄an ro jeid im jatid? Kōjparok ke raan in jabōt? Jar ke 
ilo tampeļ eo? Iakwe ke ro riturir?

Kōj kajjojo jemaron̄ etale mour ko ad make im lo ta eo 
emaron̄ jako—me pedped ak iminene me jeaikuji n̄an 

kapen e  eļapļo̧k ilo mour ko ad make im baam̧le ko ad. 
Innām, ālkin ad jeļā kōn pedped ak iminene eo, jemaron̄ 
in jerbale kōn tiljek im kije n̄an kapen dila eo—n̄an mour 
eļapļo̧k kōn pedped eo im n̄an kepooj kōj make im baam̧le 
ko ad n̄an jutak kōn ta eo ejim̧we.

Ilo Doctrine and Covenants, Irooj ar kapilōk kōj n̄an bōk 
helmet in lo̧mo̧o̧r, im jāje in An jetōb eo Enaaj lutōkleplep 
iood, im An in naan eo Ej kwaļo̧k n̄an kōj, im n̄an tiljek 
m̧ae Enaaj itok (lale D&C 27:18).

Rilo̧mo̧o̧r ar kallim̧ur n̄an ro rikarejeran retiljek, bwe 
peier naaj Pein, im Enaaj aer likōpejn̄ak im kein tōrak; im 
renaaj ire peran kōn E. Im kōn An kijeek in illu, Enaaj kō-
pooj er (lale D&C 35:14).

Jen iien otemjej kememej bwe eļan̄n̄e “o̧o̧j eo en kar pojak 
n̄an raan in tariņae eo,” ilo Jabōn Kōņņan eo ba, “jokne ej ilo 
Irooj” (21:31). Kōm̧m̧an bwe jen ļoor kūr eo an Moronai n̄an 
“itok n̄an Kraist, im weppān ilo E” (Moronai 10:32). Im jej ai-
kuj, likūt ad leke ilo Rilo̧mo̧o̧r, eo Irooj Ekajoor Bōtata, pojak 
im jab wōtļo̧k ilo meļaaj in tariņae ņae eo enana. ◼

KAKEEMEMEJ
 1. Lale “For Want of a Horseshoe Nail,” ilo William J. Bennett, ed., The 

Book of Virtues: A Treasury of Great Moral Stories (1993), 198–200.

KEMEMEJ MEN 
KO REDDIK
“Pokake n̄an 
kanaan in katak ko 
an Kraist enaaj kar 
kōņaan bwe kom̧in 
ļoori. Jab jekpen 

ņae m̧ōņōņō eo ilju im jeklaj kōn 
bōk iaļ ko rekadu ijello̧kin kōjerbal 
pedped ko an ko̧jpeļ eo pedped 
ioer. Keememej: Men ko reddik rej 
tōllo̧k n̄an men ko reļļap. Ealikkar 
an jabwe ke ak kowaan maron̄ 
tōļļo̧k n̄an jorrāān ko reļļap. Men 
eo eaorōkļo̧k, elem waan, jejjet, 
iminene em̧m̧an ej tōl n̄an juon 
mour eobrak kōn kōjeram̧m̧an 
ko rem̧m̧an.”
Elder Richard G. Scott jen Doulul eo an 
Jon̄oulruo Rijilōk ro, “N̄an kōm̧m̧an bwe 
en wōr Aenōm̧m̧an ilo Kapijuknen,” 
Kweilo̧k eo Eļap, Eprōļ 2013, 29.

Mekarta ewōr ikdelel kōn mijenede ro rej jerbal aolep raan jerbal ilo 
internōt im kōm̧m̧an kalojooj ko ilo imōn jar ko, oktak kein rej jidik in 
wōt m̧ōttan pija in ekilep an jerbal in lo̧mo̧o̧r. Men eo eaorōkļo̧k ej ewi 

wāween an membōr ro ekkejeltok ilowaan pija in ekilep an kōm̧kajļo̧k jerbal in 
lo̧mo̧o̧ren in. Jab kajjitōk ippād n̄an pād ilo juon būrookraam̧ ekāāl. Em̧ōj baj rō-
jan̄ kōj n̄an erom rikaļoor ro rem̧ool an Jisōs Kraist. Eddo eo ad ej n̄an kōjadeik 
kōj make ilo iakwe im jipan̄ ro peļaakid—kainōm̧m̧an juon m̧ōttad rijerbal epād 
ilo aikuj, karuwaineneik ro m̧ōttad n̄an juon peptaij, jipan̄ juon rūtto ipeļaakid 
kōn jerbal ko an ilo itōrerein m̧weo, karuwaineneik juon membōr ejaniknik 
n̄an juon iien m̧ōn̄ā, ak jipan̄ juon ipeļaakid kōn menmenbwij eo an. Men kein 
rekitbuuj aolep, wāween ko rekam̧ōņōņō n̄an karuwaineneiktok membōr ro 
rejaniknik im ro rejjab jen tōmak in ad n̄an mour ko ad im eļaptata n̄an lowaan 
meram in ko̧jpeļ in. Iaio ippāer ilo iien ko rekam̧ōņōņō im iien ko rekwojarjar 
ilo mour ko ad emaron̄ erom wāween eo ewājepdik jabdewōt iaad emaron̄ 
jerbale ilo jikin kallib in an Jisōs Kraist n̄an lo̧mo̧o̧ren jetōb ko an em̧m̧aan ro im 
kōrā ro (D&C 138:56).

Ta in Jerbal in Lo̧mo̧o̧ren?
Jemedwōj Ilan̄ eaar kwaļo̧k bwe jerbal in lo̧mo̧o̧r in ej bōktok mour jab waban-

ban im mour indeeo an armej (Lale Moses 1:39). Jerbal in eaorōk ekoba jerbal in 
mijenede, kōkajoorļo̧k rioktak ro, kōro̧o̧ltok membōr ro rejaniknik, jerbal an tam-
peļ im menmenbwij an baam̧le, im katakin ko̧jpeļ eo.1 Elukkuun emmakijkij, ad 
ļōmņak bwe jekjek kein an ko̧jpeļ rej jab epaakedoon. Ak ilo Jerbal in Lo̧mo̧o̧ren 
in: Kadiwōjļo̧k eo an Ritōl Aolepān Laļ in ilo Juun 23, 2013, Elder Russell M. Nel-
son jen Doulul eo an Jon̄oulruo Rijilōk ro kar katakin bwe “jerbal in elukkuun in 
jenolo̧k. Kijejeto kein rej jab jenolo̧k; rej aolep m̧ōttan jerbal in lo̧mo̧o̧ren in.” 2

Naan eo “Kōm̧kajļo̧k Jerbal in Lo̧mo̧o̧ren in”—ej etan website eo diwōjļo̧k 
ilo mejatoto (hasteningthework.lds.org)—kōnono kōn kalim̧m̧ur eo an Irooj: eo 
Enaaj kōm̧kajļo̧k jerbal eo An ilo iien eo (lale D&C 88:73).

Kōm̧kajļo̧k 

Ilo ad karuwaineneik, iakwe, im jerbal n̄an ro jet, jej erom rikaļoor ro rem̧ool an Jisōs Kraist 
im jipan̄ kōm̧kajļo̧k jerbal in lo̧mo̧o̧r.

Kain̄i ko raorōk an priesthood—peptaij, kapen, ek-
kapit n̄an priesthood eo n̄an em̧m̧aan ro, im kain̄i ko an 
tampeļ—rej jutak āinwōt iien ko raorōk ilo iaļ ko ad n̄an 
ro̧o̧lļo̧k n̄an Jemedwōj Ilan̄. Ilo ad bōk kuņaad ilo jerbal in 
lo̧mo̧o̧ren in, jej ļoor im im̧we ro jet n̄an ļoor iaļen bujen in.

Membōr ro im Mijenede ro rej Jerbal Ippān  
Doon ium̧win Kii ko an Priesthood

Iien eo emoottok n̄an bar lukkuun ļōmņak kōn pedped 
eo eaorōk eo ej membōr ilo Kabun̄ in an Irooj meļeļe n̄an 

kūr n̄an lukkuun pād ilo jerbal in lo̧mo̧o̧ren in An. Stake 
būreejtōn ro im bisop ro rej kabwijer kii ko an priest-
hood kōn jerbal in mijenede ilo iunit ko an Kabun̄ in3 im 
jipan̄ membōr ro an Kabun̄ in kōm̧m̧ane ta eo rikaļoor 
ro rem̧ool an Kraist rej kōm̧m̧ane—kwaļo̧k meram eo an 
ko̧jpeļ eo. Mijen būreejtōn ro rej kabwijer kii ko an priest-
hood eo ej leļo̧k aer maron̄ tōl jerbal in an mijenede ro rej 
tōl er.4 Mijenede ro rej jerbal aolep raan rej kamminene 
n̄an katakin ro raar pojak n̄an bōk ko̧jpeļ eo. Rej jipan̄ 
membōr ro kōn jerbal in mijenede, jab oktak. Mijenede ro 

rej jerbal aolep raan rej barāinwōt m̧ōttā ilo bōktok ko̧jpeļ 
eo n̄an mour ko an ro Irooj eaar kōpooj er n̄an bōke.

Ilo kadiwōjļo̧k eo imejatoto, Būreejtōn Thomas S. Mon-
son eaar ba: “Kiiō ej iien eo n̄an an membōr ro im mije-
nede ro itok ippān doon, n̄an jerbal ippān doon, n̄an jerbal 
ilo jikin kallib an Irooj n̄an bōktok jetōb ko n̄an E. Eaar kō-
pooj jipan̄ ko n̄an kōj n̄an kwaļo̧k ko̧jpeļ eo ilo juon inelep 
in wāween ko, im E enaaj jipan̄ kōj ilo jerbal ko ad eļan̄n̄e 
jenaaj m̧akūtkūt ilo tōmak n̄an kakūrm̧ool jerbal eo An.” 5

Elder Neil L. Andersen jen Doulul eo an Jon̄oulruo 
Rijilōk eaar kōnono kōn aorōk in iakwe. Eaar ba, “Jej jerbal 
ippān doon kōn tōmak im ippān doon—tōmak bwe Irooj 
enaaj tōl iaļ ko ad. Kuktok ippān doon im ippān mijenede 
ro, aolep iien kōjparok iakwe eo n̄an E, n̄an bar juon im 
n̄an ro jet jej jerbal n̄an er.” 6

Ward Ko̧o̧njeļ ko Rej Tōl, Ritōl Mijen  
an Ward ro rej Kōpeļaake

Ium̧win tōl an bisop eo, ward ko̧o̧njeļ ro, rej jipan̄ im 
lale kijejeto ko an membōr ro ilo ward eo kōn karōk im 
kōjjekiik jerbal in lo̧mo̧o̧r n̄an ward eo.7

Āinwōt juon membōr in ward ko̧o̧njeļ eo, ritōl an mijen 
ilo ward “ej kōpļaake jerbal ko n̄an kappok, katakin, im 
peptaiji rikkatak ro. Ej kōpļaake jerbal in ippān jerbal eo 
an mijenede ro rej jerbal aolep raan.” 8

Kōnono n̄an ritōl ro an mijen ilo ward, Elder Nelson 
eaar ba: “Jipan̄ kane bok in karōk ko aer kōn iien ko 
rowāppen, bwe ej jab wōr iien rej aikuj kōļaļļaļ ilo kō-
jem ko n̄an kappok armej n̄an katakin er. . . . [Kom̧] rej 
ikōtaan mijenede ro, ward ko̧o̧njeļ eo, im membōr ro an 
ward eo.” 9

Jon̄ak eo Em̧ool an Wājepdik
Āinwōt Armej ro Rekwojarjar ilo Raan-ko Āliktata jej 

jeram̧m̧an n̄an mour ilo iien in Irooj ej kōm̧kajļo̧k jerbal 
in An. Kōnke Anij ewōr an kōttōpar ilo likūt kōj ioon laļ 
ilo tōre in, ewōr ad kajoor n̄an kōm̧m̧an eļapļo̧k jen ad 
ļōmņak ke jemaron̄. Toon wōt ad pukōtļo̧k kōn jouj im 
iakwe n̄an ro rej aikuji jem̧jerā eo ad im jipan̄, jeban likjab. 
Jeram̧m̧an an mijenede ej itok jen ļoor im̧we eo ej ibeebtok 
ilo kōļmenļo̧kjeņ ko ad im būruwōd im karuwaineneik ro 
jet n̄an mour in kūrijin ko ad. Karuwainene eo ej kōkkaļļe 
in jeram̧m̧an, ejjab n̄e armej rej peptaij ak niknik ilo Ka-
bun̄ in. Āinwōt an Elder Jeffrey R. Holland jen Doulul eo 
an Jon̄oulruo Rijilōk ro kar ba kōn jarin ritariņae eo eļap 
an mijenede ro kiiō rej deļo̧n̄eļo̧k jikin mijen ko: “Tōre in 
epād ippād ilo ad kiiō ba, ‘Rem̧oot tok.’ Kōj aolep aikuj 
karōk im kōjerbal jipan̄ in jilkintok jen lan̄ ilo wāween eo 
ekkartata.” 10

Eiien kiiō n̄an adwōj meļeļe eļapļo̧k kōn jerbal eo ad 
ilo kōm̧kajļo̧k jerbal in lo̧mo̧o̧ren in. Ilo ad kōm̧m̧an jerbal 
in mijenede, kōkajoorļo̧k rioktak ro, kōro̧o̧ltok membōr ro 
rej janiknik, jerbal an tampeļ im menmenbwij an baam̧le, 
katakin ko̧jpeļ eo juon m̧ōttan eaorōk an mour ko ad, 
jenaaj en̄jake eļap lan̄lōn̄ im bōk iood menin letok ko an 
jetōb ko jej aikuji n̄an kōkajoorļo̧k Kabun̄ in ilo epepen in 
kein 21. ◼

Ekōtake mije-
nede ro ilo juon 

taxi ar jino iaļ 
eo an Roger 

Randrianarison 
n̄an rikaļoor.

Jen Matthew O. Flitton
Māākjiin ko an Kabun̄

Roger Randrianarison ekar jeļā jet men rejako jān mour in baam̧le eo an.
“Iaar jar n̄an Anij n̄an jipan̄ eō pukot jet men n̄an tōl baam̧le eo aō,” 

eaar ba. “Eaar wōr juon aō ikdelel n̄an tōl baam̧le eo aō ilo men ko rem̧-
m̧an, men ko me remaron̄ tōl ļo̧k n̄an iaļ eo ejim̧we.”

Eaar n̄ūrbōktak kōn wāween an karūttoļo̧k ļaddik ro jilu—nejier, Randrianandry 
im Sediinirina, im leddik, Nirina. Eaar jab m̧ōņōņō bwe paoktok eo an epidodo n̄an 
illu ekar jelet jet apan̄ ko ilo baam̧le eo. Eaar kōņaan bwe en em̧m̧an n̄an ro jinen 
im jemen.

“Iaar kālet bwe in juon eo ej oktak kōnke Ij lo wōn eo imaron̄ in erom,” eaar ba.
Roger eaar luuji jerbal eo an jejjo iiō m̧oktaļo̧k im eaar jerbal āinwōt juon rikattōr 

taxi ilo Antananarivo, Madagascar. Juon raan eaar ektake ruo sister mijenede.
“Ke rej pād ilo wa eo, raar kajjitōkin eta im eļan̄n̄e ewōr aō baam̧le,” eaar ba. 

“Raar kajjitōk eļan̄n̄e Ijeļā wōn eo Anij im eļan̄n̄e Ij jar n̄an E.”
Mijenede ro raar al al ko ippān Roger ke rej iuwe im kar karuwaineneik e n̄an jar. 

Eaar kajieon̄ in etal (n̄an jar) jet tōre bōtaab ar jab maron̄ tōprak ilo kweilo̧k ko kōn 
jikejuuļ eo an.

Ilo laļem allōn̄ tokālik Roger eaar jerbal ilo m̧weo im̧ōn juon raan ke eaar ron̄ 
an ruo mijenede kōnono n̄an juon ituņam̧ōjin wōrwōr eo an. Roger eaar jeļā bwe 
renaaj itok im kōnono ippān. Eaar en̄jake eaikuj in ba aaet n̄an jabdewōt kajjitōk ko 
renaaj kajjjitōk ippān.

Ālkin kwaļo̧k kadkadier, mijenede ro raar kajjitōk ippān eļan̄n̄e ejeļā kōn Anij. 
Aaet. Eaar ke kōņaan jar n̄an Anij? Aaet. Eaar ke kōņaan kōnono n̄an mijenede ro? 

EROM JUON  

Tampeļ, mijen ko, im jerbal 
in jipan̄ eaar jipan̄ Roger im 
baam̧le eo an em̧akūt n̄an 
erom juon baam̧le indeeo.

Em̧m̧aan in  
Aenōm̧m̧an

Aaet. N̄āāt? Kiiō. Mijenede ro raar ba renaaj jepļaaktok ilo 
20 minit. Ke rej jepļaak tok, eaar wōr juon membōr ippāer 
eo ej jokwe epaake er.

Mijenede ro raar katakin Roger elōn̄ tōre ko kōn juon 
allōn̄ ilo m̧weo im̧ōn. Kōnke men ko renana baam̧le eo an 
Roger raar ron̄ kōn Kabun̄ in, jet iaan baam̧le eo an raar jab 
kōņaan ekkatak ippān mijenede ro. Ālkin juon allōn̄ in ek-
katak kōn ko̧jpeļ in, Roger eaar etal n̄an jar ippān mijenede 
ro. Wāween eo im membōr ro ilo im̧ōn jar eo rej karuwai-
neneiki ekōm̧m̧an juon oktak ilo e. “Membōr ro raar bōk 
e āinwōt n̄e raar jeļā kajiō m̧oktaļo̧k,” eaar ba.

Roger eaar jepļaak n̄an m̧weo im̧ōn jān m̧ōn jar eo im 
jiron̄ baam̧le eo an bwe ej tin peptaij im bwe aer kālet n̄an 
kobatok ilo Kabun̄ in ak jaab. Raar kajjitōk ippān bwe en 
kōttar bwe rej kobatok ippān. Raar jino pād ilo kweilo̧k ko 
im raar barāinwōt lukkuun bwilōn̄.

Tōre eo m̧oktata eaar pād ilo kweilo̧k ko an Kabun̄ in ar 
likūt juon en̄jake ejjeļo̧k jem̧ļo̧kin ioon ļaddik eo erūttotata 
nejin Roger, Randrianandry. “Jinoin aō itok n̄an jar Iaar luk-
kuun bwilōn̄ kōn ettā eo an armej ro,” eaar ba. “M̧oktata, 
raar lukkuun kōņaak nuknuk in jar. Ālkin Iaar kile bwe rej 
lukkuun pād ijen kōn juon wun, ejjab n̄an jādetok n̄an bar 
jet armej.”

Randrianarisons ro raar peptaij āinwōt juon baam̧le ilo 
Pāpode 20, 2003. Ilo tōre eo Nirina eaar 8, im Sediniria eaar 
17, im Randrianandry eaar 19. Baam̧le in ar bōjrak aer jer-
bal ilo Jabōt im mour kōn ko̧jpeļ in.

Oktak ko
“Ālkin aō peptaij, Iaar lo juon oktak ilo m̧weo  

im̧ōm̧,” Arelina eaar ba, kōrā eo ippān Roger. “Eaar  
erom juon em̧ ejetōbtōb, im barāinwōt elōn̄ kōjeram̧m̧an 
ko, jim̧or ilo kanniōk im jetōb, raar itok jen am mour  
kōn ko̧jpeļ in.”

Kōn juon jeļā, Roger ar kam̧oolol Jemedwōj Ilan̄ kōn an 
jipan̄ bar kalek pejnej eo an. Ālkin ruo iiō ko in kattōr taxi 
im kōm̧m̧ane jabdewōt men emaron̄e n̄an kabwe aikuj n̄an 
baam̧le eo an, eaar jino bar bōk contruction contract ko an. 
“Ij tōmak bwe aolep iien Anij ej kōjeram̧m̧an eō n̄e Ij kālet 
n̄an ļoor E,” eaar ba.

Bōtaab ļaddik ro nejin raar ba oktak eo eļaptata rej loe 
ej paoktok eo an jemeer. Rej kōmeļeļeik e kiiō āinwōt 
juon jon̄ok in ettā im meanwōr. Roger eaar ba ko̧jpeļ in 
ar im̧we e bwe en kōm̧m̧an oktak. Jen eaar jino ekkatak, 
Roger eaar kajieon̄ in kobrak mour eo an kōn men ko 
rem̧m̧an.

Ekkatak ko̧jpeļ in āinwōt juon baam̧le eaar jipan̄ baam̧le eo an Randrianarison eddōkļo̧k ippān doon.

“Kōn katak ko an ko̧jpeļ in, eaar jako aō 
illulu,” eaar ba. “Jet iien elōn̄ lim̧okta, ak 
ko̧jpeļ eo ej pād ilo būruwō, ilo bōra, im ilo 
jetōb eo aō. Ej jipan̄ eō bwe in aenōm̧m̧an.”

N̄e inepata ej waļo̧k, Roger ej e eo ej 
kaenōm̧m̧an ro uwaan baam̧le eo im kake-
memej er n̄an kōm̧m̧an āinwōt Rilo̧mo̧o̧r ar 
kōm̧m̧an.

“Jema eaar jino ettā im kiiō kea kōn 
baam̧le eo am kōn iakwe,” Sedinirina eaar 
ba. “N̄e ij kalimjōk oktak eo ilo e, Ij lukkuun 
kam̧oolol Jemedwōj Ilan̄, kōn ko̧jpeļ in, im 
kōn membōr ro ilo Kabun̄ in.”Juon Baam̧le 
Indeeo

Juon Baam̧le Indeeo
Ilo 2006, kōn jipan̄ eo an General Temple 

Patron Assistance Fund eo, Roger im Arelina 
raar etal n̄an Johannesburg, South Africa, n̄an 
liāp ilo tampeļ eo.

Jān 2009 n̄an 2011, Sedinirina im 
Randrianandry raar jerbale mijen ko n̄an 
South Africa—Sedinirina ilo Cape Town im 
Randrianandry ilo Johannesburg. M̧ōttan ed-
dōkļo̧k eo aer n̄an jerbal in jipan̄ ej n̄an jipan̄ 
ukōt baam̧le ko jet, āinwōt baam̧le eo aer.

“Kabwilōn̄lōn̄ rōt in emaron̄ waļo̧k, im 
ewaļo̧k kōnke mijenede ro raar itok n̄an 
m̧weo im̧ōm̧,” Randrianandry ar ba. “Kōn 
menin iaar kōņaan kōm̧m̧an ejja men eo wōt 
n̄an baam̧le ijoko jabdewōt.”

Kōļmenļo̧kjeņ in ekar bar bōktok kōjeram̧-
m̧an n̄an baam̧le eo an Randrianarison. Eaar 
wōr ratimjuon raan in kōttar ke Sedinirian 
im Randrianandry jim̧or naaj pād ilo Johan-
nesburg Missionary Training Center. Roger 
eaar karōk n̄an kelak n̄an South Africa ippān 
Arelina im leddik eo nejier, Nirina, bwe aole-
pen baam̧le eo ren maron̄ liāp ilo tampeļ eo. 
Nirina, eo eaar 14 ilo tōre eo, eaar ba eaar pen 
n̄an kōmeļeļik en̄jake eo im ta eo eaar en̄jake.

JĀĀN IN JIPAN̄ 
EO AN TAMPEĻ
“Ewōr wōt eria ko ilo laļ 
in me rekanooj ettoļo̧k 
jān membōr ro ad jon̄an 
rejjab maron̄ kōļļā wōņ-
āān etal n̄an tampeļ eo. 
Kōn menin rejjab maron̄ 
in bōk kwojarjar eo im 
kōjeram̧m̧an ko indeeo 
an tampeļ ko litoki. 
N̄an jipan̄ ilo jekjek in, 
ewōr ippād men eo ņa 
etan ej General Tem-
ple Patron Assistance 
Fund. Jāān in jipan̄ ej 
itok juon wōt-katten 
n̄an etal n̄an tampeļ eo 
n̄an ro me rejjab maron̄ 
etal n̄an tampeļ eo im 
aaet n̄an ro relukkuun 
kōņaan menin. Jabde-
wōt ro rej m̧ōņōņō in 
jipan̄ tok jāān in maron̄ 
je ilo peba in jipan̄ eo 
me leļo̧k n̄an bisop eo.”
Būreejtōn Thomas S. Monson, 
“As We Meet Again,” Liahona, 
Nov. 2011, 5.

“Eaar kōkajoorļo̧k tōmak eo aō im kar 
jipan̄ eō epaake ļo̧k Anij,” eaar ba.

Rainin ro uwaan baam̧le in rej jerbal n̄an 
kalōk im kōkajoorļo̧k ro ipeļaakier. Roger 
ej jerbal āinwōt bisop ilo ward eo an. Are-
lina ej jerbal ilo Būraimere kōn būrookram̧ 
eo an Tōmak ilo Anij. Sedinirina ej juon 
assistant stake clerk. Randrianandry ej juon 
assistant ward clerk. Nirina ej juon ritōl ilo 
ward.

Ko̧jpeļ eo ej juon uwaak n̄an jar ko ilo 
im̧weo im̧ōm̧ Randrianarison. Eaar bōkļo̧k 
metak ko am m̧okta, kar kepaaktok er, im 
kar leļo̧k n̄an er iien em̧m̧an n̄an indeeo ej-
jeļo̧k jem̧ļo̧kin. Kar katakin Roger n̄an iakwe. 
“Mour in baam̧le,” eaar ba, “ej juon mour 
eobrak kōn iakwe.” ◼

Etal n̄an South Africa n̄an liāp ilo Johannes-
burg Temple ar kōkajoorļo̧k baam̧le eo an 
Randirianarison.

Ewōr juon kurup in likao ro reka-
joor ilo ward eo am, bōtaab ļaddik 

eo nejūm̧ Matu ar jino leia ippān juon 
eo ejjab uwaan kabun̄ in eo ar kwa-
ļo̧k an kōņaan ilo wa ko im jabdewōt 
kein mechanic. Ejerata, ļaddik in eaar 
itok jān juon baam̧le eo ejjeļo̧k aorōk 
in kabun̄. Jinen im jemen raar akōtļo̧k 
an kadōk im kōbataat ilo m̧weo 
im̧weer im kar jab tōmak bwe mour 
erreeo eaorōk.

Matu eaar bōk rāān̄ eo ilōn̄tata ilo 
Jikaut, bōtaab ar jab pād ilo iien eo en 
kar bōk nōbar eo an kōnke eaar bōj-
rak an mour kōn jon̄ok ko an Jikaut. 
Iaar kobaik aolep nōbar ko ilo Jikaut 
im iaar kōm̧m̧ane juon nien. Innām 
iaar kakoņe, kōtmene bwe juon raan 
enaaj aorōk n̄an e. Ilo tōre eo eaar 16, 
Matu eaar kōbataat, kadōk, im bōk 
uno ko rekajoor. Eaar jako an jikuul 
im eaar jokwe ippān leddik eo jeran. 

Kōn ruo iiō rem̧ootļo̧k, kōm̧ ar jab 
maron̄ loe.

Kōm̧ ar aol. Kōm̧ ar jab jeļā eļan̄-
n̄e en kar ro̧o̧ltok n̄an baam̧le im 
tōmak eo an, bōtaab kōm̧ ar jokālet 
n̄an lo̧o̧r waanjon̄ak eo an Alma n̄an 
etale ļaddik eo nejūm̧ ejako. Alma 
eaar wōnm̧aanļo̧k wōt im iakwe ļad-
dik eo nejin im kar jar kōn tōmak bwe 
en maron̄ “itok n̄an jeļā kōn m̧ool eo” 
(Mosaia 27:14).

Eaar emakijkij am̧ jar bwe Irooj 
en kōjeram̧m̧an mour eo an Matu, 
im kōm̧ ar bōk kajjojo iien em̧m̧an 
n̄an kwaļo̧k naan in kam̧oolol im 
jerbal ewi jon̄an am iakwe e. Ke ej 
itok n̄an m̧weo, kōm̧ ar jab ba jabde-
wōt bwe emaron̄ ba kōm̧ij ba ņae ak 
ekajet e. Kōm̧ ar kwaļo̧k am m̧ōņōņō 
ke kōm̧ij loe.

Juon raan Matu eaar itok n̄an 
m̧weo im ba ekōņaan kōnono. 

Eaar ba ar ioon juon leddik ilo bade 
eo eo ewōr kajjitōk ko kōn Kabun̄ in. 
M̧okta jen an maron̄ jiron̄ e bwe ejjab 
jeļā uwaak ko, naan ko raar jino diwōj 
jān lo̧n̄iin. Eaar make uwaaki kajjitōk 
ko eaar kajjitōk mōkaj jon̄an an maron̄ 
ke eaar kajjitōk kaki ippān. Matu eaar 
ba eaar jab kememej an jeļā men ko 
ar kōnono, bōtaab eaar jeļā naan ko 
an rem̧ool. Eaar bwilōn̄ etke ej mour 
wōt men̄e ej tōmak wōt ko̧jpeļ in.

Ālkin kōļmenļo̧kjeņ em̧wilaļ 
(ilo an) kōn jilu raan ko, eaar kālet 
n̄an likūt mour eo ilik me ej tōl e. 
Eaar ro̧o̧ltok n̄an m̧weo im kajjitōk 
jipan̄ n̄an jino bar mour kōn ko̧jpeļ in.

Matu eaar kūr eo rilikin ilo bar juon 
laļ eo im ar anjo̧ ioon ejja kain apan̄ 
kein im kar kajjitōk eļan̄n̄e emaron̄ 
in jokwe ippān. Eo rilikin ar errā, im 
Matu ar jino pād ilo kweilo̧k ko an 
Kabun̄ in ippān im ioon bisop eo n̄an 
bōk jipan̄ ilo iaļen ukwelo̧k. Eaar en̄-
jake iakwe im jipan̄ im ar jino niknik 
ilo Kabun̄ in.

Ilo tōre eo ej ellā eaar ioon juon 
jiron̄, eiaboojoj. Raar kōņaan doon 
im raar m̧are ilo tampeļ eo.

Ke ajri eo m̧oktata nejier ar lo̧tak, 
Iaar lo̧ļo̧k im bōkļo̧k nine eo iaar 
kōm̧m̧an kōn nōbar ko an ilo Jikaut. 
Eaar m̧ōņōņō im laudin̄din̄ katotoiki 
ilo juon jikin ilo im̧weo im̧ōn.

Juon enjeļ eaar jab waļo̧k n̄an 
ļaddik eo nejūm̧, āinwōt an kar waļo̧k 
n̄an Alma eo Edik. Bōtaab Matu eaar 
jepļaaktok n̄an m̧ool eo āinwōt juon 
kabwilōn̄lōn̄. ◼

MATU ENAAJ KE RO̧O̧LTOK?

Iaar kobaik aolep 
nōbar ko ilo Jikaut 

im iaar kōm̧m̧ane 
juon nier. Innām iaar 
kakoņe, kōtmene 
bwe juon raan 
enaaj aorōk n̄an e.

Āinwōt m̧ōttan juon būrojāāk in 
jipan̄, Iaar etal n̄an Rwanda ippān 

ļo̧k jet taktō n̄an jipan̄ armej ro ilo 
Rwanda. Ālkin ruo wiik ko, epaake 
ļo̧k jem̧ļo̧kin tūreep eo aō, iaar jino 
o̧o̧n̄ kōn baam̧le eo aō. Iaar o̧o̧n̄ kōn 
baam̧le eo aō, peet eo aō em̧m̧an, 
im m̧weo im̧ō.

Ilo Jabōt eo āliktata ilo Africa, iaar 
maron̄ in karōk jikejuul eo aō bwe in 
maron̄ pād ilo jar. Men̄e Kabun̄ in eaar 
jab lukkuun in emejaja ilo Rwanda, 
Iaar maron̄ in lo juon iien kweilo̧k im 
wāween jineet ko ilo website eo an 
Kabun̄ in.

Im ta kar wāween jineet ko: 
“Etal laļ ļo̧k ilo cobblestone iturājet 
jān Ministry building eo. Pukot juon 
kōjem̧ epeļļo̧k. Innām ļoor iaļ eo.”

Ke ij ļoor wāween jineet kein, 
Iaar jino ron̄ al ko iaar lukkuun jeļā. 
Iaar etal jān iaļ eo, im naan ko kōn 
“Bedbed Eo E Bin” (Al, no. 5) ar tō-
par lo̧jiln̄ū. Iaļ eo ar jem̧ļo̧k ilo em̧ eo 
edik, ijo lōn̄ in armej ro rej ettōn̄ dik-
dik ipeļaakin jikin deļo̧n̄ eo. Men̄e iaar 
juon ruwamejet n̄an jarlepju eo, Iaar 
en̄jake āinwōt ij m̧ōttaer. Jon̄oulruo 

IAAR PĀD KAPIJUKNEN
ro jeid im jatid ilo Rwanda raar wōn-
m̧aantak im idik peiū, im ke rej kōm̧-
m̧ane, juon eddodo in ajimakeke ar 
makutļo̧k—Iaar pād kapijuknen!

Deļo̧n̄e im̧weo, Iaar pād ilo ilo kwei-
lo̧k eo jilu awa me eaar jab oktak jān 
ward eo aō ilo California. Rikabwijer ro 

ilo Priesthood eo an Aaron raar letok-
letak kwojkwoj eo, kōnono ko raar 
io̧lepen Rilo̧mo̧o̧r, im barāinwōt katak 
eo ilo Jabōt Jikuul eaar ejja katak eo ilo 
ward eo aō wiik eo ļo̧k.

Men eo eaorōktata, Iaar lukkuun 
en̄jake Jetōb in Irooj ilo kweilo̧k ko. 
Ealikar, bwe Irooj eaar m̧ōņōņō ip-
pān armej rein rem̧m̧an me rej kaji-
eon̄ ijo em̧m̧an ippāer n̄an jerbal n̄an 
E. Iaar jeļā bwe ilo iiō eo ļo̧k, juon 
wōt rijipan̄ n̄an Armej in Rwanda ro 
ar pād ilo kweilo̧k eo ijin. Iaar bwine 
elōn̄ļo̧k jen 100 armej raar pād, jimet-
tan in er rej ajri.

Kiiō Rwanda em̧ōj aer kōpeļļo̧k 
jerbal in mijenede, Ijeļā bwe mijenede 
ro renaaj lo eļap tōprak ilo an Jetōb 
kam̧ool n̄an kōļapļo̧k oraņ rikatak ro 
an Rwanda bwe jepļaaktok in Kabun̄ 
ej aelōn̄ in kiin̄ eo an Anij ilo aolepen 
laļ in—n̄an kajjojo laļ, n̄an kajjojo 
armej, im n̄an kajjojo ro nejin Anij. 
Ewi jon̄an aō m̧ōņōņō kōn Kabun̄ 
in, men̄e ewaļo̧k ilo central coast in 
California ak ilaļļo̧k ilo cobblestone 
ilo central Africa. ◼
Steven Sainsbury, California, USA

Men̄e iaar juon ruwamejet n̄an 
jarlepju eo, Iaar en̄jake āinwōt 

ij m̧ōttaer. Jon̄oulruo jeid im jatid ilo 
Rwanda raar wōnm̧aantak im idik peiū.



Ālkin am jokwe jon̄oul iiō ilo 
juon jikin ijo ejjab lukkuun lōn̄ 

membōr ro an Kabun̄ in, ļeo ippa im 
n̄a kar em̧akūt n̄an juon eo riturūm̧ ilo 
Rexburg, Idaho, USA, me epād wōt 
ruo baam̧le ko rejjab membōr. Eaar 
am iien em̧m̧an n̄an jokwe itūrier.

Eo jemen ar jepjep ujooj ilo jinoin 
ke kōm̧ij ettōrļo̧k ilo iaļ eo am n̄an 
m̧weo. Ļeo ippa im n̄a kar kijooļ 
ujooj eo am n̄an jeļā kajien. Ke ij 
leļo̧k peiū n̄an idik pein, Iaar kajjitōk, 
“Etke baam̧le eo am ar em̧akūt to n̄an 
Rexburg?”

Eaar uwaak, “Jerbal eo aō—im kōm̧ 
ar pukot jikin em̧m̧an ļo̧k ilo town 
n̄an kwaļo̧k kadkadin Kraist.”

Iaar en̄jake āinwōt n̄e juon bōkaj in 
dān em̧ōļo kar luktōke n̄ae meja, ak 

TA EO EBŌK TOK EOK N̄AN REXBURG?
iaar ettōn̄ dikdik. Iaar jeļā ilo tōre eo 
bwe jekdo̧o̧n ta eo eo riturūm̧ enaaj 
ba ak kōm̧m̧ane, jej aikuj in riturin eo 
em̧m̧antata Jenaaj kajieon̄ in uwaak 
ilo aolep jekjek ippāer ilo jouj, iakwe, 
im ilo jabdewōt wāween, āinwōt an 
kar Rilo̧mo̧o̧r kōm̧m̧ane.

Ālkin iiō ko ralitōk eaar bōk tok 
elōn̄ m̧akūtkūt ko ikōtaan baam̧le ko 
am. M̧am̧a eo kar kūr tok n̄an im pād 
ilo m̧akūtkūt ko an Doulul eo an Kōrā 
ro. Eaar karuwaineneik eō im elōn̄ 
iaan Armej ro Rekwojarjar ilo Raan-ko 
Āliktata rej riturūm̧ n̄an juon Kabun̄jar 
an kōrā kōm̧m̧an jen kabun̄ eo an. 
Ļeo ippa im n̄a kar karuwaineneik 
kōmro n̄an eb im katak piano an arji 
ro nejier. Baam̧le eo aer ar kakobaik 
ro riturier n̄an kōm̧āt im bade ko. Im 

kōm̧ ar bōk juon kūr jān ajri ro nejier 
erūtto ke rej aikuj iaļ n̄an m̧weo jān 
jerbal im rejjab maron̄ tōpar ro jineer 
im jemeer.

Ro jineer im jemeer raar inepata 
bwe ajri ro nejier maron̄ jino̧ kōņaan 
Armej ro Rekwojarjar, kōn menin raar 
jab kōtļo̧k an ļadik ro nejier koba tok 
ilo būrookram̧ ko an Jikaut. Bōtaab 
kapijuknen eo am ar juon jikin kone, 
ijo rej kōtļo̧k bwe ajri ro nejier ren 
ikkure n̄e ajir ro jibūm̧ rej jam̧bo tok.

Kajjojo iien ro riturūm̧ rej kajjieon̄ 
in kōreļļo̧k kōm̧ lo “bōd ko ilo iaļ eo 
am̧,” kar kakememej er bwe kōm̧ij 
lukkuun kautiej tōmak ko aer im 
wāween aer pād im kōkkajririik ajri 
ro nejier. Innām kōm̧ ar bwe kōm̧ij 
rie ejja tōmak ko am, eo ebarāinwōt 
io̧ļepān katak ko an Rilo̧mo̧o̧r.

Ke jinen baam̧le eo ej kajieon̄ in 
kōjerbal tōmak ko am reoktak n̄an 
jon̄e er make jān kōm indeeo, ba ke 
tōmak eo an Armej ro Rekwojarjar 
eoktak. Iaar kakememej e bwe jej 
jim̧or tōmak E ej kwojarjar im ejiten-
bōro Nejin Anij. Āliktata kōrā eo im n̄a 
kar lan̄lōn̄ kōn juon en̄jake emāāņāņ 
im jem̧jerā etōnwadik.

Baam̧le eo aer ekar em̧akūt ilo aer 
kar jab kobatok ilo Kabun̄ in. Bōtaab 
eļan̄n̄e remaron̄ ba, “Kōm̧ ar jokwe 
ilubwiljin Mormon; rem̧m̧an im rejeļā 
kautiej armej kōn aolepen būruweer,” 
innām ij en̄jake kōm̧ tōpar rein ritū-
rum̧ rem̧m̧an im jipan̄ er erom em̧-
m̧anļo̧k bōk (armej ro rekwojarjar) im 
m̧ōttā ippān Armej ro Rekwojarjar. ◼
Sandra Rush, Idaho, USA

Iaar jeļā ilo tōre eo 
bwe jekdo̧o̧n ta eo 

eo riturūm̧ enaaj ba ak 
kōm̧m̧ane, jej aikuj in 
riturin eo em̧m̧antata

Jet iiō rem̧ootļo̧k ļeo ippa im n̄a kar 
julo̧k kobej ko ilo jikin jokbej eo ke 

iaar kile bwe juon iaan kōrā ro ej jerbal 
ijeņ ebōk bo̧o̧k eo im likūti ilo kein 
meme kobej eo. Ejab to ar rup bo̧o̧k 
eo im peļļo̧k, im jet pija raar wōtļo̧k.

Ke ij reiļo̧k, eaar wōr aō en̄jake eļap 
bwe in etal im bōk bo̧o̧k in pija ko. Iaar 
kelo̧k jān wa eo im jipan̄ aini pija ko. 
Kōrā eo im n̄a kar jim̧or en̄jake bwe 
pija ko eaar bōd aer juļo̧ki, im Iaar kwa-
ļo̧k m̧ool n̄an e bwe ij būki pija ko n̄an 
kajieon̄ n̄an pukot ro rekōņaan nejier.

Etale aolep bukwi pija ko ilo bo̧o̧k 
eo, Iaar lo juon envelope ej jeje n̄an 
juon ilo Warburg, Alberta, Canada. Ilo 
iiō ko tok jet, Iaar je jet leta n̄an armej 
ro kōn ejja āt eo wōt, ak iaar jab bōk 
uwaak.

Ālkin an baam̧le eo aō maron̄ deļo̧-
n̄e Intōrnet, Iaar lo bwe ewōr juon his-
tory society ilo Warburg. Iaar kajjitōk 
eļan̄n̄e ewōr ej jerbal ijo ejeļā kajien 
āt ko Iaar loi ilo likin pija ko.

Juon allōn̄ tok ālik kōm̧ ar bōk juon 
kūr jān juon em̧m̧aan eo kar tōpare 
jen historical society. Eaar ba sister 
eo an ej jokwe epaake kōm̧, im eaar 
ba ekōņaan loi pija ko. Aaet kōm̧ ar 
ba em̧m̧an.

Raan eo juon, Floyd im Beth 
Hawthorn, erro jim̧or Armej ro Re-
kwojarjar, raar itok im lali pija ko. Ke ij 
kōpeļļo̧k bo̧o̧k eo, Brother Hawthorn 
eaar ba, “Ekwe, en̄in ej,” jitōn̄ļo̧k 
itulōn̄ in pija eo. Eaar pija in jim̧m̧an 
Sister Hawthorn.

Ke rej lali kajjojo pija, Būratōr 
im Sister Hawthorn raar jiron̄ kōm̧ 

JUON BO̧O̧K IN PIJA
bwebwenato ko kōn kajjojo armej ro 
ilo pija eo. Hawthorn ro raar lōmņak 
remaron̄ epaake armej eo eaar jūlo̧ki 
pija ko, im ejjeļo̧k aer jeļā etke pija ko 
raar pād ilo jikin jokbej eo.

Iaar en̄jake eļap bwe Jemedwōj 
Ilan̄ eaar jipan̄ eō kōro̧o̧ltok pija ko 

n̄an baam̧le eo an Hawthorn. Ij ka-
m̧ool bwe jerbal in menmenbwij ej 
juon iaan jerbal ko raorōk n̄an kade-
deļo̧k. Eļan̄n̄e eitok lim̧oid n̄an kōm̧-
m̧ane jerbal in, Irooj enaaj jipan̄ kōj 
kōm̧m̧ane. ◼
Cindy Heggie, Alberta, Canada

Ejab to ar rup bo̧o̧k eo im peļļo̧k, im 
jet pija raar wōtļo̧k. Ke ij reiļo̧k, eaar 

wōr aō en̄jake eļap bwe in etal im bōk 
bo̧o̧k in pija ko.

Jen Lauren Bangerter Wilde

Iaar pād ilo mijen eo aō aitokļo̧k jidik 
jān juon iiō ke iaar en̄jake juon iien 
epen. Kōm kar pād ioļapen inepata, 

juon tōre—eļļā ļo̧k jidik jān iien m̧ōļo 
im deļo̧n̄e ļo̧k jino in iien meņeņ. Jek-
do̧o̧n ewi jon̄an amro eo m̧ōtta im n̄a 
kar jerbal, kajjojo eaar kowaan ennaan 
eo amro. Ke kōmro kar ioon mijenede 
ro jet, kōm kar katak bwe jerbal eo 
aer eaar kajoorļo̧k. Iaar jab maron̄ 
ļōmņak kōn jabdewōt un ko etke 
kōm̧ro kar kanooj jab tōprak. Eaar 
bwe an aitok aō jerbal n̄an kanooj 
em̧m̧an aō kōnono kajin eo, kōmro eo 
mōtta kar lukkuun mōttāik doon, kōm 
kar ejaake lōke jen membōr ro, im kar 
kajieon̄ ļoor Jetōb eo im pokake kien 
ko an mijen eo ilo jejjet.

Bōtaab jekdo̧o̧n ta kōm kar kōm̧-
m̧ane, kōm kar jelm̧ae kowaan ilo 
aolep iien am kajieon̄. Ālkin wiik im 
wiik in jekjek in, iaar kōtļo̧k bwe m̧wil 
eo enana en anjo ioō. Ilo juon iien 
pepe iaar lam̧ōj, “Ta tokjen? Ejjeļo̧k 
juon enaaj ron̄jake kōjro.” Eo m̧ōtta, 

wōr an juon erreim̧aanļo̧k em̧m̧an 
jān kar n̄a, eaar ba, “Kōjro kōm̧m̧ani 
kōttōpar ko n̄an kwaļo̧k tōmak eo 
arro. Kōmro kar etal ļo̧kwan kōttōpar 
ko bwe kōmin bwini kōjeram̧m̧an 
ko am̧ro.”

Ke iaar linōri meļeļe eo an lio, iaar 
kile bwe iaar kōjerbal jekjek eo ebōd 
n̄an etale wājepdik eo aō ilo jerbal 
eo aō āinwōt juon mijenede. Kwaļo̧k 
Ko̧jpeļ eo Aō Ej Juon Tōl n̄an Jerbal in 
Mijenede ej letok juon laajrak in m̧wil 
ko an mijenede ro rewājepdik,1 im 
iaar kile bwe aolep m̧wil ko raar pād 
ilo kajoor an mijenede eo. Iaar jab 
maron̄ peke eļan̄n̄e ak jaab armej ro 
ilo mijen eo aō ren kar bōk ennaan 
eo an ko̧jpeļ eo, bōtaab imaron̄ peke 
kain mijenede rōt iaar kōnaan erom. 
Eo m̧ōtta eaar kwaļo̧k n̄an eō bwe 
ļapļo̧k in tōmak ilo Jisōs Kraist im ka-
m̧oolol kōn kōjeram̧m̧an ko An naaj 
kar kōm̧m̧an bwe in kile wāween ko 
em̧ōj aō kadede kar juon mijenede 
ewājepdik.

Tōmak Ej Arrom̧eļo̧k 
Kabwilōn̄lōn̄ ko

Eaar juon men ettā n̄an kile bwe 
tōmak eo aō eaar jabwe. Iaar pukōt 
jikin ko me imaron̄ kar kōkajoorļo̧k 
tōmak eo aō im kar lo bwe n̄e men 
ko raar jab ettōr ekkar n̄an karōk, iaar 
kōm̧m̧an bwe in make kappwer iō. 
Kwaļo̧k Ko̧jpeļ eo Aō ej ba: “Ebbwer 
enaaj kōm̧ōjņo̧ikļo̧k tōmak eo am̧. 
Eļan̄n̄e kwoj door laļ lok kōtmene 
ko am̧, am̧ wājepedik enaaj dikļo̧k, 
am̧ ikdelel enaaj m̧ōjņo̧ļo̧k, im enaaj 
ļapļo̧k an pen am ļo̧re Jetōb eo.” 2 
Iaar kile bwe iaar anlo̧ke an apan̄ ko 
kamōjnoik tōmak eo aō.

Iaar jino kōn jar n̄an juon oktak in 
bōro im eļapļo̧k tōmak. Iaar barāinwōt 
pedped ioon kallim̧ur eo kar letok ilo 
Mormon 9:21: “Jabdewōt eo ej tōmak 
ilo Kraist, im ejjeļo̧k pere, jabdewōt 
enaaj kajjitōk ippān Jemā ilo etan 
Kraist naaj leļo̧k n̄an e; im kallim̧ur in 
ej n̄an aolep, em̧ool n̄an jeban ko in 
laļ.” Kallim̧ur in eaar tōl eō n̄an kije 

Ewi Wāween Aō Maron̄ 
Erom juon Mijenede Ewājepdik?

Jekdo̧o̧n ewi jon̄an amro eo m̧ōtta im n̄a kar jerbal, 
kajjojo eaar kowaan ennaan eo amro. Ta eo kōm maron̄ 
kar kōm̧m̧ane n̄an erom mijenede ro rewājepdik?

ilo kōmakijkij jar n̄an kōjeram̧m̧an ko 
im kabwilōn̄lōn̄ ko eo m̧ōtta im n̄a 
kar en̄jake kōm kar aikuji, iien otemjej 
kobaiktok, “En An Kilan.” Jar kein raar 
jipan̄ eō bōk karōk ko raar oktak im 
jab ļap tōprak ko kōn eļapļo̧k tōmak, 
jeļā bwe Jemedwōj Ilan̄ iien otemjej Ej 
uwaaki jar ko an tōmak—jekdo̧o̧n n̄e 
uwaak ko rej itok ilo wāween ko jab 
kōtmene kake. Eaar ļapļo̧k aō maron̄ 
kile wāween ko Irooj eaar tōl kōm ilo 
aolepān raan eo am.

Ke iaar jerbale n̄an kōkajoorļo̧k 
tōmak eo aō, iaar lo wāween eo 
em̧m̧an an ennaan eo jān Preach My 
Gospel bwe em̧ool: eļan̄n̄e kwoj ļōn̄aj 
kōtmene ko am̧, am̧ wājepedik enaaj 
ļapļo̧k, am̧ ikdelel enaaj eddōk, im 
enaaj em̧m̧anļo̧k am̧ ļoor Jetōb eo. Ilo 
kakobaba, eaar ļapļo̧k aō kōjatdikdik 
kōn jerbal in mijenede im jerbal in 
mijenede eo aō ke iaar maron̄ kile 
im kam̧oolol kōn kabwilōn̄lōn̄ ko 
me raar waļo̧k aolep raan.

Kam̧oolol ej Ubwaakeļo̧k Ebanban
Irooj eaar jino kwaļo̧k n̄an eō bwe 

Eaar jerbali kabwilōn̄lōn̄ ko n̄an kōm 
kajjojo raan—bōtaab iaar jab maron̄ 
kūli m̧ae iien eo iaar kōm̧m̧ane juon 
kijejeto jeļā kake n̄an erom m̧ool in 
kam̧oolol. Kwaļo̧k kam̧oolol eļapļo̧k 
jān baj juon iminene em̧m̧an ak m̧a-
kūtkūt ko rem̧m̧an. Ke iaar kwaļo̧k 
kam̧oolol n̄an Irooj im ro jet, kar kō-
kajoor eō. Iaar lo aō make lem̧ōņōņō 
kōn mijenede ro jet n̄e rej wājepedik 
ijello̧kin ebanban (lale Alma 29:14, 16). 
Eaar ļapļo̧k aō maron̄ kalimjōk wōt ta 
eo eaar wōr ippa im ta eo eaar jim̧we 
ijello̧kin ta eo eaar ejjeļo̧k ippa im ta 
eo eaar bōd.

Iaar katak bwe kam̧oolol ej joļo̧k 
keidi kōj make n̄an ro jet. Iien ko 
me iaar jab en̄jake āinwōt juon mije-
nede ewājepdik ekkā aer itok kōnke 
iaar jiron̄ eō make, “Ejjab em̧m̧an aō 
kōm̧m̧ane āinwōt er,” ak “Em̧m̧an 
ļo̧k aer kōm̧m̧ane menin jān n̄a.” Iaar 
barāinwōt katak bwe ej ilo jon̄an eo 
an Irooj n̄an letok n̄an kōj waanjon̄ak 
ko rejim̧we n̄an jokkuun wōt juon im 
ļoori, Satan ej kapok kōj n̄an keidi 
kōj make ippān ro jet n̄an jeļā aorōk 
eo ak wājepdik eo ad. Bōtaab Preach 
My Gospel ej alikkar ilo menin: “Joļo̧k 
keidi eok make n̄an mijenede ro jet im 
jon̄ake tōprak ko rej waļo̧k an kijejeto 
ko am̧ ņai ko aer.” 3 Āliktata, kam̧oolol 
eaar jipan̄ eō joļo̧k utiej bōro im kar 
kakememej eō bwe Irooj ej bōk eddo 
in jerbal eo An. Iaar jab aikuj in eban-
ban kōnke mijedede ro m̧ōtta raar 
alikkar ke eļapļo̧k aer wājepdik.4

Jon̄ak eo Em̧ool an Wājepdik
M̧okta jān an wōr ippa oktak in ilo 

jekjek eo an, iaar kanooj kalimjōk wōt 
juon jekjek in kōjeram̧man ejeno̧lo̧k 
me iaar meļo̧klo̧k in kememej e wā-
ween ko jet Irooj eaar uwaake jar ko 
am im kōjeram̧m̧an eo an jerbal in mi-
jenede eo am. Āliktata, Irooj eaar jino 
kōjeram̧m̧an jerbal in mijenede eo ilo 
eria eo am ilo wāween ko raiboojoj im 
jab kōtmene kake. Kōm kar lo armej ro 
rem̧ōņōņō in bōk ennaan eo am, bō-
taab iaar katak ilo iien eo n̄an jab jon̄e 
wājepdik eo aō kōn kālet ko an ro jet.

Būreejtōn Gordon B. Hinckley 
(1910–2008) eaar kwaļo̧k juon kapilōk 
an juon mijen būreejtōn kōn jerbal 
in mijenede: “Kōm̧m̧ane ijo em̧m̧-
m̧an tata am̧, ijo lukkuun, lukkuun in 

EROM JUON MIJENEDE 
EWĀJEPEDIK
Komaron̄ jeļā kwar juon mijenede 
ewājepedik n̄e kwoj:

•  En̄jake an Jetōb eo kam̧ool 
n̄an armej kōn kwe.

•  Iakwe armej ro im ikdelel 
kōn lo̧mo̧o̧r eo aer.

•  Pokake kōn lukkuun jejjet.
•  Kaddōkļo̧k Mour āinwōt 

Kraist.
•  Kakkōl armej kōn kaje ko an 

jerawiwi. Karuwaineneik er 
n̄an kōm̧m̧ani im kōjparok 
kallim̧ur ko.

•  Ilo̧k in kōm̧m̧an em̧m̧an im 
jerbal n̄an armej ilo aolep iien 
ko rem̧m̧an, men̄e rej ak jab 
bōk ennaan eo am̧.

Lale Preach My Gospel: A Guide to 
Missionary Service (2004), 10–11.

PUKŌT BŌK 
AN IROOJ

“Kōn aolepān būruwō ij kūr kom̧ 
n̄an pukōt an Irooj bōk im lem̧ōņōņō 
kōn kōjeram̧m̧an ko An kar kalli-
m̧ur kaki. . . . Jej [maron̄] itok n̄an 
jeļā bwe Ej bōk kōj, jekdo̧o̧n jerbal 
eo ad, paotokid, ak maron̄ ko ad 
ilo mour wabanban in. Bōk iakwe 
eo An em̧m̧an enaaj kōm̧akūt kōj, 
kōļapļo̧k tōmak eo ad, im jipan̄ kōj 
jerbali jabdewōt men jej jelm̧ae ilo 
mour. Jekdo̧o̧n apan̄ ko ad, jenaaj 
wejepedik, jeram̧m̧an [lale Mosaia 
2:22], im en̄jake aenōm̧m̧an [lale 
Mosaia 2:41].”
Elder Erich W. Kopischke jen Jiljilimjuonn̄oul 
eo, “Kar Bōk jān Irooj,” Kweilo̧k eo Eļap, 
Eprōļ 2013, 106.

tiljek im kam̧oolol, eaar em̧m̧anļo̧k 
erreim̧aanļo̧k eo aō, iaar joļo̧k ebbwer, 
im eaar ļapļo̧k aō en̄jake Jetōb eo ilo 
jerbal eo. Iaar lo bwe ta eo Preach My 
Gospel ej katakin ej m̧ool: “N̄e kwoj 
kōm̧m̧ane ijo elukkuun em̧m̧an tata 
ippam̧, kwoj maron̄ wōt ioon inepata, 
bōtaab kwoj jamin inepata ippam̧ 
make. Komaron̄ en̄jake m̧ool eo bwe 
Irooj ej m̧ōņōņō n̄e kwoj en̄ajke Jetōb 
eo ej jerbal ilo kwe.” 7 Im ke iaar en̄-
jake Irooj eaar m̧ōņōņō ippa, imaron̄ 
niknik ilo jabdewōt mālijon̄. ◼
Rijeje eo ej jokwe ilo Maine, USA.

KWAĻO̧K 
EN̄AJKE EO AM̧
“Jem̧aanļo̧k iaar ro̧o̧l jān mijen 
eo aō, im ij en̄jake āinwōt em̧ōj 
an jako jibadbad eo aō. Ta Iakuj 
In Kōm̧m̧ane?”

Mijenede ro raar ro̧o̧l, jouj im 
jiron̄ kōm ewi wāween ami kar kōm̧-
m̧ane oktak eo jān mijen eo ami n̄an 
bar ro̧o̧l n̄an kapijuknen eo im bar 
etal n̄an jikuuļ, jerbal, im m̧akūtkūt 
ko jet. Email e tok en̄jake eo ami n̄an 
liahona@ldschurch.org ak jilkintok 
online ilo liahona.lds.org. Jouj im 
kobaik likieo in etam̧, raan in ļotak, 
im etan ward im branch eo.

em̧m̧an tata. Kōm̧m̧ani jar ko am̧ im 
buuļ jerbal im door m̧adm̧ōd eo n̄an 
Irooj.” 5 Preach My Gospel ej katakin 
juon men ainļo̧k wōt kōn mijenede ro 
rewājepdik: “Kōm̧m̧ane ijo elukkuun 
em̧m̧an tata n̄an bōktok jetōb ko n̄an 
Kraist, im kanooj pukōt n̄an katak im 
eddōkļo̧k.” 6

Toon wōt aō m̧ōņōņō n̄an ukwe-
ļo̧k, toon wōt aō maron̄ kar m̧ool in 
jerbal n̄an Irooj bwe iaar kōm̧m̧ane 
ijo em̧m̧an tata aō, imaron̄ kar en̄jake 
lōke eo bwe iaar juon mijenede ewā-
jepdik—jekdo̧o̧n n̄e armej ro raar bōk 
ennaan eo am. Ilo elōn̄ wāween ko, 
jon̄ak eo an wājepdik eo aō āinwōt 
juon mijenede emaron̄ kar kwaļo̧k jān 
m̧ōņōņō eo aō n̄an ukweļo̧k im kije 
eo aō n̄an jerbal wōt.

Elōn̄ aō menin kabwilōn̄lōn̄ ko kar 
ļo̧o̧ki ilo jōnōļ eo aō jān tōre in mijen 
eo aō. Ilo aō kar kajieon̄ ļapļo̧k aō 

Ilo elōn̄ wāween ko, jon̄ok eo an wājepdik eo aō āinwōt juon mijenede emaron̄ kar 
kwaļo̧k jān m̧ōņōņō eo aō n̄an ukweļo̧k im kije eo aō n̄an jerbal wōt.

Jen Elder  
David A. Bednar
Jen Doulul eo an 
Jon̄oulruo Rijilōk ro Juon Rijilōk ej m̧oktata, ļaptata, im 

iien otemjej juon mijenede. Kōn 
un jab in, eļaptata ij m̧ōņōņō in 

kwaļo̧k n̄an kom̧ āinwōt rijerbal ro 
m̧ōtta ilo jerbal in ekabwilōn̄lōn̄ ilo 
raan-ko āliktata.

TA IN MIJENEDE EJ KWAĻO̧K 
KO̧JPEĻ EO AŌ?

Juon mijenede ej Kwaļo̧k Ko̧jpeļ 
eo Aō ej juon rikarejeran Irooj, kar kūr 
kōn kanaan im kōmālimi kōn likit pā 
ko ioon, eo ej kwaļo̧k ko̧jpeļ eo an Ri-
lo̧mo̧o̧r indeeo im kar kōjepļaaktok ilo 
wāween eo An (lale D&C 50:13–14, 
17–24; D&C 68:1).

Komaron̄ kōm̧m̧ane men in! 
Irooj eo kwoj bōk jikin im jerbal 
n̄an e ejeļā komaron̄ kōm̧m̧-
m̧ane menin. Ijeļā komaron̄ 
kōm̧m̧ane menin.

Erom juon Mijenede an 
Kwaļo̧k Ko̧jpeļ eo Aō

Un leplep eo an juon mijenede 
kar kōmeļeļeik ilo Preach My Gospel 
eo ej n̄an “karuwaineneik ro jet n̄an 
itok n̄an Kraist kōn jipan̄ er bōk 
ko̧jpeļ eo kar kōjepļaktok kōn tōmak 
ilo Jisōs Kraist im Pinmuur eo An, 
ukweļo̧k, peptaij, bōk menin letok 
eo an Jetōb Kwojarjar, im niknik n̄an 
jem̧ļo̧k in.” 1

Eddo eo ekwojarjar n̄an kwaļo̧k ilo 
mālim ko̧jpeļ eo im kōm̧m̧ani kain̄i 
in lo̧mo̧o̧r ko em̧ōj aer jerbal jān ke 
kar kadiwōjļo̧k Adam jān Jikin Kallib 
in Eden im naaj wōnm̧aanļo̧k wōt 
m̧ae “Jeova Eļap enaaj ba jerbal eo 
ededeļo̧k.” 2

MENIN AIKUJI N̄AN EROM MIJENEDE 
RO REJ KWAĻO̧K KO̧JPEĻ EO AŌ

Ikōņaan ekōnono kōn ļalem men 
ko aikuji im̧aantata n̄an erom Mije-
nede ro rej Kwaļo̧k Ko̧jpeļ eo Aō.

Menin aikuj #1: Mijenede ro rej 
Kwaļo̧k Ko̧jpeļ eo Aō remeļeļe bwe 
rej jerbal im jutak kōn Jisōs Kraist.

Mijenede ro rej Kwaļo̧k Ko̧jpeļ eo 
Aō rejeļā im meļeļe wōn eo rej jutak 
ilo etan, im ta eo rej kōm̧m̧ane. Mije-
nede ro rej jerbal aolep-raan rej kūr 
n̄an jerbal im kōjeno̧lo̧k er ilo jejjet 
im rej itok ilo etan Irooj Jisōs Kraist. 
Kōmij kam̧ool kōn Etan im kōn m̧ool 
eo an, kwojarjar eo, im kōttōpar eo an 
Jisōs Kraist n̄an aolep laļ, bwij, lo, im 
armej (lale D&C 133:37).

Kōmij Iakwe Irooj. Kōmij jerbal n̄an 
E. Kōmij ļoor E. Kōmij jutak kōn E.

Jibadbad ko An rej aikuj bar am 
jibadbad. Kōnaan ko An rej aikuij bar 
am kōnaan. Jerbal eo An ej aikuj am 
bar jerbal. Wāween ko An rej aikuj 
wāween ko am. An Kilaan ej aikuij 
ļapļo̧k an bar erom an kilaam.

Āinwōt ro rej itok ilo kilaan Rilo̧-
mo̧o̧r eo, jej kwaļo̧k pedped in katak 
ko im jekjek ko an ko̧jpeļ eo kar 
kōjepļaaktok ilo pidodo im alikkar. 
Jej jab kwaļo̧k ļōmņak ko ad make ak 
kajidede. Jej kwaļo̧k im kam̧ool kōn 
m̧ool eo kar kōjepļaaktok ilo alikkar 
ilo wāween eo an Irooj im kōn kajoor 
eo in Jetōb eo An.

Mijenede ro rej Kwaļo̧k Ko̧jpeļ eo 
Aō remeļeļe bwe eddo eo n̄an bōk 
jikin Rilo̧mo̧o̧r eo im n̄an kwaļo̧k naan 

in kam̧ool kōn E ejjamin jem̧ļo̧k. Jouj 
im keememej E ilo aolep men kwoj 
ļōmņak kaki, ilo aolep men me kwoj 
kōm̧m̧ane, im ilo aolep men me kwoj 
kajieon̄ erom, im jutak kōn E ilo jejjet 
n̄an aolep ajri ro nejin Jemedwōj Ilan̄ 
me kwoj koba ippāer kiiō im iien 
otemjeļo̧k.

Menin aikuj #2: Mijenede ro rej 
erreo n̄an Kwaļo̧k Ko̧jpeļ eo Aō.

Juon menin aikuj eaorōk n̄an erom 
mijenede ro rej Kwaļo̧k Ko̧jpeļ eo Aō 
ej erreo eo an juon make im̧aan Rilo̧-
mo̧o̧r eo.

In kwaļo̧k jet m̧ool ko ralikkar wōt 
jon̄an aō jeļā.PI

•  Jej ribōk jikin ro kar kōmālim er 
an Ripinmuur eo im Rilo̧mo̧o̧r 
eo an laļ.

•  Kar kūr kōj n̄an kean kōn ko̧jpeļ 
eo An kar kōjepļaaktok im ej n̄an 
indeeo.

•  Jejjab maron̄ māār kin lipijinjin ko 
an laļ in im jutak kōn E ilo kōmālim 
im jerbal kōn kajoor ilo āt eo Etan 
ekwojarjar.

•  Jejjab maron̄ jipan̄ ro jet n̄an anjo 
ioon kōm̧akoko eo an jerawiwi 
eļan̄n̄e kōj make jej lokjak kōn 
jerawiwi (lale D&C 88:86).

•  Jejjab maron̄ jipan̄ ro jet jeļā kōn 
ukweļo̧k eļan̄n̄e kōj make jaar 
jab katak ukweļo̧k ilo tu-jejjet im 
tu-likieo in.

•  Jemaron̄ kwaļo̧k im katakin kōn ka-
joor eo wōt me jaar kajieon̄ erom.

•  Jenaaj bōk eddo im̧aan Anij kōn 
wānik in ikdelel ko ad im erreo 
in jerbal āinwōt rijerbal ro An.

Ilo tōre in jejjab aikuij bwe jen 
wānōk. Bōtaab kar kakien kōj bwe jen 
erreo im etetal ilo jim̧we im̧aan Ripin-
muur eo an Israel. Irooj eaar ba bwe 
ro me rej ineek jepe ko an Irooj rej 
aikuj erreo (lale D&C 38:42).

Ukweļo̧k ej juon pedped in kōjat-
dikdik im kemour—ejjab jen ebbweer 
im inepata. Ukweļo̧k ilo m̧ool ej 
kōttā—bōtaab jab leļn̄o̧n̄. Ukweļo̧k ej 
ilo juon wot iien aikuji im ekaenōm̧-
m̧an, ekanooj ļap im inem̧m̧an. Ukwe-
ļo̧k ej juon menin letok ejjeļo̧k wōņāān 
kar kapidodoik kōn Pinmuur eo An me 
jej iakwe, jerbal n̄an e, im ļoore.

Jekdo̧o̧ņ eļan̄n̄e kwar kōm̧m̧ani 
jerawiwi ko reļļap, kōn Pinmuur eo an 
Jisōs Kraist im m̧ool in ukweļo̧k, em̧ōj 
am̧ kar ak maron̄ bar juon alen kar-
reoik eok im erreo.

Ewōr jodikdik ro me rej aikuj in 
lukkuun in ukweļo̧k. Kiiō ej iien eo. 
Jouj, jouj, jouj jab kōwaane raan in 
ukweļo̧k eo ami.

Ewōr jodikdik ro me raar ukweļo̧k 
im rej wōnm̧aanļo̧k wōt n̄an ukweļo̧k 
im rej ļōmņak eļan̄n̄e raar kadedeļok 
aolep men ko rekkar bwe Irooj en bok 
er (lale D&C 97:8). Jouj keememej, 
Irooj ej aikuj bwe kwon erreo bōtaab 
wānōk. Jetōb Kwojarjar ej bar juon 
alen jerbal ilo mour eo am̧ ej kōkaļļe 
eo em̧ool tata an jeorļo̧k bōd jān Irooj 
kōnke “Jetōb eo an Irooj ej jab jokwe 

ilo temple ko re jakkwojarjar” (Hilamōn 
4:24). Im kile bwe kien eo n̄an jeorļo̧k 
bōd an aolep armej (lale D&C 64:10) 
ekoba jeorļo̧k am̧ make bōd.

Mijenede ro rej Kwaļo̧k Ko̧jpeļ eo 
Aō rej rikaļoor ro rej kautiej-bujen im 
pokake-kien an Irooj Jisōs Kraist. Jouj 
keememej E iien otemjej im karbōb 
im erreo n̄an jutak kōn E.

Menin aikuj #3: Mijenede ro rej 
Kwaļo̧k Ko̧jpeļ eo Aō rej kaorōk 
naan ko an mour indeeo.

Ij karuwaineneik eok n̄an wōn-
m̧aanļo̧k wōt ilo kaurōk ilo ļōmņak 
ko am̧ naan ko an mour indeeo (lale 
D&C 84:85). Kaorōk naan ko an mour 
indeeo eļapļo̧k jān katak jidik ak kaki-
lōklōk, āinwōt “m̧ōñā jen naan [ko] an 
Kraist” (2 Nipai 31:20; bar lale 2 Nipai 
32:3) eļapļo̧k jān edjo̧ñ ak m̧ōņā in 
kōtan awa. Kaorōki ej kwaļo̧k n̄an n̄a 
ej kalimjekļo̧k wōt im jerbale, ekiti im 
jeromtok, liñiri, im jar, kobaiktok im 
katak, kaorōke im kam̧m̧oolol kake, 
im lem̧ōņōņō kake im dāpiji.

Keememej ekōjkan an ļōm̧aro 
nejin Mosaia—mijenede ro emen 
rekabwilōn̄lōn̄ kar etaer Ammon, 
Aaron, Omer, im Himni—“raar ka-
nooj kajoorļo̧k ilo jeļā m̧ool eo; bwe 
raar armej in jeļāļo̧kjeņ ejim̧we im 

raar lin̄ōri jeje rekwojarjar ilo niknik” 
(Alma 17:2).

Mijenede rein retiljek ilo m̧ool raar 
wōnm̧aanļo̧k wōt in kaorōk naan ko 
an mour indeeo. Raar jab kowaan ak 
baj kakūrm̧ool eddo eo aer n̄an kōm̧-
m̧ane ekkatak jeje ko rekwojarjar an 
juon make ak ippān eo m̧ōttan. Jeļā-
ļo̧kjeņ ilo jetōb im meļeļe eo eaar deeil 
itum̧wilaļ in jetōb ko aer make, im 
katak ko im pedped ko an ko̧jpeļ eo 
ear weppen ilo būruwier āinwōt m̧ool 
kōn kajoor eo an Jetōb Kwojarjar.

Āinwōt jet ro rej itok ilo etan Rilo̧-
mo̧o̧r eo, kwe im n̄a ewōr an eddo ej 
wōnmaanļok n̄an jerbal ilo tiljek im 
n̄an katōk ilo būruwōd im ļōmņak ko 
ad katak ko raorōk im pedped ko an 
ko̧jpeļ eo kar kōjepļaaktok eļaptata 
jān Bok in Mormon. Ilo ad kōm̧m̧an 
āindein, kōjeram̧m̧an eo kar kallim̧ur 
kake ej bwe Jetōb Kwojarjar enaaj “ka-
keememej men otemjej n̄an [kōj]” ( Jon 
14:26) im kōkkajoor kōj ilo ad katakin 
im kam̧ool. Bōtaab Jetōb eo emaron̄ 
jerbal ippād im ilo kōj eļan̄n̄e jej leļo̧k 
juon men eo emaron̄ jerbale wōt. E 
ejjab maron̄ jipan̄ kōj keememej men 
ko jaar jab katak (lale Alma 31:5).

Mijenede ro rej Kwaļo̧k Ko̧jpeļ eo 
Aō rej wōnm̧aanļo̧k wōt in kaorōk 
naan ko an mour indeeo, rej pedped 

ak lio make. Ilo wāween in wōt rika-
pok m̧ool ro im rioktak ro rej kaddōk-
ļo̧k maron̄ eo ilo jetōb n̄an lo uwaak 
ko kōn er make.

Kōnke eddo eo ad ej n̄an jipan̄ 
rikkatak ro katak kōn tōmak im kōn 
kajoor eo an Jetōb Kwojarjar, jerbal 
in ejjamin kōn ña im ejjanin kar kōn 
kwe. Jej aikuj kamaat ad maron̄ n̄an 
kadedeikļo̧k eddo ko ad mijenede 
im ilo juon wōt iien “etal jen m̧aan” 
bwe Jetōb Kwojarjar eo en maron̄ 
kōm̧m̧ane jerbal eo An ekwojarjar 
im jerbal. Ilo m̧ool, jabdewōt men eo 
kwe ak n̄a ej kōm̧m̧ane āinwōt ro rej 
jutak ilo etan Rilo̧mo̧o̧r eo jeļāļo̧k-
jeņ eo im ej kijōōrļo̧k kōj make—ilo 
ennaan ko jej kwaļo̧ki, ilo jekjek ko jej 
kōjerbali, ak ilo m̧wil eo ad make im 

paotokid—ej juon jekjek an priestcraft 
me ej dāpij an jerbal katak ko an Jetōb 
Kwojarjar.

Ej katakin jen Jetōb in m̧ool ke ak 
jen bar jet wāween? Im eļan̄n̄e ej jān 
bar jet wāween ejjab jān Anij (lale 
D&C 50:17–18).

Jouj im keememej E iien otemjej, 
erreo n̄an jutak ilo Etan, kaorōk naan 
eo An, im kōtļo̧k bwe rūkaki eo eļap-
tata im em̧ool, Jetōb Kwojarjar, n̄an 
kam̧ool kōn m̧ool otemjej.

Menin aikuj #5: Mijenede ro  
rej Kwaļo̧k Ko̧jpeļ eo Aō rej  
meļeļe katakin ej ļapļo̧k jān  
kōnono im jiron̄.

Āinwōt an kar Rilo̧mo̧o̧r eo jijet 
ioon Toļ Olives, Eaar kean̄: “Kom̧win 

ioon wānōk an naan eo, im ewōr 
aer kajoor in naan eo ilo er. Jouj im 
keememej E iien otemjej, erreo iien 
otemjej n̄an jutak ilo Etan, im kaorōk 
im pedped ioon wānōk an naan eo.

Menin aikuj #4: Mijenede ro rej 
Kwaļo̧k Ko̧jpeļ eo Aō rej meļeļe 
Jetōb Kwojarjar ej rūkaki eo 
eļaptata im m̧ool.

Jetōb Kwojarjar ej eo kein kajilu 
uwaan Doulul in Anij, im E ej kam̧ool 
kōn aolep m̧ool im rūkaki eo eļaptata 
im m̧ool. Katak ko jej katakin im naan 
in kam̧ool ko jej kwaļo̧ki rej pojak n̄an 
juon rikkatak eo ej jerbal im katak ñan 
e make.

Jerbal eo ad āinwōt mijenede ro, 
juon iaan jerbal ko ad raorōk tata ej 
n̄an karuwaineneik rikkatak ro n̄an 
kōjerbal anemkwoj eo aer ilo mour 
in im jerbal ekkar n̄an katak ko an 
Rilo̧mo̧o̧r eo. Kōm̧m̧an im kōjparok 
kallim̧ur ko ilo jetōb, āinwōt jar kōn 
juon kam̧ool kōn m̧ool eo, ekkatak im 
jar kōn Bok in Mormon eo, koba lok 
ilo kweilo̧k ko an Kabun̄, im kōjparok 
kien ko, ej menin aikuj n̄an juon rik-
katak n̄an kōjerbal tōmak, n̄an jerbal, 
im n̄an oktak.

Jekdo̧o̧n ewi m̧ool in ad jerbal, 
kwe im n̄a jejjab maron̄ iuuni ak kiene 
m̧ool eo n̄an buruwōn rikkatak ro. Ki-
jejeto eo ad em̧m̧an tata emaron̄ wōt 
bōktok ennaan eo kōn m̧ool eo n̄an 
bōro (lale 2 Nipai 33:1). Ļaptata, juon 
rikkatak ej aikuj m̧akūtkūt ilo jim̧we 
im kōn menin karuwaineneik tok 
m̧ool eo n̄an lowaan būruwōn ļeo 

jab inepata m̧okta ta eo kom̧ naaj 
ba: a jabdewōt men eo naaj lewōj 
n̄an kom̧ ilo awa eo, men in kom̧win 
kōnono kake: bwe e jab kom̧eo 
kom̧ij kōnono, ak Jetōb Kwōjarjar” 
(Mark 13:11).

Rilo̧mo̧o̧r eo ilo raan ko etto an 
tōre in bōk eddo in eaar kōmeļeļeik 
mijenede ro n̄an kōpeļļo̧k lon̄ier im 
renaaj obrak (lale D&C 33:8, 10) im 
n̄an kotak ainikier n̄an armej. Bwe ta 
eo rej aikuj ba naaj leļok n̄an er ilo 
awa eo wōt im ilo iien eo wōt (lale 
D&C 100:5–6).

Eoon kein rej kalikkar kajjitōk eo 
eļap an ļap im bun̄tōn eo ejim̧we n̄an 
kwaļo̧k im jipan̄ rikkatak ro katak 
m̧ool eo. Mijenede ro rej Kwaļo̧k 
Ko̧jpeļ eo Aō rejeļā jejjab katakin 
katak ko; jej katakin armej ro. Jejjab 
baj wōt riiti ak kwaļo̧k ennaan ko kar 
kakilōklōki kōn un ko an ko̧jpeļ eo. 
Jej karuwaineneik rikappok m̧ool ro 
n̄an en̄jake oktak in bōro eo ekajoor. 
Jej meļeļe bwe kōnono im jiron̄ make 
rejjab katakin.

Kwaļo̧k ko̧jpeļ eo ilo wāween eo 
an Irooj ekoba etale im ron̄jake im 
kejepelļo̧k āinwōt pedped in kōnono. 
Laajrak in unin kōnono kein raorōk. 
Jouj kile bwe etale eo im ron̄jake ej 
tōl jeļā eo im bwe etale eo, ron̄ajke, 
im jeļā eo rej m̧okta jān kōnono. Ilo 
kōjerbal laajrak in ekōm̧m̧an bwe 
mijenede ro ren kile im katakin n̄an 
aikuj ko an rikkatak ro.

Ilo ad etale, ron̄jake, im kile, jema-
ron̄ bōke ilo awa en ijo me em̧ōj ajej 
e n̄an aolep armij (lale D&C 84:85)— 

m̧ool ko n̄an kalikkari im uwaak ko 
n̄an liļo̧k me naaj tōpar aikuj ko ren-
jeno̧lo̧k an juon rikkatak. Kōn wōt 
etale, ron̄jake, im kile jemaron̄ in tōl 
jān Jetōb eo n̄an ba im kōm̧m̧ani men 
ko me naaj ļap aer jipan̄ n̄an ro me jej 
jerbal n̄an er.

Etale ej juon m̧aanjabpopo ao-
rōk n̄an bōk menin letok ilo jetōb 
an kile. Kile ej lo kōn māj ko an 
jetōb im en̄jake eo kōn bōro—lo 
im en̄jake bōd eo an juon ļōmņak, 
em̧m̧an eo ilo bar juon armej, ak 
pedped eo tok juon me ej aikuj n̄an 
jipan̄ juon rikkatak. Kile ej ron̄jake 
kōn lojilin̄in jetōb im en̄jake eo kōn 
bōro—ron̄jake im en̄jake n̄ūrbōktak 
eo jab kōnono kake ilo juon kallim̧ur 
ak kajjitōk, m̧ool eo an juon naan 
in kam̧ool ak katak, ak kam̧ool im 
aenōm̧m̧an eo me ej itok jān kajoor 
eo an Jetōb Kwojarjar.

Mijenede ro rej Kwaļo̧k Ko̧jpeļ eo 
Aō jerbal ilo tōmak im rej tōl jān Jetōb 
n̄an jipan̄ rikkatak ro katak m̧ool eo. 
Jouj im keememej E iien otemjej; 
erreeo n̄an jutak ilo Etan; kaorōk naan 
eo An; kōtļo̧k bwe Jetōb Kwojarjar 
eo en kam̧ool aolep m̧ool; im etale, 
ron̄jake, im kile ilo am̧ kam̧ool kōn 
Jisōs Kraist n̄an ro rem̧ool rej pukōt 
m̧ool eo.

KOMARON̄ KŌM̧M̧ANE MENIN!
Komaron̄ riiti ennaan eo aō im 

tōmak bwe aolep jodikdik ro jet rema-
ron̄ im naaj kōm̧m̧ane ta eo ej kab m̧ōj 
aō kōmeļeļeik. Bōtaab komaron̄ ļōm-
ņak eļan̄n̄e komaron̄ kōm̧m̧ane. Jouj 
ron̄ajke. Komaron̄ kōm̧m̧ane menin!

Eļan̄n̄e eaar wōr kōņaan an būruwō, 
inaaj kar bōk jet iien ko ippam̧i wōj 
kajjojo. Inaaj kar kōņaan idik peiūm̧, 
kepaake tok eok, kalimjōk mejam̧, im 
ba, “Komaron̄ kōm̧m̧ane menin! Irooj 
eo kwoj bōk jikin im jerbal n̄an e ejeļā 
komaron̄ kōm̧m̧m̧ane menin. Ijeļā 
komaron̄ kōm̧m̧ane menin. Im āinwōt 
Rikarejeran, ij kallim̧ur kwonaaj bōk ji-
pan̄ eo An. Jouj Keememej iien otemjej 
bwe kōn jipan̄ eo An im ilo kajoor eo 
An, komaron̄ kōm̧m̧ane menin!”

Ij iakwe kom̧ im jar ilo ami kajieon̄ 
erom ta eo kom̧ij aikuj erom, kom̧ 
naaj kile im uwaak ilo tōmak n̄an 
ainikien im tōl eo an Irooj. Innām 
kwonaaj kar m̧ool in erom kajoor 
im wājepedik ribōk jikin Irooj Jisōs 
Kraist. ◼
Jān juon ennaan in nokon kar letok ilo Jikin Ka-
minene an Mijenede ilo Provo ilo Juun 24, 2011.

wōt jān nii). Ejjab to ālkin an jikrōktok, 
iaar lo an tein̄ jidik wain. Innām eaar 
ba, “Kwoj aikuj katak wāween idaak” 
im kar letok kab kūlaj eo n̄an juon iaan 
rijikuuļ ro. Liin eaar m̧ōkaj an idaake.

Būruwō eaar jino kajoor an bam̧. 
Ejjab to enaaj baj n̄a. Iaar unojdikdik 
n̄an n̄a make, “Ijjamin naaj idaake. 
Ijjamin naaj idaake.” Innām iaar lo an 
būreejtōn eo letok kab kūlaj in wain 

eo n̄an n̄a. Iaar jab jeļā ta eo n̄an 
kōm̧m̧ane. Rijikuuļ ro m̧ōtta raar ka-
limjōk eō, kōttar n̄an lale ta eo inaaj 
kar kōm̧m̧ane. Iaar ettōn̄ n̄an būreej-
tōn eo im ilo ettā ba, “Joļo̧k bōd, sir, 
bōtaab ijjab idaak dān in kadōk.”

Iaar jeļā eaar inepata. Eaar kajjitōk 
etke ijjab idaak dān in kadōk. Iaar ba, 
“Ij juon Mormon.”

Eaar ba, “Ijjan̄in kar ron̄ kōn kabun̄ 
jab in. Ej āinwōt juon in kain m̧ōn̄ā.” 
Aolep raar ettōn̄.

Iaar ettōn̄ barāinwōt, jab kōnke kōn 
kōm̧m̧an kōjak eo an ak kōnke iaar 
jeļā iaar kōm̧m̧ane men eo ejim̧we.

Ejjeļo̧k juon eaar bar n̄an jidik le-
tok n̄an eō juon dān in kadōk. Bōtaab 
kajirere eo eaar jab jem̧ļo̧k, em̧ool jān 
ro m̧ōtta make. Juon eaar ba bwe iaar 
riab im bwe ej juon menin kabwilōñ-
lōñ bwe ro uwaan Kabun̄ in rejjab 
kadōk. Ilo tōre in iaar en̄jake aeiōr 
ko rej waļo̧k n̄an ro uwaan Kabun̄ in.

Aō pād ioon āne eo kar katakin 
eō elōn̄ katak ko, ejjab wōt ilo jikuuļ 
ak ilo jetōb. Iaar katak bwe kajirere 
ejjamin bōjrak, bōtaab Jetōb eo an 
Irooj enaaj iien otemjej tōl kwe n̄an 
kōm̧m̧ane ta eo ejim̧we. ◼
Rijeje eo ej jokwe ilo Metro Manila, 
Philippines.

Iaar kowaan kajjitōk ko n̄an 
idaak dān in kadōk, bōtaab 
kiiō būreejtōn eo an kom̧-
bani eo eaar letok n̄an eō 

juon kab in wain.

Juon jōm̧m̧ar, iaar bōk kuņaō ilo 
juon iien ekkatak ilo juon āne ilo 
Bicol, Philippines. Ilo lale lojet eo 

eaar aiboojoj, im iaar reim̧aanļo̧k n̄an 
kajjojo jibbon̄.

Iaar m̧ijak aolep jota, mekarta. Ej 
tōre eo armej ro ilo kāām eo raar jino 
idaak dān in kadōk im kōm̧m̧ani bade 
ko. Kūr ko n̄an bade ko raar emakijkij, 
im rijikuuļ ro jet m̧ōtta im ña kōmij kar 
aikuij pād ie, kōnke enaaj kar jaje ņae 
ñe kōm kar jab kobaļo̧k.

Bade eo m̧oktata kar juon bade in 
karuwaineneik rijikuuļ ro rekāāl. Iaar 
mijak n̄an pād ie, kōnke iaar lukkuun 
jeļā bwe renaaj kar letok n̄an kōm dān 
in kadōk im iaar jab jeļā ewi wāween 
jab bōke. Iaar kūr juon m̧ōtta ilo ward 
eo aō, im eaar litok jet naan in ka-
pilōk ko rem̧m̧an me raar kōļapļo̧k 
lōke eo aō.

Ke bade eo eaar ijjino, raar letok n̄an 
kōm dān in kadōk ko, bōtaab, em̧-
m̧an bwe, raar jab kiel kōm n̄an idaak. 
Kōnke rijikuuļ ro jet m̧ōtta raar kile ke 
ikar dim im jab idaak, kaarmijjet eō jen 
idaak dān in kadōk eaar kiiō pidodo 
n̄an n̄a—m̧ae juon bon̄. Ilo juon iaan 
bade ko, būreejtōn eo an kom̧bani eo 
eaar itok. Eaar bōktok ippān juon bato 
in lambanog (juon wain kōm̧m̧an in ijo 

Ettōn̄  Baj 
Ba Jaabim 

Jen Hazel Marie Tibule

Iaar riiti juon ļōmņak ekaitoktok 
limo kōn kāājimourur. Iaar riiti 
bwe eļan̄n̄e kwoj ruj in jibbon̄ tata, 

kōņak nuknuk in ekjōrjaij ko am̧, 
im ļōmņak, “Inaaj baj kōņak menin, 
diwōjļo̧k im etetal, im eļan̄n̄e em̧m̧an, 
inaaj jino ettōr,” kwonaaj bōk juon iien 
kāājimourur em̧m̧an m̧okta jān am̧ 
kile. Itok kōn juon karōk āinwōt in 
emaron̄ jipan̄ eok ejaake iminene ko 
rem̧m̧an an kāājimourur im kea kōn 
ānbwinūm̧. N̄an elōn̄ armej, pojak in 
jino im niknik wōt rej ruo m̧ōttan ko 
eļāp aer pen. Eļan̄n̄e kwoj keememej 
bwe kāājimourur ej kōjeram̧m̧an ejjab 
wōt ānbwinūm̧ ak barāinwōt ļōmņak 
im lōllātāt eo am̧, enaaj jipan̄ eok 
bwe kwōn kōnaan bwe en kekem̧o̧j 
ānbwin. Ilo am̧ kāājimourur, kwonaaj 
erom juon armej eo ewemourur eo 
ej en̄jake an kajoor, lōke make, raane 
lo̧jen, im inem̧m̧an.

Ij keememej bwebwenato eo kōn 
juon bao me eaar jino jāniji kooļ ko 
koļan n̄an m̧aj ko. Eaar pidodo lok 
elolo m̧ōn̄ā ilo jekjek eo, im bao eo 
eaar ļōmņak eaar kanooj lōn̄ kooļ ko 
koļan. Ke eaar wōnm̧aanļo̧k wōt n̄an 
jāniji kooļ ko, bao eo eaar lem̧ōņōņō 
ilo an jab ruj wōt in jibbon̄tata n̄an 
kakijen kijen m̧aj ko n̄an jidik. Eaar 
maron̄ jijet ilo eel eo elen aolepān 

raan im jab aikuj in kōm̧akūt juon 
m̧ajeļ. Āliktata, mekarta, bao eo eaar 
ļap an iminene kōn menin im kar kile 
eaar jab maron̄ ekāke kōnke eaar luuji 
aolep kooļ ko koļan raorōk.

Menin emaron̄ waļo̧k n̄an jabde-
wōt eo me ej ejaake kain iminene 
ko renana, iminene ko an jowan, ak 
kōjerbal uno ko rōkkajoor rekōm̧m̧an 
an̄ūrlep. Ilo N̄on Kokajur Jodrikdrik 
Ro jej riit bwe men kein “kakkure 
ānbwinūm̧, kōmālij, en̄jake, im em̧-
m̧an ilo jetōb. Rej kakkure kadkad 
ko ippān baam̧le eo im ro m̧ōttad im 
kadikļo̧k en̄jake ko an aorōk eo am 
make. Rej kōm̧m̧an jon̄an maron̄ eo 
am̧ n̄an kōm̧m̧ani kālet ko n̄an kwe 
make.” 1 Niknik im jejjet kijed ej jipan̄ 
kōj bōjrak jen iminene kein renana. 
Eļan̄n̄e bao eo eaar wōnm̧aanļo̧k 
wōt im keļo̧k im kakijen, ejjamin kar 
jerwani kooļ ko koļan. Ejja āinwōt, 
eļan̄n̄e jej “kōjerbal m̧ajōļ ko ad” im 
kāājimourur aolep raan, jej kōļapļo̧k 
maron̄ eo n̄an joļo̧k kōņaan ko me rej 
kakkure im kajetokjād.

Ejja āinwōt an jet armej kañōt kōn 
ājmour ilo ānbwin, ro jet rej kañōt kōn 
ājmour ilo en̄jake. Mour emaron̄ in 
pen, im jet iien emaron̄ wōr ad en̄jake 
ko an addimakoko, ebbwer, ak jabwe 
lōke eok make. Bōtaab keememej 

bwe jim̧or ājmour an ānbwin im en̄-
jake, kāājimourur im niknik jerbal rej 
jipan̄ dāpij juon kōļmenļo̧kjeņ em̧m̧an. 
“Kōjparok ānbwinnūm̧ ej barāinwōt 
kōjeram̧m̧an kōļmenļo̧kjeņ eo am̧ im 
jipan̄ eok kakeememej eok bwe kwoj 
juon ajri nejin Anij im maron̄ lōke im 
m̧ōņōņō. M̧ōttan ko ilo ad en̄jake, 
ilo ānbwin, im jetōb rej aolep ekkejel 
ippān doon.” Non Kokajur Jodrikdrik 
Ro ej katakin: “Ājmour eo an en̄jake eo 
am̧ ej barāinwōt aorōk im emaron̄ jelet 
ājmour eo am ilo jetōb im kanniōk. 
Inepata im jet iien būrom̧ōj rej m̧ōttan 
mour wabanban in. Mekarta, eļan̄n̄e 
ewōr am̧ en̄jake ko an būrom̧ōj, ejjeļo̧k 
kōjatdikdik, inepata, ak jab m̧ōņōņō 
aitok kitier, kōnono ippān jemam̧ im ji-
nōm̧ im bisop eo ami ak pukōt jipan̄.” 2

Etke jej lo armej ro ipeļaakid me rej 
āinwōt eļapļo̧k aer ājimourur im lan̄-
lōn̄? Juon un eļap ej iminene ko. Eļan̄-
n̄e jej lale ānbwinid jān juon jekjek ilo 
jetōb im meļeļe bwe ej “ juon tampeļ, 
juon menin letok jān Anij,” jenaaj 
iakwe im kōjparok ilo ekwojarjar.3 

N̄an n̄a, kwojarjar ej meļeļe in 
erreeo, najdik, im kajoor. Juon iaan 
wāween ko Jemedwōj Ilan̄ ej jipan̄ kōj 
kōjparok ānbwin ko ad rekwojarjar ej 
kōn letok n̄an kōj Naan in Māletlet. Non 
Kokajur Jodrikdrik Ro ej kōmeļeļeik: 

N̄ O N  K O K A J U R  J O D R I K D R I K  R O

Jen Elder  
Adrián Ochoa
Jen Jiljilimjuonn̄oul eo

Kōņaan en̄jake em̧m̧anļo̧k 
im ļapļo̧k lōke ilo ānbwin 
im en̄jake? Kāājimourur iien 
otemjej naaj jipan̄.

KWŌN KAJOOR, 
KWŌN ĀJMOUR, 
Kwōn Māletlet

kwoj anemkwoj jān an̄ūrlep ko rō-
kakkure im kwoj kōjbwebweik mour 
eo am̧. Kwoj bōk kōjeram̧m̧an ko an 
juon ānbwin ājmour, juon ļōmņak eruj, 
im tōl eo an Jetōb Kwojarjar. Kwonaaj 
pojak n̄an jerbal n̄an Irooj. Jab kōtļo̧k 
n̄an jidik bwe Satan ak ro jet ren m̧oņe 
eok n̄an ļōmņak bwe kakkure Naan 
in Māletlet enaaj kōm̧m̧an bwe kwon 
m̧ōņōņō ļo̧k, bun̄bun̄ ļo̧k, ak ļapļo̧k am̧ 
tooj lo̧k.4 Ilo am̧ ļoor Naan in Māletlet, 
keememej bwe kwoj kōjparok jim̧or 
ānbwiūm̧ im ļōmņak eo am̧ im bwe 
enaaj kōtļo̧k bwe kwon lo māletlet, im 
menin aorōk ko rettiņo̧ an jeļāļo̧kjeņ 
(lale D&C 89:19).

Ijello̧kin am̧ erom juon bao ejowan 
ej jāniji kooļ ko koļan, kōņak juuj in 
tenij ko am̧ im m̧akūtkūt. En jab jo-
kod kāājimourur. Deļo̧n̄e ikkure eo 
em̧m̧an ippam̧ ak kōm̧m̧an jemjerā 
ippān eo komaron̄ ettōr ippān ak 
kōm̧m̧ani m̧akūtkūt in ikkur ko jet. Ilo 
am̧ kōm̧m̧ani men ko ilo ānbwin, kwoj 
kamineneik ejjab ānbwinūm̧ wōt ak 
barāinwōt ļōmņak eo am̧. Kāājimourur 
ej kōkajoorļo̧k ājmour eo an en̄jake 
barāinwōt. Keememej bwe men eo 
aorōk tata ejjab ewi m̧ōkaj ak am̧ jeļā 
ikkure—ej ewi jon̄an am̧ niknik. Ilo 
am̧ kāājimourur aolep raan, ko̧pan 
mōnōnōļo̧k wōt, ak kwonaj bar kajoor 
ļo̧k, ājmourļo̧k im m̧āletlet ļo̧k. ◼
KAKEEMEMEJ KO
 1. For the Strength of Youth (booklet, 2011), 27.
 2. For the Strength of Youth, 27.
 3. For the Strength of Youth, 25.
 4. For the Strength of Youth, 25.

Jab āinwōt bao eo ejowan 
me eaar jāniji kooļ ko 
koļan n̄an m̧aj ko.

Jen Melissa Zenteno
Māākjiin ko an Kabun̄

Jeje ko rekwojarjar rej kōketak kōj n̄an 
erom āinwōt Jisōs Kraist im “etetal āin-
wōt Ear etetal” (1 Jon 2:6). Bōtaab bōk 

bun̄tōn ne eo im̧aan tata emaron̄ in pen—
eļaptata n̄e kwoj jab jeļā ewi wāween jino.

Kwonaaj lo jipan̄ ilo Preach My Gospel: A 
Bok in Tōl n̄an Jerbal in Mijenede. Komaron̄ 
ļōmņak ej juon bok in bōk meļeļe n̄an mije-
nede ro rej jerbal aolep-raan, bōtaab ej luk-
kuun juon kein jerbal me emaron̄ jipan̄ eok 
jino menin kōttōpar eo am̧ n̄an erom āinwōt 
Rilo̧mo̧or eo. Jepta 6 kar kōm̧m̧ane n̄an jipan̄ 
kwe meļeļe im kōjerbal m̧wil ko āinwōt an 
Kraist ratimjuon rejeno̧lo̧k.

Jet kein wāween n̄an kōjerbal Preach My 
Gospel im jeje ko rekwojarjar ilo am̧ pukōt 
wāween kōļapļo̧k mour ko āinwōt an Kraist.

•  N̄an jino, etal n̄an M̧akūtkūt in Mour 
(Attribute Activity) ilo jem̧ļo̧k in jepta 6 
ilo Preach My Gospel (peij 126). M̧akūt-
kūt in emaron̄ jipan̄ eok kālet ewi wōt 
m̧wil ko rekajoor ippam̧ ilo jetōb im 
ewi wōt ko kwoj aikuj jerbali.

•  Ālkin kadedeļo̧k m̧akūtkūt eo, kanooj 
jar n̄an kālet juon m̧wil n̄an kalimjōke. 

Erom āinwōt Rilo̧mo̧o̧r eo ej juon jekjek 
jidik kōn jidik, juon jekjek to̧o̧n wōt 

ad mour, im komaron̄ jino kōn bun̄tōn 
ko reddik aolep raan.

ĻOOR BUN̄TŌN  
NE KO 

Neen

kōn m̧wil eo.
•  Kōm̧m̧ani menin kōttōpar ko rene-

jo̧lo̧k maron̄ jon̄aki, me renaaj jipan̄ 
eok kōļapļo̧k m̧wil in. Kōm̧m̧ane 
juon tōre n̄an eok make n̄an jerbali 
menin kōttōpar eo am̧. Innām etale 
eddōkļo̧k eo am̧. N̄an waanjon̄ak, 
eļan̄n̄e kwoj kajieon̄ in kōļapļo̧k 
am̧ jouj, komaron̄ kōm̧m̧ane juon 
menin kōttōpar n̄an ba men ko 
rem̧m̧an kōn ro jeiūm̧ im jatūm̧ jilu 
alen kajjojo raan ium̧win juon wiik. 
Ilo jem̧ļo̧k in wiik eo, komaron̄ 
etale ewi wāween am̧ kar kōm̧m̧ane 
menin kōttōpar eo am̧ im kōm̧m̧ani 
okoktak ko me naaj jipan̄ eok wōn-
m̧aaņļo̧k wōt n̄an em̧m̧anļo̧k.

•  Preach My Gospel ej letok jeje ko 
rekwojarjar n̄an ekkatak kōn kajjojo 
m̧wil. Komaron̄ kanooj ekkatak 
jeje ko rekwojarjar kōllaajraki im je 
en̄jake ko kwoj būki ilo am̧ riit.

•  Kajjitōk ippān Jemedwōj Ilan̄ 
kōn jipan̄ ilo kōļapļo̧k juon 

Ilo aolepān Oktoba, kwonaaj ekkatak 
kōn ewi wāween erom āinwōt Kraist 

(eļan̄n̄e ward eo am̧ ak branch eo am̧ 
ewōr an katak ko rekāāl ilo kajin eo am̧). 
Ālkin riiti bwebwenato in, kanooj kālet 
juon m̧wil n̄an jerbale ilo wiik in ak allōn̄ 
in. Komaron̄ kōm̧m̧ane juon menin kōttō-
par innām etale eddōkļo̧k eo am̧. Eaar ke 
ļapļo̧k am̧ meanwōd ak ļapļo̧k am̧ pokake 
ak ļapļo̧k am̧ kijenmej, n̄an waanjon̄ak? 
Ekōjkan an kar menin kōttōpar eo am̧ n̄an 
erom āinwōt Kraist jipan̄ eok anjo ioon 
apan̄ ko? Ļōmņak in kwaļo̧k en̄jake eo am̧ 
ippān jodikdik ro ak ippān baam̧le eo am̧.

mour āinwōt an Kraist. Kajjitōk 
kōn jipan̄ eo ejeno̧lo̧k āinwōt, 
“Jouj letok n̄an eō kajoor eo n̄an 
anjo ioon illu eo aō n̄e ro jeiū 
im jatū rej bōk men ko m̧weiō.” 
An ļāpļo̧k an niijōk jar ko am̧, 
enaaj pidodo ļo̧k am kile uwaak 
ko an Irooj.

Erom āinwōt Rilo̧mo̧o̧r eo ad, Jisōs 
Kraist, ej juon jekjek erumuj kitien im 
juon kōtōpar an juon epepen in mour. 
Jet iien emaron̄ āinwōt eļapļo̧k an 
pen jen advanced physics. Bōtaab jab 
ebbwer. Irooj ej kallim̧uri kōj: Bwe eo 
ej an Anij ej meram, im armej eo me 
ej bōk meram im wōnm̧aanļo̧k wōt 
ilo Anij ej bōk eļapļo̧k meram. Meram 
in ej ļapļo̧k an romak im romak m̧ae 
raan eo eweppān (lale D&C 50:24). Ilo 
ad bōk, ekkatak, im kōjerbal meram 
eo im m̧ool eo im wōnm̧aanļo̧k wōt 
n̄an ļoor Anij kajjojo raan, jemaron̄ jeļā 
bwe jenaaj erom ļo̧k āinwōt ad Rilo̧-
mo̧o̧r, Jisōs Kraist. ◼

JERBAL KO AN KAJJOJO RAAN
Makūtkūt ko reddik aolep raan rej bun̄tōn ne ko ilo iaļ eo n̄an erom āinwōt Rilo̧mo̧o̧r 

eo ad. Ļōmņak kōn m̧akūtkūt kein n̄an jipan̄ eok kōļapļo̧k mour ko āinwōt an Kraist.

•  Riiti jeje ko rekwojarjar kar kōllaaj-
raki ilo Topical Guide eo ak Guide 
to the Scriptures me rej iookļo̧k 
m̧wil eo kwoj pukōt n̄an kōļapļo̧k.

•  Jar raan otemjej kōn ikdelel eo n̄an 
oktak im kajoor eo n̄an em̧m̧anļo̧k.

•  Kōm̧m̧ane juon jōnōļ n̄an ļo̧o̧ke 
eddōkļo̧k eo am̧.

•  Kōnono ippān ro jemam̧ im jinōm̧. 
Karon̄ er kōn menin kōttōpar ko 
am̧ bwe ren maron̄ jipan̄ eok.

KATAK KO AN JABŌTUnin Tōl eo an Allōn̄ In:  Erom Āinwōt Kraist

KOBA ILO 
BWEBWENATO EO

“Ta eo In ba n̄an ro rejjab 
membōr ro rej kajjitōk 
etke jet membōr an 
Kabun̄ in rejjab mour 
kōn jon̄ok ko?”

Enaaj kar em̧m̧an eļan̄n̄e aolep ro uwaan 
Kabun̄ in raar ujlepļo̧k mour ko aer 
ñan ko̧jpeļ eo. Rejjab lan̄lōn̄ wōt kōn 
eļapļo̧k kōjeram̧m̧an ko ilo mour ko 
aer bōtaab barāinwōt rej waanjon̄ak ko 

rem̧m̧an n̄an ro ipeļaakier. Bōtaab jej wabanban, 
kōn menin jenaaj aolep likjab ilo jet jekjek ko. Un 
eo eļaptata me jet rej ļapļo̧k aer mour kōn ko̧jpeļ 
eo ej bwe kajjojo iaad ilo jet ļōmņak ko roktak 
ilo bwebwenato ko ad im ilo kajoor im naan in 
kam̧ool ko ad. Kajjojo iaad ewōr ad mālijon̄ ko 
roktak jān doon im kein bōk jipan̄ ko roktak jān 
doon im armej ro rej jipan̄ kōj.

Ro rejjab membōr remaron̄ jab meļeļe naan 
eo āinwōt “oktak” im “naan in kam̧ool,” bōtaab 
renaaj meļeļe bwe kajjojo armej emaron̄ kālet 
ewi wāween an mour. Komaron̄ kōmeļeļeik bwe 
Jemedwōj Ilan̄ eaar karōk bwe en āindein. Eaar 
letok n̄an kōj anemkwoj in kālet bwe jān ma-
ron̄ eddōkļo̧k ilo jetōb kōn kālet jim̧we. Bōtaab 
Jemedwōj Ilan̄ eaar barāinwōt jeļā bwe aolep—
ijello̧kin wōt Jisōs Kraist—naaj kar kōm̧m̧ani bōd 
ko, kōn menin Eaar letok juon Rilo̧mo̧o̧r n̄an kōj. 
Kōn wōt Pinmuur eo, jemaron̄ ukweļo̧k, jeor-
ļo̧k bōd, katak jān bōd ko ad, im wōnm̧aaņļo̧k 
ilo mour.

Komaron̄ barāinwōt kōmeļeļe bwe jejjab ekajete 
ro me rej jab ļoor jon̄ok ko an Kabun̄ in. Ijello̧kin, 
jej kajieon̄ jipan̄ er, meļeļe kake er, im kijenmij 
ippāer. Ilo ad jab kaanlo̧ke jerawiwi, jejjab liakeļo̧k 
rijerawiwi (lale Jon 8:11). Ukweļo̧k ej peļļo̧k wōt, 
n̄an aolepādwōj.

Etale jeje ko rekwojarjar
Uwaak eo n̄an kajjitōk 
eo maron̄ loe ilo jeje ko 
rekwojarjar. N̄e armej ro 
rejjab kōjparok kien ko, 
jej aikuj jab ekajete er 
(lale Matu 7:1). Rom 

3:23 ej ba, “Bwe otemjej raar jero̧wiwi 
im rej likjab jān aiboojoj an Anij.” 
Mekarta, em̧ool bwe membōr ro an 
Kabun̄ in rej aikuj kajieon̄ pokake.
Madison M., iiō 13, Texas, USA

Katakin kōn Pinmuur eo
N̄e armej rej ba men 
ko āinwōt in, ijello̧kin 
pukōt bōd eo ippān 
juon membōr eo me 
ejjab ļoor kien ko, ij 
kōjerbale āinwōt juon 

iien em̧m̧an n̄an katakin kōn Pinmuur 
eo. Ij jiron̄ er bwe ejjab kōnke jej 
Mormon ejjab meļeļe in bwe jewep-
pān im bwe ewōr ippād Pinmuur eo 
kōn menin jemaron̄ ukweļo̧k jān 
jerawiwi ko ad im kajim̧we bōd ko. 
Menin ekkā an kōpeļļo̧k kōjām eo 
n̄an elōn̄ ļo̧k kajjitōk ko.
Jayde H., iiō 16, Oregon, USA

Kabun̄ in ej Katakin Kōj 
n̄an Kōm̧m̧an Em̧m̧an

Āinwōt bar ro jet, ro 
uwaan Kabun̄ in rej 
ioon apan̄ ko im kapo 
ko. Aolepādwōj ewōr 
ad m̧ōjņo̧ ko, bōtaab 
ejjab meļeļe in bwe 

Kabun̄ in ejjab m̧ool. En̄in ej Kabun̄ 
eo an Jisōs Kraist, eo ej jipan̄ armej 
n̄an jeļā ko̧jpeļ eo em̧ool im n̄an bōk 
mour āinwōt Anij. Ej armej in lal 
men eo me ej jab pokake kien ko 
(lale  Mosaia 3:19), im ejjab ruōn 

K A J J I T Ō K  K O  I M  U W A A K  K O

Uwaak ko rej n̄an jipan̄ im kwaļo̧k ļōmņak, ejjab āinwōt ennaan ko remālim an katak an Kabun̄ in.

KAJJITŌK EO EJ ITOK WŌT

Kabun̄ in. Kabun̄ in ej Katakin Kōj n̄an 
Kōm̧m̧an Em̧m̧an. Bōtaab aolepādwōj 
ewōr ad kālet.
Lavinia S., iiō 19, Bulacan, Philippines

Jon̄ok ko Rej n̄an M̧ōņōņō eo Ad
Kajjitōk in elap aō me-
ļeļe kake kōnke ijeļā 
kōn armej ro raar kōm̧-
m̧ani kālet ko aer kar 
kōttoļo̧k er jān ko̧jpeļ 
eo. Irooj ej letok n̄an kōj 

kien ko n̄an m̧ōņōņō eo ad im n̄an 
kakūrm̧ool mour in jab wabanban im 
mour indeeo an armej (lale Moses 
1:39). Irooj ej kōņaan bwe jān bar ro̧o̧l 
n̄an E; ijo wōt ke, E kōņaan bwe jān 
kōm̧m̧ani kālet ko ad make. En̄in ej 
unin an jet armej jab mour kōn jon̄ok 
ko ad. Jon̄ok ko rej jipan̄ n̄a kōnke 
ijeļā bwe Jemedwōj Ilan̄ eaar litok n̄an 
n̄a bwe in maron̄ bar ro̧o̧l im mour 
Ippān im m̧ōņōņō. Rej kein kam̧ool 
kōn iakwe eo An n̄an n̄a.
Morgane D., iiō 18, Languedoc-Roussillon, 
France

Erom juon Waanjon̄ak
Kabun̄ in ej aorōk n̄an 
jipan̄ kōj kakūrm̧ool 
kien ko an Jemedwōj 
Ilan̄ im n̄an mour Ippān 
bar juon alen. Bōtaab 
ejjab kōnke jet rej 

uwaan Kabun̄ in ejjab meļeļe in bwe 
ļeo ak lio reban jet armej ro rōmman 
iien otemjej. Kalimjōk laļ in ad rainin, 
eobrak kōn nana im menin kajjōjō, 
men̄e laļ in ej obrak kōn armej ro me 
raar jokālet n̄an ļoor Jisōs Kraist ilo 
mour eo m̧okta. Ij ļōmņak men eo 
em̧m̧an tata jemaron̄ kōm̧m̧ane ej n̄an 
kōm̧m̧an waanjon̄ak n̄an ro m̧ōttad.
Kaden S., iiō 15, Utah, USA

LO RO JET 
ĀINWŌT RE-
MARON̄ EROM
“Ewōr ippād eddo eo 
n̄an kalimjōk kajjojo 
āinwōt aer jab ak ilo 
aer maron̄ erom. Ij 

akwelap ippami n̄an ļōmņak kōn er ilo 
iaļ eo ami.”
Būreejtōn Thomas S. Monson, “Lo Ro Jet 
āinwōt Remaron̄ Erom,” Kweilo̧k eo Eļap, 
Okt. 2012, 70.

Jar kōn Er im Loļo̧k Er
Membōr ro me rejjab mour kōn jon̄ok 
ko ad emaron̄ in jab wōr juon aer 
naan in kam̧ool ej io̧klo̧k wōt Jisōs 
Kraist. Jej aikuj jar kōn er, bwe renaaj 
pukōt tōl eo an Jetōb im bwe renaaj 
maron̄ in bōk naan in kam̧ool eo aer 
make. Jej aikuj loļo̧k armej rein im 
jipan̄ er n̄an itok n̄an Kraist.
Andrea C., iiō 13, Lima, Peru

Mour kōn Jon̄ok ko Ad
Āinwōt bar jabdewōt 
doulul ak kabun̄, ewōr 
jet armej ro me eļapļo̧k 
aer wujlepļo̧k ak edik-
ļo̧k aer wujlepļo̧k. Jej 
aikuj in mour kōn jon̄ak 

ko jon̄an wōt ad maron̄ im kōjatdik-
dik im jar bwe ro jet renaaj barāinwōt 
kōm̧m̧ane.
Maren S., iiō 16, Arizona, USA

“Ij kajieon̄ in kōjbwebweik 
ļōmņak ko aō, bōtaab 
ekanooj lōn̄ kapo ko. 
Ekōjkan an maron̄ wōr 
ļōmņak ko rōrreoļo̧k 
ippa?”

Ilo Nobōm̧ba 15, jilkintok uwaak eo am̧ im, eļan̄-
n̄e kokōņaan, juon pija ilo high-resolution n̄an 
liahona@ldschurch.org ak kōn email n̄an atreej 
eo ilo peij 3.

Jet ian men kein im melim ko rej aikuj pād ak waļok ilo e-
mail eo am ak adderess in leta eo am: (1) Aolepen Ettam, 
(2) Raan in Ļotak, (3) Ward ak Branch eo, (4) Stake ak 
District eo, (5) Uwaak ak Mālim eo jen kwe, im ñe 18 am 
iiō laļļo̧k, jej aikuj mālim eo jen jinem ak jemam (em̧m̧an 
e-māeļ) ñan kwaļok uwaak ko am̧ im pija eo am̧.

Jipan̄ eok n̄an ukweļo̧k ej juon 
m̧ōttan eo eaorōk an kūr eo 
an juon bisop. Am̧ bōklōkōt 
enaaj jiron̄ eok n̄e kwoj aikuj 
in kōnono ippān.

Komaron̄ ļōmņak etke rej ka-
takin eok bwe kwōn kwaļo̧k 
buruōm n̄an bisop eo am̧ ak 

branch būreejtōn eo n̄e kwar kōm̧-
m̧ani jerawiwi ko reļļap. Komaron̄ 
ba n̄an eok make, “Ta ukweļo̧k ejjab 
juōn men eo ikōtaō im Irooj ke? 
Eļan̄n̄e iaar bōjrak jen m̧wil nana eo 
aō im kar kwaļo̧ke n̄an Anij, etke ij 
aikuj kōnono ippān bisop eo aō?”

Etke Bisop eo im Ejjab Bar Juon?
Elōn̄ jodikdik ro epidodolo̧k aer 

kwaļo̧k bōd ko aer n̄an ro jinier im 
jemeer ak ritōl ro an jodikdik ro. Men̄e 
ro jinemi im jememi im ritōl ro ami 
remaron̄ lewaj jipañ im kapilōk ko 
rekkar, Irooj eaar kwaļo̧k bwe bisop 
eo ej juon riekajet ilo Israel (lale D&C 
107:72, 74). Ewōr an eddo n̄an kōme-
let erreeo eo an ro uwaan ward eo an. 
Kōn kain̄i im mour jim̧we, bisop eo ej 
maron̄ bōk revelesōn jān Jetōb Kwo-
jarjar ikkijien ro uwaan ward eo an, 
ekoba kwe.

Bisop eo emaron̄ jipan̄ kōn ukwe-
ļo̧k ilo wāween ko ro jinōm̧ im jemam̧ 
ak ritōl ro jet rejjab maron̄ lewaj. Eļan̄-
n̄e jerawiwi eo ebwe an ļap, emaron̄ 
kōmlet bwe jim̧we ko am̧ ilo Kabun̄ 
in rej aikuj in mo. N̄an waanjon̄ak, 
āinwōt m̧ōttan ukweļo̧k eo am̧, ema-
ron̄ kajjitōk ippam̧ n̄an bōjrak jān bōk 

kwojkwoj eo ak kōjerbal priesthood 
eo ium̧win juon tōre. Enaaj jerbal 
ippam̧ im kōmlet n̄e kwoj bar erreeo 
n̄an bar jino m̧akūtkūt ko rekwojarjar.

Bisop eo am̧ enaaj kapilōk eok kōn 
ta eo kwōn kōm̧m̧ane n̄an kōkajoor-
ļo̧k maron̄ eo am̧ n̄an jum̧ae kapo. 
Emaron̄ kōketak eok n̄an ekkatak 
juon unin kōnono an katak, āinwōt 
ukweļo̧k, innām n̄an kwaļo̧k ñan e ta 
eo kwar katak. Emaron̄ kajjitōk ippam̧ 
n̄an loļo̧k e kajjojo wiik n̄an riboot 
ewi wāween am̧ kaarmijjet eok make 
jen jōkjōk ro rekapopo.

Jen Elder  
C. Scott Grow
Jen Jiljilimjuonn̄oul eo

N̄āāt eo Ij Aikuj Kōnono Ippān?
Komaron̄ in ļōmņak, “Men kein 

āinwōt rem̧m̧an, bōtaab ekōjkan aō 
maron̄ jeļā eļan̄n̄e ta eo iaar kōm̧m̧ane 
ebwe an ļap bwe in aikuj kōnono 
ippān bisop eo?” Uwaak eo ekadu: 
“Am̧ bōklikit enaaj jiron̄ eok.” N̄e 
kwoj en̄jake im̧we jān bōklikit eo am̧, 
kōm̧m̧ane ilo iien eo em̧ōkaj tata (lale 
Alma 34:31–34).

Ikkijien ukweļo̧k, Kiin̄ Benjamin 
eaar katakin, “Ij jab maron̄ ba n̄an 
kom̧ aolep men ko kom̧ maron̄ 
jerawiwi ie; bwe ewōr iaļ ko im 

ETKE IM TA EO IJ  
AIKUJ KŌM̧M̧ANE N̄AN  

KWAĻO̧K BŪRUWŌ  
N̄AN BISOP EO AŌ?

wāween ko, em̧ool āindein elōn̄ bwe 
ij jab maron̄ bwini” (Mosaia 4:29). Kōn 
menin ijello̧kin leļo̧k juon tipdik in 
laajrak in men ko me kwoj aikuj kwa-
ļo̧k n̄an bisop eo am̧, in kwaļo̧k jet 
pedped ko me naaj jipan̄ eok kōm̧-
m̧ane jokālet jab in.

Ta Eo Ij Aikuj in Kwaļo̧ke?
Ijeļā bwe kwar kajieon̄ in pokake, 

bōtaab bōlen kwar kōm̧m̧ane jet bōd 
ko—em̧ool jet bōd ko reļļap. Elōn̄ iaan 
bōd ko armej rej kōm̧m̧ani remaron̄ 
in ņa mejļaer kōn jar an juon make im 
ukweļo̧k em̧ool. Jet bōd ko, eļaptata 
ko ikkijien mour erreo, ej aikuj in kwa-
ļo̧k n̄an bisop eo m̧okta jān am̧ maron̄ 
bōk jeorļo̧k bōd eo an Irooj.

Ilo am̧ ļōmņak kōn bōd ko kwar 
kōm̧m̧ani, komaron̄ en̄jake eliklik, ñak 
tōt, jab m̧ōņōņō, ak bar jab emman 
am mour. Eļan̄n̄e kwoj en̄jake jabde-
wōt iaan en̄jake kein, innām bōlen 
kwoj aikuj kōnono ippān bisop eo 
am̧ kōn bōd kein.

Jab kajieon̄ in kōm̧m̧an am̧ jekpen 
ņae ak jojomare am̧ bōd. Komaron̄ in 
ļōmņak, “Enaaj kanooj in kajookok n̄an 
aō jiron̄ bisop eo ta eo iaar kōm̧m̧ane. 
Ej ļōmņak ij juon armej em̧m̧anļo̧k jān 
in. Enaaj ilbōk eļan̄n̄e ij jiron̄ e ta eo 
iaar kōm̧m̧ane. Eban bar kōņaan n̄a.”

Ij kallim̧uri kwe ejjamin na ruōm. 
Āinwōt juon rikarejeran Irooj, enaaj 
jouj im meļeļe ilo an ron̄jake eok. PI

Innām enaaj jipan̄ eok kōn laajrak eo 
an ukweļo̧k. E ej rikwoj meļan an jouj 
eo an Irooj n̄an jipan̄ erom erreo kōn 
Pinmuur eo an Jisōs Kraist.

Irooj eaar ba: Bwe n̄e juon armej 
ej ukweļo̧k, enaaj jeorļo̧k jerawiwi ko 
aer im jab bar keememeji n̄an jidik.

N̄an maron̄ ukweļo̧k jān jerawiwi 
ko ad, jej aikuj kwaļo̧ki im julo̧ki 
(lale D&C 58:42–43).

N̄e kwoj kwaļo̧k im jelļo̧k jen 
jerawiwi ko am̧, Irooj enaaj jeorļo̧k 
am̧ bōd. Kwoj jamin naaj kwaļo̧k n̄an 
E kōn jerawiwi kein n̄e iien eo enaj 
itok bwe kwōn ekajet.

Akō Ñe Ijjab Kwalok Būruō?
Jet iien juon armej enaaj bōjrak 

an kōm̧m̧an bōd bōtaab ejjamin naaj 
kwaļo̧k bōro, n̄āāt emenin aikuj, n̄an 
bisop eo an lio ak ļeo. Āinwōt juon 
kaje, armej eo ej wōnm̧aaņļo̧k wōt 
ilo bōk eddo eo an jerawiwi make, 
ijello̧kin kōtļo̧k bwe Rilo̧mo̧o̧r eo en 
bōk eddo eo.

In lewaj juon waanjon̄ak. Juon 
joten jet iiō ko remootļo̧k, iaar in-
tōrpiuiki rūtto ro n̄an kōkāāl peba in 
mālim an tampeļ ko aer. Juon kōrā 
em̧m̧an dettan kar deļo̧n̄ tok n̄an 
intōrpiu eo an. Eaar m̧are ilo tampeļ 
im eaar niknik ilo Kabun̄ in aolepān 
mour eo an.

Iaar kile juon būrom̧ōj em̧wilaļ ilo 
an. Ke intōrpiu eo eaar wōnm̧aanļo̧k, 

iaar bōk juon im̧we ilo jetōb. Iaar kaj-
jitōk ippān, “Sister, ewōr juon aō im̧we 
bwe kwar kōm̧m̧ane juon bōd eļap 
ke kwar juon jodikdik me kwar jab 
kwaļo̧ke n̄an juon ritōl an priesthood. 
Kwōj ke m̧ōņōņō in jiron̄ eō kake?”

Em̧ōkaj an jino kar jan̄. Eaar jiron̄ 
eō bwe em̧ool, bōtaab iien otemjej 
eaar kanooj jook in kwaļo̧k n̄an juon 
bisop. Ke eaar kwaļo̧k ta eo eaar kōm̧-
m̧ane, eaar kwaļo̧k ebwe meļeļe ko 
n̄an n̄a n̄an aō kōm̧m̧ane juon jem̧ļo̧k 
kōn erreo eo an.

Kwaļo̧k jerawiwi eo an n̄an juon 
ritōl an priesthood eaar kōkaļļeik jem̧-
ļo̧k in ukweļo̧k eo an ijello̧kin ijjino 
eo. Ear ineke eddo in im buromōjim 
jerawiwi in elōñļo̧k jen 30 iiō ko.

Kōnke eaar kadedeļo̧k bun̄tōn eo 
āliktata ñan ukweļo̧k, emōj bikirļo̧k 
bōd in an. Ekōn emakijkij aō lo e ālkin 
bon̄ōn kar intōrpiu eo. Paotokin eaar 
meramļo̧k, im eaar m̧ōņōņō.

Ikōņaan bwe kwon jeļā bwe ijjab 
keememej etan. Irooj emaron̄ kōm̧a-
kūt kain ememļo̧kjeņ rōtin jān bisop 
ro. Ta eo ij kememej ej bwe kōn kwa-
ļo̧k buruōn n̄an ritōl an priesthood eo 
an, kōrā in em̧m̧an dettan eaar bōjrak 
jān an eñjake eliklik in bōd ko me 
eaar ineeki elōn̄ iiō ko.

Jouj jab kōm̧m̧ane bōd in. Eļan̄n̄e 
kwoj en̄jake eliklik bōtaab kwojjab 
jeļā eļan̄n̄e kwoj aikuj in kwaļo̧k bu-
ruōm n̄an bisop eo am̧, loļo̧k. Kōtlo̧k 

ijello̧kin ñe kwōkkōnaan eñtaan kin 
kaje kein me iaar kenono kaki. (lale 
D&C 19:15–17, 20).

Ij kam̧ool bwe kōn en̄taan eo An, 
Jisōs Kraist em̧ōj kadede an kar kōļ-
ļāik wōņāan jerawiwi ko am̧. Ko-
maron̄ jeorļo̧k am̧ bōd to̧o̧n wōt am̧ 
ukweļo̧k. Jab kajieon̄ kōļļāik wōņāān 
jerawiwi ko am̧. Ejjeļo̧k jon̄an am̧ 
make eñtaan enaaj lo̧mo̧o̧ren eok; 
ej kōn Pinmuur eo wōt kwoj bōk 
jeorļo̧k bōd.

Kōm̧m̧an bwe kwon kōjerbal 
tōmak eo am̧ ilo Jisōs Kraist im Pin-
muur eo An. Ij kam̧ool ilo etan Jisōs 
Kraist bwe kōn ukweļo̧k, ekoba kwa-
ļo̧k m̧ool n̄an bisop eo am̧ n̄e ekkar, 
kwonaaj erreo. Ilo kakobaba, kōn 
meanwōd eo an Rilo̧mo̧o̧r—An kajoor 
in kemāroñ—komaron̄ kajoorļo̧k ilo 
maron̄ jum̧ae kapo ilo ilju im jekļaj. 
Kōn menin, enaaj wōr am̧ aenōm̧m̧an 
in ļōmņak im m̧ōņōņō ilo mour in, im 
kwonaaj jolet mour indeeo ilo lal eo 
ej itok. ◼

TAKTŌ EO 
AD EĻAP
“Ekkā an Rilo̧mo̧o̧r 
eo keidi āinwōt juon 
Taktō Eļap. . . . Bōd 

ko ñan jetōb ko ad ej āinwōt metak ko 
ñan ābwinid—juon kōkaļļe eo ekauwō-
tata im juon kōtōrak jān jorrāān ko. Jān 
Pinmuur eo an Rilo̧mo̧o̧r ej itok kairujruj 
ko me remaron̄ kemour kinjen jetōb eo ilo 
kōj im kōm̧akūtļo̧k bōd eo Ijoke, kairujruj 
in emaron̄ in wōt jerbal kōn pedped ko 
an tōmak ilo Irooj Jisōs Kraist, ukweļo̧k, 
im pokake ejjeab oktak. Tōprak eo an 
ukweļok eo em̧ool rej aenōm̧m̧an an 
m̧ool, kaenōm̧m̧an, im jetōb in kemour 
im kōkāāl.

“Bisop ak branch būreejtōn eo am ej 
taktō eo ilo jetōb eo kar kōmālimi n̄an 
jipan̄ eok ukweļo̧k im mour.”
Elder David A. Bednar jen Doulul eo an 
Jon̄oulruo Rijilōk ro, “Kōm̧ij Tōmak ilo Jetjet,” 
Kweilo̧k eo Eļap, Eprōļ 2013, 44.

an jipan̄ eok. Jab ineek juon eddo 
eo kwōjjab aikuji ilo mour eo am̧, eo 
enaaj kōm̧m̧an an nana am̧ mour. Ilo 
am̧ kwaļo̧k buruōm n̄an bisop eo im 
am̧ ukweļo̧k, Irooj enaaj bōk eddo 
jab in jān aam̧ (lale Aiseia 1:18).

Etke Ij Aikuj in Ukweļo̧k?
Jisōs Kraist eaar kōļļāik wōņāan 

jerawiwi ko an aolep armej kōn 
en̄taan in pinmuur eo An. Ej kūr eok 
n̄an ukweļo̧k im joļo̧k būrom̧ōj ko im 
en̄taan ko. Eaar jiron̄ kōj n̄an ukweļo̧k 
n̄e jaab en̄taan ko ad naaj metak—
ewi jon̄an aer metak jej jab jeļā, ewi 
jon̄an ekkan̄ in jej jab jeļā, ewi jon̄an 
pen in ineeke jej jab jeļā.

Jisōs eaar ba bwe eaar en̄taan kōn 
men kein n̄an aolep bwe ren maron̄ 
jab en̄taan eļan̄n̄e renaaj ukweļo̧k.

Ak eļan̄n̄e rej jab ukweļo̧k rej aikuj 
en̄taan em̧ool āinwōt Iaar, . . .

Kōn menin, Ij ba ñan kwe bar 
juon alen bwe kwon ukweļo̧k, . . . im 
bwe kwon kwaļo̧k jerawiwi ko am, 

Jen Elder O. Vincent Haleck
Jen Jiljilimjuonn̄oul eo

“Lo, Ij jutak im̧aan kōjām im kaļļaļļaļ: eļan̄n̄e jabdewōt armej enaaj 
ron̄ ainikiō im kapeļļo̧k kōjām eo, Inaaj deļo̧n̄ļo̧k n̄an e, im naaj kejotak 
ippān im e Ippa” (Revelesōn 3:20).

Karuwainene 
im Kadeļo̧n̄ e tok 
Rilo̧mo̧o̧r eo

ko rem̧m̧an n̄an n̄a. Barāinwōt jibū. 
Eaar juon rijerbal in tampeļ ilo Los 
Angeles California Tampeļ eo. Ekijoñ 
em̧m̧akūt jān im̧we imōm̧ ilo 4:00 
ilo jimm̧ārok n̄an jerbal n̄an Irooj 
ilo tampeļ.

Ruo iiō ko ālkin aō kar peptaij, 
iaar kālet ke ikōņaan jerbal n̄an Irooj 
āinwōt juon mijenede ej jerbal-aolep 
raan. Ilo mijen eo aō, iaar jipan̄ elōn̄ 
armej katak kōn Rilo̧mo̧o̧r eo bwe 
ren maron̄ kar karuwaineneik E n̄an 
mour ko aer.

Tokālik, iaar jerbal āinwōt mijen 
būreejtōn ilo Samoa. Iien otemjej iaar 
kajjitōk ippān mijenede kāāl ro n̄āāt 
eo me raar kālet bwe ren jerbale juon 
mijen. Elōn̄ raar ba raar pād ilo Būrai-
mere ke raar make kālet n̄an jerbal!

Būraimere enaaj jipan̄ eok m̧aan-
jappopo n̄an jerbal in mijenede. 
Katak jon̄an wōt am̧ maron̄. Kōm̧-
m̧ane juon kōttōpar n̄an jerbale juon 
mijen. Innām kwonaaj barāinwōt 
maron̄ jipan̄ armej karuwaineneik 
Rilo̧mo̧o̧r eo n̄an mour ko aer. Erom 
juon mijenede enaaj ukōt mour eo 
am̧—eaar ukōt iō. ◼

K e Iaar juon ļaddik, ilo iien 
Kūrijm̧ōj jinō eaar likūt pija 
eo an Rilo̧mo̧or eo ej kōļļaļ-
ļaļ ilo juon kōjām. Kōm kar 

jab membōr ro an Kabun̄ 
in ilo tōre eo, im iien 
otemjej iaar kajjitōk, 
“Etke Jisōs ej kōļļaļļaļ 
ilo kōjām eo? Wōn 
eo ej pād iturejet 
eo juon?”

Jet iiō ko tok ālik 
iaar lo ejjeļo̧k kein ej-

jōb ilo tulikin kōjām eo 
Rilo̧mo̧o̧r eo eaar kōļļaļaļ 

ie. Armej eo itulowa eaar 
aikuj in kōpeļļo̧k kōjām eo. Kiiō 

ijeļā wōn eo ilo iturejet in kōjām 
eo. Ej kōj! Rilo̧mo̧o̧r eo ej kōļļaļaļ, 

im jej aolep aikuj in kōpeļļo̧k 
kōjām eo im karuwaineneik 
E n̄an mour ko ad.

Ke iaar juon jodikdik, 
iaar kālet n̄an karuwaine-
neik tok Rilo̧mo̧o̧r eo n̄an 

mour eo aō ilo aō peptaij 
im erom juon uwaan Kabun̄ 

in. Ro m̧ōtta raar waanjon̄ak 



62 L i a o n a

Jen Jane McBride Choate
Pedped wōt ioon juon bwebwenato em̧ool

Irooj eaar ba aolep ro rej bōk priest-
hood eo rej bōk E (lale D&C 84:35).

Benji eaar jutak im̧aan juon 
kūlaj, kajim̧we tie eo an. Jōōt 
mouj eo raarw an im jedo̧jij 

būļu eddo eo an jon̄an wōt e. Ko-
ļan bōran kar kuum̧i. Eaar lukkuun 
pojak n̄an kapiti n̄an juon tikōn. 
Kōn menin eteke eaar en̄jake an 
lukkun ikūm̧kūm?

Benji eaar būk jeje ko rekwo-
jarjar an im ilo̧k jān ruum̧ eo. Eaar 
kajieon̄ in jab ļōmņake an naj ok-
tak jabdewōt ilo m̧ōn jar eo rainin. 
Innām eaar wōr juon jerbal ekāāl 
an priesthood me eaar kainepataik 
e jabdwōt iien eaar ļōmņak kake: 
Leto-letak kwojkwoj eo Ñe ekōm̧-
m̧ane bōd eo an kein kajuon ilo 
wiik eo tok juon? Eaar bareinwōt 
kajieon̄ meļo̧kļo̧k men in ilo an 
kar iļo̧k jān m̧weo.

Kweilo̧k in kwojkwoj eaar āin-
wōt iien otemjej. Bōtaab ālkin wōt, 
Benji eaar etetal ippān baam̧le eo 
an n̄an opiij eo an Bisop Salazar. 
Menin eaar lukkuun in oktak. Ekkā 
an kijon̄ pād ilo iien kōpeļļo̧k ko an 
Būraimere kiiō.

Tikōn eo Ekāāl
Leto letak kwojkwoj eo ej juon eddo eļap.  

Ñe ebōd an kōm̧m̧ane?

Benji eaar jijet ilo an Jemen, bisop 

eo, būreejtōn eo an Doulul eo an 
Likao ro, im rikakpilōklōk ro ilo 
bisoprik eo likūt peier ioon bō-
ran. Baba eaar leļo̧k n̄an e Aaronic 
Priesthood eo. Ilo iien kōjeram̧m̧an 
eo, Benji ear jako an ikūm̧kūm̧. Eaar 
ineem̧m̧an im m̧ōņōņō.

Benji eaar jutak im idik pein 
aolep. Innām eaar atbakwoj Jinen 
im ļaddik eo jatin, Jay, im leddik 
eo jatin, Mirasol.

Ālkin wōt, eaar ilo̧k n̄an Jabōt 
Jikuuļ. Men̄e kūlaj ko rekāāl raar jab 
āinwōt ilo Būraimere, en̄jake eo eaar 
ejjeļo̧k oktak. Katak eo eaar kōn jar. 
Eaar lōn̄ an katak ko kōn jar m̧okta 
ilo Būraimere. Benji eaar joļo̧k ki-
tuōn eddodo. Bōlen erom juon tikōn 
ejjab kanooj pen.

“Enaaj em̧m̧an,” Jay eaar jiron̄ 
Benji ālkin jar. “Inaaj kōjeram̧m̧an 
kwojkwoj eo,im komaron̄ leto 
letak.”

Aolep en̄jake in ikūm̧kūm̧ ko 
raar bar jeblak. “Aaet, em̧m̧an.” eaar 
ba ilo jidik wōt ainikien. Leto letak 
kwojkwoj eo eaar ta eo Benji eaar 
kanooj in inepata kake!KŌ

“Eļan̄n̄e kom̧ tikōn ro . . . naaj kōļapļo̧k kūr 
eo ami, kom̧ naaj juon kein jerbal ilo pein 
Anij kiiō, kōnke priesthood eo ilo ļaddik ro 
ej kajoor in wōt priesthood eo ilo em̧m̧aan 
ro n̄e ejim̧we kōjerbale.”
Elder Tad R. Callister of the Seventy, “Kajoor eo 
an Priesthood eo Ippān Juon Likao,” Kweilo̧k eo 
Eļap, Eprōļ 2013, 54.

Tokālik bon̄ōn eo Benji eaar lo 
an Jemen riit ioon kauj eo. “Ak ñe 
ilikjab jen aō leļo̧k n̄an juon im rejab 
bōk kwojkwoj eo?” eaar kajjitōk. 
“Ak n̄e itibbo̧k?” Eaar alikkar an loe 
āinwōt raan ilo an ļōmņake, tōre eo 
eaar ejepelōklōk ilo būļoor eo im 
kab ko raar kāto kātak aolep jikin.

Jemān eaar keeņ aeran Benji. 
“Ij keememej jinoin aō kar ajjej 
e kwojkwoj eo. Eaar bōlen lapļo̧k 
aō ikūm̧kūm jān kwe kiiō.”

Benji eaar nukij mejān ilo bwilōn̄. 
“Kwe? Ejjeļo̧k men en kwoj mijake!”

Jema eaar ettōn̄. “Elōn̄ alen aō 
mijak. Kwojeļā ke ta eo eaar jipan̄ 
eō joļo̧k ikūm̧kūm̧?”

Benji eaar ļōmņak jidik. “Jar?”
Jema eaar medikdik. “Ejim̧we. 

Jar. Im baba eaar letok n̄an eō juon 
kōjeram̧m̧an. Kwoj kōņaan ke bwe 
in lewaj juon n̄an eok?”

Benji eaar m̧ōkaj an m̧ōm̧ajidjid. 
“Aaet! Eļap aō kōņaan.”

Baam̧le eo eaar kooktok ilowan 
ettōņaak eo. Jemen eaar door pā 
ko pein ioon bōran Benji Ke Jemen 
eaar kōnono, Benji eaar en̄jake 
an dān in kōmejaaļaļ jino ejaak. 

“Keememej,” Jemen eaar ba ilo 
kōjeram̧m̧an eo, “kwar bōk priest-
hood eo kōn juon kain̄i ekwojarjar. 
Jemedwōj Ilan̄ eaar letok n̄an kōj 
priesthood eo bwe jān maron̄ jerbal 
n̄an ro jet. Eļan̄n̄e komaron̄ kōm̧-
m̧ane menin kōn aolepen buruōm, 
kwonaaj jeram̧m̧an ilo menin im 
ilo aolep men ko.”

Aolepen wiik eo Benji eaar jar 
kōn jipan̄. Ilo Jabōt eo ej itok, eaar 
kobalok ippān tikōn ro ilo im̧aan 
jikin jar eo. Eaar kanooj ron̄jake ilo 
an Jay kar kōjeram̧m̧an pilawā eo.

Ilo jidimkij ear en̄jake inepata bar 
juon alen. Emaron̄ ke lukkuun kōm̧-
m̧ane menin? Eaar kanooj in aorōk! 
Innām eaar keememej kallim̧ur ko 
jān kōjeram̧m̧an eo an Jemen. Ine-
pata ko an raar ilo̧k ilo an Jetōb eo 
juktok ioon.

Eaar bōk tōre eo im em̧m̧akūt 
ilo ejeļo̧k bere n̄an jea ko kar ka-
rōki ņane. Eaar kam̧anm̧an, an leļo̧k 
tōre eo n̄an juon kōrā ilo jea ko 
im̧aan tata.

Liin eaar ettōn̄ n̄an e. Benji eaar 
bar ettōn̄ļo̧k n̄an e, ilo an jeļā bwe 
ej jerbal n̄an Irooj. ◼

Jōkjōk in ej waļo̧k ilowaan Mormon 
Trail Center eo ilo Winter Quarters 
ekōm̧m̧an bwe en bar ejaak jikin 
kōppād ko ilo iaļ eo ilo Iowa ijo 
William Clayton ekar jeiki al eo “Itok, 
Itok Ro Rekwojarjar.” (Al, no. 30).

Jen Jennifer Maddy

Juon Bukwōn Kāāl
Ālkin an Rikanaan Joseph Smith 

kar mej, Nauvoo, Illinois, eaar 
erom juon jikin kauwōtata. Armej 
ro Rekwojarjar rekar em̧m̧akūt 
jān m̧ōko m̧weer n̄an pukōt juon 
jikin aenōm̧m̧an n̄an jokwe ie. Ilo 
Pāpode 1846, kumi eo kein kajuon 
an ro Rekwojarjar rekar jino iaļ eo 
aer iturilik, bōtaab mejatoto nana 
im nan̄inmej kar karum̧wijļo̧k er. 
Iien eo rekar kijone Iowa, ejej iien 
n̄an tallōn̄e Toļ ko Rōdkake m̧okta 
jen wintōr. Kōn menin ritōl ro an 

Kabun̄ in raar kālōt juon jikin ijo 
Armej ro Rekwojarjar remaron̄ 
kar pād ie ilo wintōr eo. Raar 
ņaetan Winter Quarters.

Kōttar 
ilo  

Winter Quarters

Winter 
Quarters

Nauvoo
I O WA

I A Ļ  E O  I L O  I O WA

Ilo Mormon Trail Center eo, komaron̄ 
lo elōn̄ kain kōkkadede ko Armej ro 
Rekwojarjar raar būki ilo iaļ eo aer 
n̄an jōko iturilik. Ritōl ro an Kabun̄ in 
raar jiron̄ er n̄an ebbōk pilawā, kein 
kāre m̧ōn̄ā ko rebwil, rice, bean im 
kau ko rej kwaļo̧k milik.

Jerbal ippān doon
Jet armej rekar kalōk m̧ōko kōm̧-

m̧an jān aļaļ ak taboļan. Ro jet rekar 
jokwe ilo em̧ nuknuk im ron̄ ko ilo 
toļ ko. Armej ro Rekwojarjar raar kaj-
jeon̄ m̧ōņōņō ilo iien pieo̧ eo aetok 
kitien. Rekar jipan̄ doon. Rekar etal 
n̄an jikin kōjan̄jan̄ ko im kar al im 
eeb. Rekar kalōk juon jikin kōm̧m̧an 
pilawā, juon im̧ōn kweilo̧k, im juon 
jikin kōm̧m̧an iep.

Wōnm̧aanļo̧k Wōt
Iien eo Armej ro Rekwojarjar 

raar  pād ilo Winter Quarters eaar 
pen. Elōn̄ armej rekar mej. Bōtaab 
paineer ro raar tōmak bwe Irooj 
enaaj kōjeram̧m̧an er im jipan̄ 
er tōpar Zaion. Ke ej jejjet iien 
māņāāņ, kumi eo kein kajuon 
an paineer ro raar em̧m̧akūt jān 
Winter Quarters im jibadōkļo̧k 
Salt Lake Valley.

Rainin komaron̄ lo Temple eo ilo 
Winter Quarters Nebraska im loļo̧k 
Mormon Trail center eo ilo Winter 
Quarters n̄an katak elōn̄ļo̧k kain 
kōn paineer ro. ◼

Jet iaan Armej ro 
Rekwojarjar raar kalōk 
m̧ōko kōm̧m̧an jen aļaļ 

n̄an jokwe ie tōreo raar 
pād ilo Winter Quarters.

Jen Arie Van De Graaff

Paineer ro raar jukjuk im amņak ilo Winter Quarters m̧ae juon tōre bwe ren kōttar an ellā iien m̧ōļo m̧okta jān 
aer wōnm̧aanļo̧k wōt ilo em̧m̧akūt in aer n̄an ijōko iturilik. Lale eļan̄n̄e komaron̄ lo men ko reņojak ilo pija in.

Armej ro Rekwojarjar rej  
Bōjrak ilo Winter Quarters

Bae

Booļiin̄

Kein korak  
kinej

Ewi wāween an 
Jisōs Kraist kōnono 
n̄an rikanaan ro?

Jen Elder D. Todd 
Christofferson
Jen Doulul eo an 
Jon̄oulruo Rijilōk ro
Membōr in Dou-
lul eo an Jon̄oul-
ruo Rijilōk ro rej 
rikam̧ool ro raorōk 
an Jisōs Kraist.

Emaron̄ jilkintok juon  
ri-jilōk ak jādetok ilo  

Nemāmeen make.

Jān “The Doctrine of Christ,”  
Liahona, May 2012, 86–90.

Emaron̄ 
kōnono kōn 
ainikien E 

make ak kōn 
ainikien Jetōb 

Kwojarjar.

Emaron̄ kōnono n̄an rijerbal 
ro An kajjojo, ak Emaron̄ 

kōnono n̄an er ilo aer 
kuktok ippān doon.

Jen Charlotte Mae Sheppard
Pedped wōt ioon juon bwebwenato em̧ool

“Kwōn io̧kwe ri turum̧ im āinwōt 
kwe” (Mark 12:31).

Emma eaar keņe kein ejjōp eo 
ilo backpack eo an ilo an etaļ 
n̄an kūlaajruum̧ eo an ekāāl. 

Ekar raan in jikuuļ eo kein kajuon. 
Eaar kōņak nuknuk eo em̧m̧an 
ippān, im Jinen eaar kōpooj juon 
kijen m̧ōn̄ā in rālep—betkōj jōkjōk in 
menin mour.

“Rainin enaaj kanooj em̧m̧an, 
”Emma eaar make ļōmņak ippān. 
“Toon wōt an—”

Emma eaar bōjrak im reitoreitak 
ilowaan kūlaajruum̧ eo. Ijeņ ekar 
pād. Violet.

Iiō eo ļo̧k, Violet ekar m̧ōm̧aelep 
e jikin ikkure pittoto eo aolep iien 
kakkūje. Ekar kūr Emma elōn̄ kain 
āt. Ekar barāinwōt aņokņake eo 
m̧ōttan Emma!

Violet ekar lo Emma im kato loon 
n̄ane. Emma eaar kapūrōrō likļo̧k 
n̄ane, ekar keeņ ļo̧k wōt backpack 
eo an. Violet ekar lāj aolepān iiō eo 
ļo̧k, im āinwōt iiō in eban wōr oktak.

“Ruwainene n̄an juon iiō ekāāl, 
kūlaaj!” Miss Caldwell ekar ba jān 
tum̧aan in kūlaaj eo. “Jen kōkkāālel 
jikin jijet.”

Tebōļ ko raar kōkkar ilo ruo 
ļain lowaan kūlaajruum̧ eo. Miss 

Jipan̄ Violet
aeran. Kar āinwōt juon pinjōļ. Emma 
eaar kajejtokjān.

Bar dibōje. Violet ekar dibōjļo̧k! 
Emma ekar jerbal wōt im kapen 
buruōn.

Dōbdōp eo kein kajilu an Violet 
ekar bwe an kōmettak. Emma eaar 
en̄jake an buļļuļuļ tulowa. Enaaj 
āindein wōt aolepān iiō in ke? Ekar 
ļōmņak in kajutak pein bwe en ba 

Caldwell eaar lali laajrak in āt ko 
laļļo̧k kōn addiin pein, innām ekar 
jitōn̄ ļo̧k ruo tebōļ itulik. “Emma. 
Kwonaaj jijet ijjūweo lik.”

Emma ekar jijet ilo juon iaan tebōļ 
ko lik. Ekar kōtmāne bwe Liselle 
enaaj jijet turin. Ak Jaime. Ak—

“Violet.”
Emma ekar m̧ōkaj an ejjed. 

Ejim̧we ke an ron̄?
Aaet. Miss Caldwell ekar jiton̄ļo̧k 

wōt tebōļ eo iturin. “Kwonaaj jijet 
iturin Emma, Violet,”ekar ba.

Violet ekar jibadōkļo̧k Emma 
ilo an kōjjememe. Emma eaar door 
bōran ioon tebōļ eo an im kalimjōk 
dipin m̧weo. Enaaj juon iiō aetok.

Ilo iien bōnbōn, Miss Caldwell 
ekar je jet kajjitōk ioon boot eo 
n̄an an kūlaaj eo uwaaki. “Koma-
ron̄ jerbal ippam̧ make ak ippān 
eo iturum̧,”ekar ba.

Emma eaar kōkkairir libobo 
ioon peba eo an, kōtan n̄e 
epoub. Kajjitōk ko ebwe 
aer pidodo. Ekar kajjeon̄ 
in karmejete Violet. Eaar 
jab reilo̧k n̄an e juon 
alen aolepān jib-
bon̄en eo.

Juon men 
eaar dibōj 

Ekōjkan an Emma  
jouj eļan̄n̄e Violet  

elukkuun lāj?

ĻOORE JISŌS
Jisōs ekōņaan bwe jen io̧kwe aolep. 
Ilo Jeje ko Rekwojarjar, Ej katakin 
kōj n̄an io̧kwe baam̧le ko ad im ro 
m̧ōttad im jouj n̄an er. Jisōs ej barāin-
wōt katakin, “Io̧kwe am̧ ri-kōjdat, 
im kōjeram̧m̧an ro rej kōnājneje 
eok, kōm̧m̧an em̧m̧an n̄an ro rej 
dike eok.”(Matu 5:44). Meļeļe in 
bwe eļān̄n̄e ewōr ejjab em̧m̧an n̄an 
kwe, komaron̄ ļoor Jisōs kōn jouj im 
kajjeon̄ erom juon m̧ōttan.

n̄an Miss Caldwell. Ak bōlen en bar 
mejān kūtōtōļo̧k n̄an Violet.

Innām Emma ekar ron̄ ainikien 
bo̧ti. Ewōr en ej jan̄ ke? Pinjōļ eo 
ekar bar dibōjeļo̧k bar juon alen. 
Ekar reilo̧k im lo an Violet ka-
limjōke. Pinjōļ eo an epād pein, 
im ewōr dānin kōmjaaļaļ ilo me-
jān. Pepa eo an ekar libobo kōn 
ettoon in ejjeer.

Violet ekar in̄ti pinjōļ eo ilo pein. 
“Komaron̄ ke jipan̄ eō?” Eaar kajjitōk 
uņoojdikdikļo̧k.

Emma ekar kalimjōke ium̧win juon 
minit, ekar bwilōn̄. Violet ekōņaan 
bwe en jipan̄e? Ālkin jon̄an lāj ko an 
aolep iien? Emma ekar bar oktakļo̧k 
n̄an peba eo an make. Violet emaron̄ 
jerbal make iaan. Ekar jab aikuji jipan̄ 
eo an Emma, men̄e en kar . . .

. . . riturin?
Emma eaar ikōñ im jitm̧aanļo̧k. 

Ekar maron̄ ron̄ an Violet jan̄ dik-
dik iturin. Jeje ko Rekwojarjar aolep 
iien rej ba io̧kwe riturum̧—ak Violet 
eoktak. Emma ekar jijet wōt turin ilo 
kūlaaj!

Emma ekar bar jepļaak n̄an jerbal 
eo an. Innām ekar bōjrak. Bōlen 
Violet ejjab oktak. Bōlen n̄e jeje ko 
rekwojarjar rej ba io̧kwe riturum̧, rej 
ba aolep armej. Barāinwōt ro rellāj. 
Men̄e enaaj pen.

Emma ekar joļo̧k kitwōn im likūt 
pinjōļ eo an. Eaar oktak ļo̧k n̄an 
Violet im kajjeon̄ ettōn̄ dikdik n̄an 

e. “Imaron̄ ke jipan̄?” leddik eo ekar 
kajitok.

Violet ekar em̧m̧ajidjid, iriļo̧k 
denin mejān kōn pein.

Emma ekar m̧alm̧aanļo̧k ioon 
peba eo an Violet im jino jipan̄ 
kōn kajjitōk eo kein kajuon. Em̧ōj 
kadede an bōk juon en̄jake eok-
māāņāņ itulowaa. Ekar kōņaan jelā 
eļan̄n̄e Violet ekōņaan m̧ōn̄ā betkōj 
jōkjōk in menin mour. ◼

Em̧ōj ke am̧ kar m̧ōn̄ā juon men 
elukkuun enno̧ me kokōņaan 
kwaļo̧k n̄an aolep? Rikanaan 

Liai ekar ettōņake an m̧ōn̄ā m̧ōttan leen 
wōjke enno̧. Jon̄an an enno̧ ke “eaar 
jiōbļo̧k an kōn lan̄lōn̄ eļap” (1 Nipai 
8:12). Liai ekōņaan bwe baam̧le eo 
an en bar edjon̄e leen wōjke in enno̧.

Leen wōjke eo ilo ettōņak eo an Liai 
ej āinwōt io̧kwe eo an Jemedwōj Ilan̄. 
Liai ekōņaan bwe baam̧le eo an en en̄-
jake io̧kwe eo an Jemedwōj Ilan̄. Ekō-
ņaan kwaļo̧k ko̧jpeļ eo n̄an er kōnke 
ejeļā bwe enaaj kam̧ōņōņōik er.

Eiten aolep iien ajri ro eļap aer jeļā 
kwaļo̧k kōn ko̧jpeļ eo n̄an ro jet.

Ralitōk iiō dettan Maria ekar lo 
mijenede ro ilo iaļ ko ilo Ecuador. 

Eaar kajjitōk ippāer eļan̄n̄e remaron̄ 
katakini ko̧jpeļ eo. Mijenede ro raar 
itok n̄an m̧weo m̧ōn Maria n̄an ka-
takini baam̧le eo an. Maria ekar kein 
kajuon ilo baam̧le eo an n̄an peptaij. 
Ekar lukkuun m̧ōņōņō ke aolepān 
baam̧le eo an āliktata raar kobatok 
ilo Kabun̄ in.

Ratimjuon iiō dettan Eric ekar 
lukkuun m̧ōņōņō kōn iien Kōnono 
an Būraimere ilo Kwojkwoj eo eaar 
karuwainene ro riturin n̄an itok. 
Rekar itok.

Ajri rein jim̧or raar kwaļo̧k juon men 
eaorōk n̄an ro rej io̧kwe er. Ilo am̧ 
kwaļo̧k ko̧jpeļ eo, naan in kam̧ool eo 
am̧ enaaj eddōkļo̧k. Āinwōt Liai, kwo-
naaj en̄jake “eļap otem ļap lan̄lōn̄.” ◼

Inaaj Kwaļo̧k 
Ko̧jpeļ  
eo n̄an  
Aolep Ajri ro 
Nejin Anij

KAAT KO N̄AN 
LETO LETAK
Kom̧ maron̄ kwaļo̧k kake ko̧jpeļ eo 
kōn leto letak kaat. Baj kūluiki kaat 
ko ilo peij eo ilo peba mijel. Innām 
m̧wijiti kaat ko im je ennaan eo am̧ 
make ijo turājet.

JEN KŌNONO
Komaron̄ kōtļo̧k kajjojo membōr ro 
ilo baam̧le eo n̄an jin̄aik leen wōjke 
eo enno̧tata ippān. Innām tulikin jin̄a 
eo, kajjojo armej remaron̄ je ekōjkan 
an ko̧jpeļ eo kōjeram̧m̧an mour ko 
aer. Innām kom̧ maron̄ kōnono ippān 
doon kōn wāween ko kom̧ maron̄ 
kwaļo̧k kake ko̧jpeļ eo ippān ro 
m̧ōttami im ro riturūmi.

AL IM JEJE KO 
REKWOJARJAR
•  “We’ll Bring the World His Truth,” 

Children’s Songbook, 172–73
•  Matu 5:16



A
JRI RO 

“Ilo men 
ko otemjej 

kom̧win 
kam̧m̧oolol.” 

1 Tessalonika 5:18

“Kwōn jab mijak,  
bwe Ij pād ippam̧.” 

Jenesis 26:24

“E m̧ōņōņō ro ri 
kōllaajrak.” 

Matu 5:9

“Kom̧win jouj 
n̄an doon, eo 
em̧m̧an buru-

ōmi, joļo̧k nana 
jān doon.” 

Epesōs 4:32

Ratimjuon iiō dettan 
Camille ebol m̧ōttan. 
“Men eo em̧m̧an ippa 

kōn ro m̧ōtta ej bwe er aolep 
roktak,” eaar ba. “Rej itok jān 

jikin ko roktaktak, im eok-
tak wāween aer kōm̧m̧an 
jabdewōt. Camille ekō-
ņaan ekkatak men ko 
rem̧m̧an jān ro m̧ōttan, 
im ekōņaan kwaļo̧k 
elōn̄ men ko n̄an er. 
Men eo em̧m̧antata eaar 

kwaļo̧k n̄an eo m̧ōttan 

Camille jān 
New York City

ej ko̧jpeļ eo. Ālkin an kwaļo̧k 
laajrak in tōmak juon ippān 
eo m̧ōttan Yailin, Camille eaar 
karuwaineneik baam̧le eo an 
n̄an iioon mijenede ro. Camille 
eaar barāinwōt katakin Yailin 
elmān jar. Kiiō Yailin im jinen 
rej uwaan Kabun̄ in.

Eo m̧ōttan Yailin ekar peptaij ilo 
2011. Em̧m̧an ippa bwe jemaron̄ 

etaļ n̄an m̧ōn jar eo ippān doon. 
Ij jipan̄e kakeememej e Laajrak 

in Tōmak ko. Kōmij kakilōklōk 
laajrak in tōmak ratimjuon.

Al ko rem̧m̧antata ippa rej 
“N̄a Nejin Anij” im “Baamle 
ko Remaron̄ Ippan Doon N̄an 
Indeeo.” Eoon eo em̧m̧antata 
ippa ej Doctrine and Covenants 
19:23: Katak kōn n̄a, im ron̄jake 
aō ennaan, etetal ilo ineem̧m̧an 
in aō Jetōb, im kwonaaj lo am̧ 
aenōm̧m̧an ilo n̄a. Eoon in iien 
otemjej ej kam̧ōņōņōik eō n̄e 
Ij būrom̧ōj.



A
JRI RO 

PI
JA

 K
O

 K
Ō

N 
JO

UJ
 A

N 
BA

AM̧
LE

, I
JJE

ĻO̧
KI

N 
ĀI

NW
Ō

T 
KW

AĻ
O̧

K,
 P

IJA
 IN

 S
TA

TU
E 

AN
 L

IB
ER

TY
 

©
 K

Ō
M̧

M̧
AN

 A
NN

AN̄
; W

Ō
NM̧

AA
NT

AK
, J

ĀN
 W

AL
TE

R 
RA

NE
, J

O
UJ

 A
N 

CH
UR

CH
 H

IS
TO

RY
 M

US
EU

M

Ewōr ļalem armej uwaan baam̧le eo aō. Sister eo 
aō, Emily ej peptaij im kapene ilo Tijem̧ba. Brother 
eo aō,Victor, ej ātņake jema. Ejjan̄in wōr nejū 
menin mour, bōtaab ij ļōmņak in bōk juon wōn. 
Ikōņaan wōn kōnke rem̧m̧an im rerum̧wij, kōn 
menin reban ko.

Em̧m̧an ippa bwebwenato in Kiāptin Moronai ilo 
bok in Mormon. Jema ekijon̄ riiti ilo nokin in jota 
an baam̧le, im ekōketak eō n̄an kōm̧m̧an aō make 
bōļāāk. Bōļāāk eo aō ekakeememej kōn wōn n̄a 
im bwe Jemād Ilan̄ iien otemjej ej pād ippa.

Jinō im jema rej jān Dominican Republic. 
Bōlen unin an enno̧ ibba rice, im bean 
ko, im bao. Ekakeememej eō kōn ijo 
baam̧le eo aō ej itok jāne

Jinō im jema raar katakin eō kōn ko̧jpeļ im kar 
waanjon̄ak em̧m̧an n̄an iō jān ke iaar dik. Iaar 
katak riiti bwebwenato jān jeje ko rekwojarjar 
n̄an ajri ro, im kiiō ij io̧kwe Bok in Mormon. Ij riiti 
aolep raan, make iaō im ippān baam̧le eo aō. 
Ammon ej armej eo em̧m̧antata ippa ilo Bok in 
Mormon. Ekar juon mijenede eļap, eo ej ta eo 
ikōņaan erom n̄e irūtto.
Esteban M., iiō 8, Colombia

PEIJ EO AD

Ke kōm kar kōppopo 
n̄an aje bwidrej eo 
n̄an kalōk Tijuana 
Mexico Temple, kōm 
kar lukkuun m̧ōņōņō. 
Kōmij etal āinwōt juon 
baam̧le n̄an leļo̧k jerbal 
in jipan̄. Kōm kar kar-
reoik meļan tampeļ eo. 
Ijeļā bwe Irooj enaaj 
lotok m̧weo Im̧ōn n̄e 
enaaj dedeļo̧k.
Jesus S., iiō 6, 
Mexico

Pasha Z., iiō 9, Ukraine

BŪRAIMERE: ĻOORE JISŌS
Maurizio D.,11 dettan, Italy, io̧kwe kwe-
lo̧k in kwojkwoj eo kōnke ej katak kōn 
Jemedwōj Ilan̄ im Jisōs Kraist. Ekōņaan 
etaļ n̄an im̧ōn jar kōnke ekaitoktok limo 
im kam̧ōņōņō im lukkuun aiboojoj. E ej 
m̧ōņōņō ilo im̧ōn Jar eo im elōn̄ m̧ōttan.

Ke Letícia C., dettan 6, ekar 3 iiō 
dettan, Curitiba Brazil Temple ekar 
dedeļo̧k. Em̧m̧an ippān etaļ n̄an tam-
peļ, im pād ijeņ aolep raan ilo wiik eo 
āliktata in kaloojoj. Ej io̧kwe wōt lo̧ļo̧k 
tampeļ eo im etetal ilo jikin kallib eo 
eaiboojoj. Letícia ebarāinwōt io̧kwe 
jin̄a im aō.

Ke baam̧le eo aō rekar kakkūje ilo Pan-
ama, aelōn̄ eo an jinō, ro jinō im jema 
raar bōk ledik eo jatū edik,Yhoalibeth, 
im n̄a n̄an lo̧ļo̧k Panama City Panama 
Temple. Jinōm eaar bōk kōm n̄an jibwe 
kiin tampeļ eo. Tokālik, ke ij ba n̄an jinō 
jon̄an m̧ōņōņō eo ikar en̄jake ke kōm 
kar pād ilo tampeļ eo, eaar jiron̄ eō 
bwe ikar en̄jake Jetōb Kwojarjar.
Sergio B. Jr., iiō 7, Florida, USA

Ekkatak jeje ko rekwojarjar ejipan̄ eō kālet jim̧we.
“Gold Plate ko,”jān P. Tuyêt Hoa, 10 dettan, 
Cambodia 

Ij kālōt jim̧we eo n̄e ij ļoor Jemedwōj Ilan̄ im 
Jisōs Kraist.
N. Thi LinĐa, iiō 8, Cambodia

Jej aikuj liāp ilo tampeļ bwe jen maron̄ 
mour āinwōt juon baam̧le indeeo.
Shanna C., iiō 8, Philippines

Ijo em̧m̧antata ippa ilo Bok im 
Mormon ej bwebwenato eo an Nipai 
im tūreep eo ear kijoo̧n lomalo eo.
Kelly C., iiō 10, Philippines

Henrique S., iiō 7, Brazil

Im̧ōņōņō in etal n̄an im̧ōn jar 
ippān baam̧le eo aō im ekka-
tak kōn Jisōs Kraist. Ilo m̧weo 
em̧m̧an ippa riit im ekkatak 
bwebwenato ko ilo jeje ko 
rekwojarjar, al kōn al ko, im 
ikkure ilo iien nokōn in jota an 
baam̧le. Ko̧jpeļ eo ej kōjeram̧-
m̧an baam̧le eo aō im kōm̧m̧an 
bwe in m̧ōņōņō. Ededeļok 
aō leļo̧k juon Bok in Mormon 
n̄an jilu iaan rūkaki ro aō ilo 
jikuuļ im n̄an eo m̧ōtta emake, 
Miguel. Al eo an Būraimere 
em̧m̧an ippa ej “We’ll Bring 
the World His Truth” (Children’s 
Songbook, 172).
Martim P., iiō 6, Portugal

Jisōs ej kōjeram̧m̧an  
Ajri ro reddik

N̄ A N  A J R I  R O  R E D D I K

Jen Jan Pinborough
Māākjiin ko an Kabun̄

Elōn̄ armej raar jepooļ e 
Jisōs. Rekar kōņaan ron̄jake 
An kwaļo̧k bwebwenato 
ko. Raar kōņaan ron̄jake 
An katakin kōn lan̄.

A
JRI RO Ke armej raar nan̄inmej, 

Jisōs ekar kemour er. Eaar 
kemour armej ro rekar 
jab maron̄ loļo̧kjeņ. Eaar 
kemour armej ro rekar 
jab maron̄ loļo̧kjeņ.

Juon raan jet armej raar bōktok ajri ro reddik nejier n̄an lo Jisōs. Rekōņaan 
bwe E en kōjeram̧m̧an ajri ro nejier. Rikaļoor ro an Jisōs raar jiron̄ armej 
ro bwe renjab kabņōņōik Jisōs. Raar ļōmņak E ekar lukkuun poub.KŌ

Jān Mark 10:13–16.

Jisōs ekar jab lukkuun 
poub. Eaar jiron̄ ro 
rikaļooran bwe ren 
kōtļo̧k ajri ro bwe ren 
itok n̄an Ippān. Eaar 
ba bwe aelōn̄ in lan̄ 
ej an armej ro me rej 
āinwōt ajri ro reddik.

Jisōs ej io̧kwe aolep ajri. Jekdo̧o̧n wōn kwe, jōkjōkūm̧, ak ijo kwoj jokwe ie. 
Jisōs ej io̧kwe eok! ◼

P E I J  K O  R E K Ō Ļ A R

Jisōs ej kōjeram̧m̧an Ajri ro reddik
“Im ej jiburlep er, im likūt Pein ioer, im jar kōn er.” (Mark 10:16).TU

Jen R. Val Johnson
Māākjiin ko an Kabun̄

Reitok in turin mejān jinō ekar kabūrom̧ōj 
eō. Bwilōn̄. Kolōkabin. Ļōkatip. Aolep kar 

kobrak mejān juon ilo̧k juon innām waļo̧k n̄an 
erom juon en̄jake—etao.

Ijjeļo̧kin katak ko an n̄an eō ium̧win 15 iiō ko 
n̄an kautiej Jemedwōj Ilan̄ ilo naan im kōm̧m̧an, 
ijo iaar jutak wōt, kile bwōd eo aō n̄an kōtļo̧k 
juon naan nana bwe en wōtlo̧k jān ļo̧n̄iū.

Iaar jab tōn kajje. M̧okta ilo iiō eo, ijjan̄in 
kar kōjerbal naan kajjōjō. Bōtaab ilo jōm̧ar eo 
ikar jerbal n̄an Utah’s Fish and Game Depart-
ment im bōk imminene eo jān ļadik ro jet rej 
jerbal ippa.

Jerbal eo am ekar jōki mar ko raittok jān 
iaļleplep eo. Em̧ōkaj am ļōmņak bwe Arctium 
minus ej juon mar nana. Elōn̄ uwaan n̄e ej ed-
dōk aolep jikin, im ej m̧an menin eddōk ko jet. 
Ej eddāp n̄an jabdewōt men epaake.

Jabōļ ko ilo peim, kōm kar tariņaik men 
in enana aolepān jōm̧ar eo m̧ae iien lukkuun 
mōk—im ewaļo̧k naan nana. Ilo jinoin ikar lo 
bwe naan ko an rein m̧ōtta rekar jab em̧m̧an. 
Innām iaar m̧ōk kaki. Āliktata, iaar imminene 
kaki. Jem̧ļo̧kin jōm̧ar eo, kōnājnej ekar ed-
dāp ilo naan ko aō pen āinwōt kool aittok 
ilo bōran juon kidu.

Ļōmņak eo an jinō kōn rōļo̧k in loō, kōn 
menin, ebar kōketak eō bwe ij aikuj oktak.

Ekar jab pidodo. Kōnājnej ejjab baj juon 
jokālōt in naan ko rem̧m̧an. Bōtaab ej 

barāinwōt juon jōkjōk in kōļmānļo̧kjeņ. Bwe-
bwenato ko jej kōtļo̧k aer deļo̧n̄ ilo mour ko 
ad, naan ko jej riiti, im annan̄ ko jej kalimjōki 
rej ļame kōļmānļo̧kjeņ ko ad. Tokālik, iaar ka-
tak bwe In aikuj ukōt ta eo ikar karuwainene-
iktok n̄an bōklōkōt e aō eļan̄n̄e ij kōņaan jāniji 
naan ko ij kōjerbali.

Kam̧m̧oolol, iaar niknik jar im pād ilo 
kilaaj in jemenere. Kajje ej kadiwōjļo̧k kājōk-
ļo̧kjeņ ko rem̧m̧an, ak pād ijo iaar jerwaan e 
kājōkļo̧kjeņ ko rejim̧we ekōm̧m̧an bwe ren 
bar juon alen kajoor n̄an jerbal. Iaar ļōmņak 
wōt in riiti jeje ko rekwojarjar aolep raan im 
jar. Iaar jab bar aluuji pija ko im būrokraam 
ko me rej bar kadeļo̧n̄ tok kōļmānļo̧kjeņ ko 
rejōkkar.

Jidik kōn jidik iaar lo wāween aō kōnono 
em̧m̧anļo̧k. Ilo jem̧ļo̧kin iiō eo, iaar anemkwōj 
jān imminene in kajje.

Jān kamminene in, em̧ōj aō ekkatak elōn̄ 
men ko kōn kajoor an naan ko. Naan ko 
remaron̄ ejaake ak kakkure. Remaron̄ kōme-
ttak, ak remaron̄ kemour. Remaron̄ kajook 
armej, ak remaron̄ katōk ine ko an kōjatdikdik 
im io̧kwe.

Ij lo an kaitoktok limo bwe Rilo̧mo̧o̧r Make, 
rikōm̧anm̧an an lan̄ im laļ, ej kaiookļo̧k n̄an 
āinwōt Naan eo (lale Jon 1:1–4; D&C 93:6–11).

Em̧ōj aō katak im jeļā bwe kōnājnej ewōr 
an meļeļein eo em̧m̧an im barāinwōt eo 
enana. Jej kajje n̄an kam̧ool ilo jikin ekajet eo 
an kien. Jej kallim̧ur, ak kajje, n̄an kōjparok 
kien ko an Anij n̄e jej peptaij. Āinļo̧k wōt, jej 
kōm̧m̧ani kallim̧ur ko rekwojarjar n̄an kōjpa-
rok bujen ko ad ilo tampeļ n̄an ad maron̄ bōk 
kōjeram̧m̧an ko reļļap an Jemedwōj Ilan̄.

Ilo kōjem̧ļo̧ke: Ej ļapļo̧k ad erom āinwōt 
Naan eo eļan̄n̄e naan ko ad rej kautiej E im 
romaak ilo An aiboojoj. ◼

Kajje ej m̧ool 
ilo naan ko aō 
en penin wōt 
kooļ aittok ilo 
bōran kidu

DAVID O. MCKAY David O. McKay rūttoļo̧k ilo jikin kallib eo an ilo Huntsville, Utah. Ej io̧kwe 
menin mour im kōjparok o̧j ko aolepān mour eo an. Ke eaar jerbale juon mijen 
ilo Great Britain, eaar lo juon jabōn kōnnaan eaar erom an m̧ato: “Jekdo̧o̧n ta, 
kōm̧m̧ane ijo koņaam̧ em̧m̧antata.” Eaar jepļaak n̄an Great Britain elōn̄ alen im 
aje London England Temple ilo 1958.



“Āinwōt ro jinen im jemān im ritōl 
ro, jej aikuj in jipan̄ jodikdik ro jab 
kōpooj wōt er n̄an jerbal in mijenede, 

eo enaaj jem̧ļo̧k kiteen ilo jejjo wōt allōn̄ ko, 
ak barāinwōt n̄an kōm̧m̧an im kōjparok 
bujen ko an tampeļ, eo ej n̄an indeeo. 
Bun̄tōn ko jinoin remaron̄ ijjino n̄e rej ajri.” 
Lale “Jodikdik ro im Bujen ko an Tampeļ,” 
peij 18. Bwebwenato in im bwebwenato ko jet 
ilowaan remaron̄ jipan̄ membōr ro, jodikdik 
im rūtto jokin wōt juon, kōbpopo em̧m̧anļo̧k 
n̄an kwaļo̧k im mour kōn ko̧jpeļ eo.

